
Китоб ба манзури баланд бардоштани сатњи 
маърифати динї ва ошноии бештари мардуми 
мусалмон ба арзишњои олии Ислом омода гарди-
дааст. Дар он чањорумин рукни бинои Ислом – 
рўза мавриди баррасї ќарор гирифтааст. Рўза 
муњимтарин василаи худсозї, олитарин мактаби 
тарбияи рўњ ва бинои шахсияти инсон ва 
бењтарин барномаи рушд ва такомули маънавии 
мардум ва љомеъа мебошад, ки дар ин китоб 
ањком ва моњияти он бозтоби равшане ёфтааст. 

Китоб барои доираи васеъи хонандагон ва ху-
дољўён пешкаш мегардад. Ба умеди ќабули тоъот 
ва ибодоти шумо дар моњи Рамазон! 

Fin
al

 3

 
 
 

Барои огоњї 
 

Ба огоњии хонандагон мерасонем, ки китоби 
«Накњати Рамазон» пас аз бозбинии комил, 
тахриљи ањодис ва ривоятњо ва ворид сохтани 
иловањои тоза бори дигар ба чоп омода гардид. 
Барои он њамчунин номи дигаре, ки онро дар ун-
вони китоб мебинед, интихоб кардем. 

Шоёни зикр аст, ки рўзаи моњи Рамазон яке аз 
комилтарин барномањои худопарастї мебошад, 
ки барои худсозї, хештаншиносї ва такомули 
шахсияти инсон пешбинї шудааст. Дини Ислом 
аз тариќи чунин барномањое мехоњад амалан ба 
бинои солими шахсияти инсон ва пас аз он бунё-
ди љомеъаи рушдёфтае бипардозад.  

Дар мактаби моњи Рамазон шахси рўзадор 
дар зарфи як моњ ба омўзиши љанбањои маъна-
вии шахсият, парвариши ирода ва тањкими 
пояњои инсонияти худ мепардозад. Барои он ки 
битавонад аз баракот ва дарсњои амалии ин моњ 
ба таври комиле истифода намояд, бояд дар бо-
раи фалсафа, моњият, ањком ва фоидањои рўза 
ќаблан ошної дошта бошад. Мо барои њарчи 
пурбортар гаштани бањрањои маънавии 
рўзадорон аз моњи шарифи Рамазон ин рисоларо 
бо забони равон ва сабки зебо манзури онњо ме-
намоем. 

 
Аз муаллиф 

 
 

 4

 
 
 
 
 
 
 

 

Бахши аввал 
 
 
 

Моњият ва арзиши амалии 
рўзаи моњи Рамазон 

 
                       

               

 

«Рўзаи (моњи Рамазон) бар шумо фарз 
гардонида шуд, њамон гуна, ки бар гузаш-
тагони пеш аз шумо фарз гардида буд, то 
ба василаи он таќво (ва худсозї) намоед». 
(Сураи Баќара, 183). 

 

«Касе (дар моњи Рамазон) суханони 
дурўѓ, амал кардан ба он ва љањолатро 
тарк накунад, Худо њељ ниёзе ба тарки 
хўрдан ва нўшидан (яъне рўза)-и вай надо-
рад». (Њадиси шариф. Сањењи Бухорї, 1903, 
6057). 

 

 

Алњамду лиллоњи раббил ъоламин 
вассалоту вассалому ъало расулињи 

Муњаммадин ва олињи ва сањбињи 
аљмаъин. 

 
БА ИСТИЌБОЛИ МОЊИ  

Р А М А З О Н 
 
Моњи Рамазон моњи нузули Ќуръон аст. Моњи 

кушода шудани дарњои рањмати Худованд ва 
шурўъ гардидани нузули Ќуръон ба њазрати 
Муњаммад (с), паёмбари бузурги Ислом мебошад. 
Дар ин моњ барои аввалин бор фариштаи вањй 
Љабраили амин (ъ) аз сўи Худованд амр шуд, ки 
каломи он зоти азалиро ба замин бирасонад ва 
дасти навозиши Ў ба кўмаки бандагонаш дароз 
гардид. 

Он моњи Рамазоне, ки нузули Ќуръони карим 
дар он оѓоз гардид, нуќтаи тањаввуле дар 
сарнавишти башарият ба шумор мерафт. Ойини 
нав зиндагонии дубораеро барои инсон ба 
армуѓон оварда буд. Нидои малакутии Ќуръон 
дар вуљуди инсоният рўњи тозае дамид ва онро 
барои њамеша ба роњи саъодату хушбахтї фаро 
хонд. Худованд мефармояд:  

                        

         ... 

«Моњи Рамазон моњест, ки Ќуръон дар он 
фурў фиристода шудааст, то барои мардум 
роњнамо ва нишонањои њидоят ва 
људосозанда(и њаќ аз ботил) бошад».1 

Пас дар ин моњ дарњои рањмати Худованд ба 
рўи инсоният кушода гардида, баракоти бепоёни 
Ў бар вай фуруд омадааст. Њатто он шабе, ки 
нузули Ќуръон дар он сурат гирифтааст, аз 
љониби Худованд шаби Ќадр, ба маънои шаби 
боарзиш ва дорои љойгоњи хоссе номида 
шудааст. 

              

«Мо, воќеъан њам, Ќуръонро дар шаби 
“Ќадр” фурў фиристодем…».2 

Илова бар ин, Худованд барои афзудани 
баракоти ин моњ рўзаи онро бар мўъминон фарз 
гардонидааст ва онро бар дигар моњњо бартарї 
додааст.3 Он моњро Худованд ба сурати иде ва 

   
1 Сураи Баќара, 2: 185. 
2 Сураи Ќадр, 97: 1. 
3 Ишора ба њадисе мебошад, ки Паёмбар (с) дар он мефар-
мояд: Рамазон сайиди моњњо ва љумъа сайиди рўзњост». 
Мўъљамулкабир, 9000, љ. 9, с. 205. Мусаннафи Абдурраззоќ, 
7894, љ. 4, с. 307. Мусаннафи Ибни Абушайба, 2, љ. 2, с. 57. 

мавќуф гуфтааст. Њадисро аз Ибни Масъуд (р) ривоят 
намудаанд. Њадиси дигаре аз Абусаъиди Худрї ба њамин 
маъно ривоят шудааст, ки: 

зиёфате барои бандагонаш гардонидааст. 
Дарњои бињиштро дар он моњ кушуда, 
даромадгоњњои дўзахро (ба бузургдошти ин моњ) 
фурў бастааст ва шаётинро дар занљир 
афкандааст, (то зиёфати Ўро бар бандагонаш 
табоњ насозанд).4 

Рўзе Расули Худо (с) дар арафаи моњи 
Рамазон фармуд: «Рамазон, ин моњи баракат, 
шуморо фаро расид. Моње, ки Худованд 
шуморо дар зери пўшиши навозишњои Худ 
ќарор медињад: Рањматашро бар шумо фуруд 
меоварад, гуноњонатонро фурў мерезад ва 
дуъоятонро иљобат менамояд. Ба аъмоли 
нек ва раќобатњои хайри шумо дар ин моњ 
назар меафканад ва бо шумо дар миёни 
фариштагонаш ифтихор менамояд. Пас аз 
худ хайру некиро ба Худованд нишон дињед. 
Бадбахт, њатман, њамон касест, ки дар ин 
моњ аз рањмати Худованди азза ва љалл 
мањрум гардад».5  

Пас бояд бандаи мўъмин ба истиќболи ин 
моњи муборак пешакї омода гардад, то аз ин 
дастархони густарда ва пурфайзи Худованд њар 
чи бењтару бештар истифода намояд. Одамон 
барои истиќболи љашнњои бузург ва 
    
зулњиљља муќаддастарини моњњо мебошанд» . (Шуъабули-
мон, 3755, љ. 3, с. 355). 
4 Ишора ба њадисе мебошад, ки Паёмбар (с) дар он мефар-
мояд: у-
шода ва дарњои дўзах баста гарданд ва шайтонњо (љинњо) 
дар занљир афканда шаванд». (Сањењи Бухорї, 1898, 3277. 
Сањењи Муслим, 2492 (1079)-1. Сунани Насої, 2096, 2097, 
2098, 2099, 2100, 2101, 2102). Њадисро аз Абуњурайра (р) ри-
воят кардаанд. 
5 Табаронї онро аз Убода ибни Сомит (р) ривоят намудааст. 

муносибатњои хос муддатњо ќабл ва дар сатњњои 
гуногун омодагї мебинанд. Вале барои бандаи 
мўъмин кадом муносибат ва љашне бузургтар аз 
моњи Рамазон мебошад? Моње, ки бо он њама 
баракот ва азамати худ нуќтаи тањаввули 
сарнавишти башарият ва сароѓози зиндагонии 
нави инсон гардид. 

Бандаи мўъмин дар ин моњ ба истиќболи нуру 
баракат меравад. Вай дар ин суфраи илоњї 
накњати маъонии Ќуръонро мебўяд ва аз 
таровати неъматњо ва баракоти он домани 
маънавиёташро пур аз гул менамояд. 

Ростї, Ќуръони карим дар даврони мадании 
даъват, ки ба даврони рехтани пояњои ањкоми 
Ислом ва муайян гардидани фарзњо ва рукнњои 
он шинохта шудааст, мардуми мусалмонро 
бештар бо садои дилнишин ва бонавозиши: «Ё 
айюњал лазина оманў» (Эй бандагони мўъмин, 
Эй мардуми имондор ва Эй касоне, ки имон 
овардаед) хитоб менамояд. Ин шеваи хитоб 
баёнгари он аст, ки мусалмонони мавриди назар 
дар он лањзањо аз лињози маърифатнокии динї, 
огоњињои имонї ва шинохти арзишњои исломї ба 
сатњи баланди фикрї ва эътиќодї расидаанд.  

Ваќте Худованд онњоро бо садои ошнои: «Эй 
касоне, ки имон овардаед» нидо менамояд, 
мўъминони огоњу фањмидаеро мавриди хитоби 
худ ќарор медињад. Мўъминоне, ки аз њар лињоз 
омодаи ќабули фармудањои Ў пас аз нидо 
мебошанд. Ин нидо дар зимн маънои «Эй 
бандагони бомаърифат ва огоњ»-ро низ дорад. 
Ин садои малакутии Худованд барои онњо маънус 
ва ба дилњояшон наздик буд. Онњо нињояти лутфи 
илоњиро дар ин садои дилнавоз эњсос мекарданд, 

ки Худованд аз миёни доираи офариниш онњоро 
баргузидааст. 

Дигар ин нидои он давроне нест, ки ба 
мардум роњи худошиносї ва нишонањои ќудрат ва 
њикмати Ўро биомўзад, ѓуборњои рўи фитрати ўро 
бисояд ва ба афкори вай бедорї бахшад. Балки 
хитоби он даврањо бештар бо «Ё айюњан носу» 
(Эй мардум) оѓоз мешуд. Ин яке аз љанбањои 
эъљози баёни Ќуръон аст, ки шеваи гуфтораш 
мутаносибан сатњњои гуногуни рушди эътиќодї ва 
иљтимоъии мардумро бо расотарин калимот баён 
менамояд. 

Ќуръон дар оѓози ояти фарзияти рўза 
мусалмононро бо садои дилнишини: «Эй 
бандагони мўъмин» ва «Эй касоне, ки имон 
овардаед» хитоб намудааст, ки он баёнгари 
омодагии њамаљонибаи онњо барои ќабули 
фаризаи рўза ва истиќболи моњи мубораки 
Рамазон мебошад. Бинобар ин, мусалмонон бояд 
барои истиќболи њамаљонибаи моњи мубораки 
Рамазон пешакї худ ва хонаводаашонро омода 
созанд ва кўшиш намоянд, ки аз баракоти 
бепоёни Худованд дар ин моњ њарчи бештар 
бањраманд гарданд. 

 
МАФЊУМ ВА МОЊИЯТИ 

 Р Ў З А 
 

Рўзаро дар забони арабї «савм» мегўянд, ки 
ба маънои боз истодан ва аз чизњои муайяне 
худдорї намудан мебошад. Дар истилоњи шаръ 
«савм» (рўза) ба маънои рўзона аз дамидани 
субњи содиќ то фурў рафтани офтоб худдорї 
намудан аз хўрдану нўшидан ва њамбистарї 
мебошад. Яъне амалан аз хостањои шикаму фарљ 

ва њар чизи махсуси дигаре, ки ба шикам ворид 
мегардад, дар он муддати муайян худдорї 
намудан аст.  

Албатта, боз истодан аз анљоми хостањои 
шикам ва фарљ намуди зоњирї ва ќолаби шаръии 
ин ибодатро ташкил медињад. Талошњои бандаи 
мўъмин набояд дар шаклан ба љой овардани он 
мањдуд гардад, балки кўшиш намояд, ки худро ба 
моњият, њадаф ва мўњтавои он бештар наздик 
гардонад. 

Рўза яке аз рукнњои панљгонаи бинои Ислом 
буда, тоъати бериё ва беолоиши Парвардигор ба 
шумор меравад. Зеро он ибодати бешакл ва холї 
аз ќолаби берунист, то зоњиран ба риё ва 
худнамої наздик бошад. Дањони хушкида ва 
синаи тафсони рўзадорро танњо Худо ва худаш 
медонад. Пас шахси рўзадор дар ният ва рафтор 
низ бояд худро аз њаракатњои риёомез дур дорад.  

Тоъатест, ки Худованд дар ивази он савоби 
бенињоят барои бандааш ато мефармояд ва 
њамон гуна, ки он ибодати безоњир аст, Худованд 
низ подоши онро дар нафсаш ваъда намудааст. 
Паёмбар (с) дар бахше аз њадиси ќудсї 
мефармояд: «…Худованд гуфт: Магар рўза, ки 
он барои Ман аст ва Ман подоши онро хоњам 
дод, зеро рўзадор шањвату таъомашро 
барои Ман тарк намудааст…».6 

Тоъатест, ки ањли худро, яъне рўзадоронро аз 
дари хоссе вориди бињишт мегардонад. Паёмбар 
(с) мефармояд: «Дар бињишт дарест, ки онро 
   
6 Сањењи Муслим, 2701 (1151)-164. Њадисро аз Абуњурайра (р) 
ривоят кардааст. Ба ин маъно дар њадисњои дигаре низ дар 
Сањењи Бухорї ва Муслим ривоят шудааст. (Сањењи Бухорї, 
1904. Сањењи Муслим, 2699 (1151)-161, 2700 (1151)-163. 

«Райён» (шодоб) меноманд. Рўзи ќиёмат 
рўзадорон аз он дар вориди бињишт 
мегарданд ва ѓайр аз онњо касе њаќќи ворид 
шудан аз он дарро надорад. Нидо мешавад: 
Рўзадорон куљояд? Аз љой бармехезанд ва 
ѓайр аз онњо касе аз он дар дохил намешавад. 
Ваќте онњо ворид шуданд, он дар баста 
мегардад ва дигар касе аз он ворид 
намешавад».7 

Рўзаи ин моњ мадрасаи тарбияи ахлоќ, 
сохтани шахсият ва омўзиши давраиест, ки 
ахлоќи њамида, иродаи пойдор, нерўи муќовимат, 
сабр ва …-ро дар фитрат ва ботини инсон тањким 
ва таќвият мебахшад. Ба ў дарси амонат ва њозир 
донистани Худо дар нињону ошкораш меомўзад 
ва зењну андешаи ўро сафо, покизагї ва илњом 
мебахшад ва зарфиятњои љисмї, рўњї ва фикрии 
ўро аз сустиву танбалї ва заъфу афсурдагї рањо 
месозад. 

Рўзаи моњи Рамазон бо ба тартиб 
даровардани низоми хўрдану нўшидан ва хобу 
хўри инсон ба ў амалан дарси тартибу интизом 
дар зиндагиро меомўзад ва эњсоси вањдату 
якпорчагї дар сар то сари љањони Исломро дар 
ќалби вай бедор месозад. Зеро њама якљоя рўза 
мегиранд ва дар як ваќт ифтор менамоянд. 

Рўза дар вуљуди инсон отифаи рањмату 
муњаббат ва бародарї ва эњсоси зарурати 
робитаи њамбастагию њамкориро дар миёни 
мусалмонон парвариш медињад. Масалан, эњсоси 
гуруснагию ташнагї ва эњсоси ниёзњои љисмї ўро 
   
7 Сањењи Бухорї, 1896, 3257. Сањењи Муслим, 2703 (1152)-166. 
Тирмизї, 765. Њадисро аз Сањл ибни Саъд (р) ривоят 
кардаанд. 

барои њамбастагї бо дигарон, ширкат дар мањви 
падидаи фаќру тангдастї ва кўмаки гуруснагону 
беморон ва … омода месозад. Ва бо њамин 
заминањои рўњии њамкорињои иљтимоъї ва 
робитањои инсонї дар миёни мардум фароњам 
мегарданд. 

Рўза бо полоиши русуботи хўрокї дар бадани 
инсон ва бо тасфияи њуљайрањои афсурдаи љисми 
ў њаёти љисмонии инсонро комилан аз нав 
месозад. Меъда ва дастгоњи гувориш муддате 
ором мегирад ва бадани инсон аз пасмондањои 
хўрокї, уфунатњои хунї ва рудањо ва рутуботи 
љисмї пурра халос мегардад. Паёмбари Худо (с) 
мефармояд: «Рўза доред, тандуруст 
мегардед».8 

Имрўзњо мардуми мусалмон, ки аз фарњангу 
арзишњои динї то андозае ноогоњ мебошанд, ба 
љои рўзаи моњи мубораки Рамазон ва дигар 
рўзањои вољибї ва нафлї ба методњои 
гуруснанишинии йогањо ва ѓайра рўй овардаанд. 
Рўзае, ки дар он тамоми некињо: аљру савоби 
Худованд, халосї аз дўзах, даромадан ба 
бињишт, парвариш ёфтани тамоми хубињо дар 
шахсияти инсон ва солимии љисмї ва… ба якбора 
љамъ омадаанд, тарк гардида, ба љои он 
ивазкунандањои инсоние мавриди амал ќарор 
мегиранд. 

Рўза яке аз коромадтарин методњои тазкия ва 
парвариши нафс мебошад, ки онро аз олудагињои 
   
8 Мўъљамулавсат, 8312, љ. 8, с. 213. Њайсамї дар 
Маљмаъуззавоид риљоли онро сиќа гуфтааст. Ибни Синнї ва 
Абунуъайм низ онро дар китоби иб» аз Абуњурайра (р) 
ривоят кардаанд, вале Њофизи Ироќї исноди онро заъиф 
гуфтааст. 

дунё, гуноњон, тезии шањватњо ва њавову њавасњо 
ба осонї рањо месозад. Рўза пас аз калимаи 
шањодат, намоз ва закот чањорумин рукни бинои 
Ислом мебошад. Худованди таъоло онро фарз 
гардонида, фоидањои ошкору нињонеро барои 
бандагонаш дар он нињодааст. 

 
ФАЗИЛАТИ МОЊИ 

 Р А М А З О Н 
 

Рамазон моњи нузули баракот ва боз шудани 
дарњои рањмати Худованд мебошад. Паёмбар (с) 
мефармояд: «Агар бандагон медонистанд, ки 
дар моњи Рамазон чи (иноёт ва навозишњои 
Парвардигор) мављуд аст, њатман, орзу 
мекарданд, ки тамоми сол Рамазон бо-
шад…».9 

«Ваќте моњи Рамазон фаро расад, дарњои 
бињишт (ба рўи бандагони хоњишманд) 
кушода ва дарњои оташ фурў баста 
мешаванд ва дасту пои шайтонњо низ баста 
мешаванд».10 Худованд дар њадиси ќудсие 
мефармояд: «Њар амали (неке), ки фарзанди 
одам анљом медињад, аз дањ некї то њафтсад 
баробар зиёд карда мешавад. Вале рўза ин 
барои Ман аст ва Ман подоши онро хоњам 
дод, зеро рўзадор шањвату таъомашро аз 
барои Ман тарк намудааст. Рўзадор ду 
хушнудї дорад: яке дар ваќти ифтораш ва 
дигаре дар ваќти дидори Парвардигораш. 
   
9 Мўъљамулкабир, 967, љ. 22, с. 388. Сањењи Ибни Њузайма, 
1886, љ. 3, с. 190. Шуъабулимон, 3634, љ. 3, с. 313. Муснади 
Абуяъло, 5273, љ. 9, с. 180. 
10 Сањењи Бухорї, 1898, 3277. Сањењи Муслим, 2492 (1079)-1. 
Њадисро  аз Абуњурайра (р) ривоят кардаанд. 

Њатто бўи таѓйирхўрдаи дањони рўзадор дар 
пешгоњи Худованд аз бўи мушк хуштар 
аст».11 

Дар њадиси ќудсии дигаре, ки онро Тирмизї 
ривоят мекунад, омадааст: «Њар некие аз дањ то 
њафтсад баробар афзоиш дода мешавад. 
Вале рўза барои Ман аст ва Ман  подоши 
онро хоњам дод. Рўза сипарест аз оташи 
дўзах. Њатто бўи таѓйирхўрдаи дањони 
рўзадор дар пешгоњи Худованд аз бўи мушк 
хуштар аст. Агар љоњиле бар шахси рўзадор 
љањл намояд, ба ў бигўяд, ки ман рўзадор 
мебошам, ман рўзадор мебошам».12 

Пас бояд бандаи мўъмин бо истифода аз ин 
лањзањои камтакрор он моњро бо боварї (аз рўи 
имон) ва ба умеди аљру савоби илоњї барпо 
дорад. Паёмбар (с) мефармояд: «Касе моњи 
Рамазонро аз рўи имон ва ба умеди аљру 
савоби Худованд барпо дорад, гуноњони 
гузаштаи ў бахшида мешаванд».13 

Салмон (р) ривоят мекунад, ки Расули Худо 
(с) дар охирин рўзи моњи Шаъбон хутбае 
(суханроние) эрод намуд, ки дар он омадааст: 
«Эй мардум! Инак, моњи бузург ва мубораке 
бар сари шумо соя афканда аст. Моње, ки як 
шабаш (шаби Ќадр) аз њазор моњ бењтар аст. 
Моње, ки Худованд рўзаашро фарз ва ќиёми 

   
11 Сањењи Муслим, 2701 (1151)-164. Њадисро аз Абуњурайра 
(р) ривоят кардааст. 
12 Сунани Тирмизї, 764. Њадисро аз Абуњурайра (р) ривоят 
кардааст. 
13 Муттафаќун алайњ аст. Сањењи Бухорї, 38, 1901, 2014. 
Сањењи Муслим, 1778 (760)-175. Њадисро аз Абуњурайра (р) 
ривоят кардаанд. 

шабашро татаввўъ (нафл ва ихтиёрї) 
гардонидааст. Касе дар ин моњ хислати некеро 
ба љой оварад, баробари он аст, ки фаризаеро 
дар дигар моњњо анљом дода бошад ва касе 
фаризаеро дар он ба љой оварад, баробари 
њафтод фарз дар моњњои дигар аст. 

Моњи сабр аст ва подоши сабр бињишт 
аст.  Моњи њамдилї ва дастгирист. Моњест, 
ки дар ризќи бандаи мўъмин  афзоиш ва 
баракат ба вуљуд меояд. Касе рўзадореро 
ифтор дињад, он маѓфирати гуноњон ва 
сабаби озодиаш аз оташ мегардад ва ба 
монанди он (рўзадор) аљр дода мешавад, бе 
онки аз аљри ў чизе коста гардад». 

Гуфтанд: Эй Расули Худо (с), на њамаи мо 
ифторе барои рўзадор пайдо менамояд? Расули 
Худо (с) фармуд: «Худованд ин савобро барои 
касе, ки рўзадореро бо хурмое ё бо шарбати 
(љуръаи) обе ва ё бо шири ба об омехтае 
ифтор дињад, низ ато менамояд. 

Моњест, ки аввали он рањмат, миёнаи он 
маѓфират ва охираш озодии аз оташ бошад. 
Касе, ки бар хидматгори худ дар ин моњ 
сабукї оварад, Худованд ўро биёмурзад ва аз 
оташ озодаш намояд. 

Дар ин моњ чањор хислатро бештар 
намоед, ки бо ду хислаташ 
Парвардигоратонро хушнуд месозед ва ду 
хислати дигараш барои худатон зарурї 
мебошанд. Он ду хислате, ки боъиси 
хушнудии Парвардигоратон мегардад, яке 
шањодат додан аст бар ин ки њељ худое ба 
љуз Аллоњи ягона вуљуд надорад ва дигар аз Ў 
маѓфират хостан аст. Аммо он ду хислате, 

ки барои худатон зарурї мебошанд, аввал ин 
ки љаннатро аз Худованд бихоњед ва дуввум 
ин ки аз оташи дўзах ба Ў паноњ баред. 

Њар касе рўзадореро обе дињад, Худованд 
ўро аз њавзи ман шарбате бинўшонад, ки то 
љаннат дигар ташна нагардад».14 

Рўза дар поксозї ва парвариши бадан њамон 
наќши закотро дар мол анљом медињад. Паёмбар 
(с) мефармояд: «Њар чиз закоте дорад ва 
закоти бадан рўза аст».15 

Моњи Рамазон бењтарин фурсат барои 
иљобати дуъо ва орзуњои неки шахси рўзадор 
мебошад. Паёмбар (с) мефармояд: «Дуъои 
шахси рўзадор њаргиз рад карда намеша-
вад».16 

 
Њ А Д А Ф И  Р Ў З А  

 
Умуман, тамоми ибодатњо ва ањкому аркони 

Ислом барои як маќсади асосї ва муњим љорї 
шудаанд ва он ба вуљуд овардани таќвои илоњї 
дар љавњари шахсияти инсон мебошад. Пас аз 
эљоди тањаввули мусбат ба сўи худошиносї дар 
афкору андешаи одамї ва бо паймудани 
марњалањои гуногуни поксозии нафс, тазкияи рўњ 
ва худсозии шахсият банда ба мењвари таќвои 
илоњї наздик мегардад. Таќво меваи имон аст. Њар 
ќадаре имон ва боварњои эътиќодии банда дуруст 
ва мустањкам гарданд, таќвояш низ бештар ва 

   
14 Сунани Насої, 2105. Сањењи Ибни Њузайма, 1887, љ. 3, с. 
191. Муснади Имом Ањмад, 7108, љ. 2, с. 459, 8765, љ. 9, с. 87, 
9213, љ. 3, с. 158. Шуъабулимон, 3608, љ. 3, с. 305. 
15 Мусаннафи Ибни Абушайба, љ. 2, с. 425. 
16 Мусаннафи Ибни Абушайба, љ. 2, с. 424. 

бењтар мегардад. Ибодатњо ва ањкоми илоњї дар 
тарњи худсозї ва такомули њарчи бештари 
шахсияти инсон коромадтарин василаи илоњї 
мебошанд. 

Дар хотимаи тамоми оятњое, ки фарзияти 
ибодатњо ва ё машрўъияти ањкомро баён медоранд, 
ба иборањои «лаъаллакум таттаќун» (то таќво 
намоед) ва монанди он бар мехўрем. Ин иборањо 
њадафи машрўъият ва фарзияти ибодатњои илоњї 
ва ањкоми шариъатро баён менамоянд, ки он ба 
вуљуд омадани малакаи таќво дар ботини инсон 
мебошад. Таќво ин њамон нерўи илоњї ва виљдони 
имонї дар ботини инсон мебошад, ки шахсияти ўро 
дар тамоми муносибатњои зиндагї идора ва 
контрол менамояд. Одамиро ба некињо њидоят ва 
аз бадињо боз медорад. Дар фитрати вай решањои 
одамият, дарки зебоишиносї ва њисси 
масъулиятнокиро устувор мегардонад ва инсонро 
одами шукргузор месозад. 

Ќуръони карим дар хотимаи ояти фарзияти рўза 
њадафи аслї ва њикмати фарз гардидани ин барно-
маи ибодатиро низ ба вуљуд омадани малакаи 
таќво, њисси парњезгорї ва виљдони худошиносонаи 
инсонї дар ќалби шахси рўзадор гуфтааст. Худо-
ванд бо поягузории барномањои ибодатї ва низоми 
комили худопарастї мехоњад дар ботини одамон 
њисси баланди хештаншиносї, завќи зебоипарастї 
ва салиќаи камолхоњиро тањким бахшад ва онњоро 
аз тариќи њамин пойгоњи устувори таќво ба сўи 
худопарастї, риъояи одоб ва ањкоми ибодатњо ва 
ба роњ мондани назми зебои иљтимоъї бикашонад. 
Зеро танњо таќво аст, ки дилњоро бедор ва пўё ме-
созад ва ба одам каромат ва шахсият мебахшад. 

Њадафи аслии барномаи ибодатњо дар Ислом 
ба вуљуд овардани пойгоњи таќво ва тањкими 

пояњои виљдони худошиносонае дар ќалби одам 
мебошад ва аз тариќи ин нерўи маърифатї мар-
думро ба сўи татбиќи дурусти барномањои њаётї 
мекашонад, на ба василаи занљирњои љањлу 
нодонї ва бофтањои хурофотї.  

Худованд ояти фарзияти рўзаро бо хитоб ба 
мўъминони ањли маърифат «ё айюњал лазина 
оманў» (эй касоне, ки имон овардаед) шурўъ 
ва бо «лаъаллакум таттаќун» ва «лаъаллакум 
ташкурун» хотима додааст ва дар миёнаи он ду 
ќисмат «кутиба ъалайкумуссиём»-ро ќарор 
додааст. Ин ба он маъно аст, ки: Эй мўъминони 
бомаърифат! Рўзаи моњи Рамазон бар шумо 
фарз гардонида шуд, то дар расидан ба таќвои 
илоњї шуморо ёрї ва ќувват бахшад. 

Дар ин љо чи тавре мебинем, Худованд хитоби 
худро бо садои ширини: «Эй ањли имон» оѓоз ва бо 
хулосаи матлуб ва бо зеботарин меваи имон, яъне 
таќво хотима додааст. Таќво рўњи имон ва сирри 
саъодати инсон мебошад. Ваќте сухан аз имон ва 
таќво ба миён омадааст, ин худ бо сароњат гўёи он 
аст, ки рўза танњо дар худдории одам аз хўрдану 
нўшидан ва наздикии заношавњарї хулоса 
намегардад, балки худдорї аз тамоми кирдору 
гуфторе мебошад, ки бо њаќиќати имон, рўњи 
фазилату таќво ва муроќабати Худованд мухолиф 
мебошанд. 

Бар њамин асос, рўзадороне, ки аз ѓайри 
Худованд тарсу њарос ва ё умед дошта бошанд 
ва ё дар фикри содир намудани гуноње ва ё 
љинояте бошанд ва ё бар зидди арзишњои дини 
Худо ва ањли имон мубориза баранд ва даст ба 
фитнаву фасод зананд, рўзаи онњо бењосил ва 
бемаъност. 

Њамчунин, касоне, ки барои эљоди тафриќаву 
парокандагї дар миёни мусалмонон талош 
меварзанд ва бо гуфтор ва назароти манфии худ 
заминаи парокандагии мусалмононро ба вуљуд 
меоваранд ва ё ба ањли фасод њамфикрї ва 
наздикї менамоянд, рўзаи онњо бењуда буда, њељ 
нафъе барои онњо ба њамроњ надорад. 

Одамоне, ки аз манофеъи умуми мусалмонон 
суи истифода менамоянд ва молу дороии 
мардумро дар манфиъатњои шахсї ва ангезањои 
шањвонии худ ба кор мегиранд ва ё бо дасту 
забон ва ё ќалами худ њарими муќаддасоти дини 
илоњї ва шарафу обрўи мардумро мавриди њуљум 
ва беэњтиромї ќарор медињанд, рўзаи онњо ботил 
ва бенатиља аст. Агар ин ќабил одамон сифатњои 
манфї ва љанбањои салбии шахсияти худро ислоњ 
насозанд, маќсад ва мафњуми рўза дар онњо 
тањаќќуќ наёфтааст. 

Бинобар ин, шахсе, ки танњо ќолаби берунии 
рўзаро риъоя менамояд, вале аз мафњуму 
маќсади он  бехабар аст, рўзааш њељ нафъе барои 
ў надорад. Худдорї аз хўрдану нўшидан ва 
њамбистарї ин танњо љанбаи зоњирии рўза 
мебошад. Ин танњо дарсе барои инсон мебошад, 
то аз тамоми аъмоли бад, рафтори ношоиста, 
гуфтори бемаъно ва… худро нигоњ дорад. 
Паёмбар (с) мефармояд: «Њар касе суханони 
дурўѓ (тўњматомез ва нописанд) ва њамчунин, 
амал ба онњоро тарк нанамояд, Худованд 
ниёзе ба тарки хўроку шароби вай (яъне ниёзе 
ба рўзаи вай) надорад».17 
   
17 Сањењи Бухорї, 1903, 6057. Сунани Абудовуд, 2362. Сунани 
Тирмизї, 707. Сунани Ибни Моља, 1689. Њадисро аз 
Абуњурайра (р) ривоят кардаанд. 

Дар љои дигар мефармояд: «Эй чи басо 
рўзадорест, ки аз рўза ба ѓайри гуруснагиву 
ташнагї чизе насибаш нагаштааст ва чи 
басо шабзиндадорест, ки аз ќиёми шабаш 
танњо њамон бехобї насибаш гаштааст».18 
Њамчунин, он Њазрат (с) мефармояд: «Агар касе 
аз шумо рўзадор бошад, бењудагиву ѓавѓо ва 
дуруштї нанамояд. Агар касе њам ўро 
дашном дињад ва ё ба ў љанљол намояд, ба ў 
бигўяд: Ман рўзадор мебошам…».19 

Рўзаи маќбул рўзаест, ки соњиби худро ба 
таќвои илоњї наздик гардонад. Дар чунин њолат 
аст, ки дуъоњо, орзуњо ва некињои вай ќабули 
даргоњи Њаќ мегарданд. Худованд мефармояд: 
«Худованд (аъмол ва ибодатњо)-ро танњо аз 
бандагони ботаќвои худ мепазирад».20  

 
Ф О И Д А Њ О И  Р Ў З А 

 
 Рўза дорои фоидањои маънавї, љисмї ва 

иљтимоъии зиёде мебошад.  
Аз љумла, рўза: 
а) Инсонро дар мактаби (озмоишгоњи) сабру 

шикебої ва пурбардоштї тарбият менамояд; 
б) Хештандорї ва худконтролкуниро ба инсон 

омўзиш медињад; 
   
18 Сунани Ибни Моља, 1690. Сунани Куброи Насої, 3249, 
3333, љ. 2, с. 239, 256. Њадисро аз Абуњурайра (р) ривоят кар-
даанд. Табаронї дар Мўъљамулкабир њадисе ба њамин маъно аз 
Ибни Умар (р) ривоят намудааст. (13413, љ. 12, с. 292). 
19. Ќисмате аз њадиси муттафаќун алайњ аст. Сањењи Бухорї, 
1894, 1904. Сањењи  Муслим,  2697 (1151)-160, 2700 (1151)-163. 
Сунани Абудовуд, 2363. Сунани Насої, 2215, 2216. Њадисро 
аз Абуњурайра (р) ривоят кардаанд.  
20 Сураи Моида, 5: 27. 

в) Назму њамоњангиро дар миёни мардуми му-
салмон густариш медињад; 

г) Ишќу дилбастагї ба адолат ва баробариро 
дар вуљуди инсон решадор месозад; 

д) Отифаи мењрубонию дилсўзї ва эњсоси 
масъулиятро дар ботини одам бедор месозад;  
ж) Шарру фасод ва разоили ахлоќиро дар миё-

ни мардум коњиш медињад; 
з) Дастгоњи гувориш (меъда)-ро полоиш ва по-

киза менамояд; 
л) Баданро аз зиёдатињои бозмонда ва русуботи 

такшонгашта, ки аз боќимондањои хўрокї ва 
ошомиданї ба вуљуд меоянд, пок мегардонад; 

м) Фарбењии зиёди бадан ва чарбињои таркиби 
онро коњиш медињад; Расули Худо (с) фармудааст: 
«Рўза бигиред, то саломатиатон барќарор 
шавад (ва боќї бимонад)».21  

н) Аз њама муњимтар, хислати парњезгорї ва по-
ку нек зистанро дар инсон таќвият медињад, ки 
муњимтарин њадафи ибодатњои илоњї низ њамин 
мебошад. 

 
АРЗИШИ ЭЊСОНУ НЕКЇ  

ДАР МОЊИ РАМАЗОН 
 
Ислом дар озмоишгоњњои тарбиявии худ на 

танњо бо саркўб намудани сифатњои даррандахўї 
ва сарпўш гузоштан ба рўи разоили ахлоќї дар 
ботини инсон иктифо наменамояд ва бо ин роњи 
њалњои муваќќатї ва ба зоњир сатњї хушнуд 
намегардад, балки бо љалб намудани таваљљўњи ў 

   
21 Мўъљамулавсат, 8312, љ. 8, с. 213. Ибни Синнї ва Абу-
нуъайм низ њадисро ривоят кардаанд. Тахриљи он дар 
повараќии 8-ум гузашт.  

ба њадаф ва моњияти ањкоми ибодї ва рукнњои 
тарбиявии худ, мехоњад дар ботини одамї њамон 
фитрати беолоиш, камолхоњ ва худоии ўро ба 
њаракат ва пўёї дарбиоварад ва бо ба вуљуд 
овардани виљдони имонї ва малакаи (нерўи) 
худидоракунандаи дохилї, њамеша ўро бар сохтани 
шахсият ва сарнавишти худ ќодир ва мусаллат 
намояд. 

Дар чунин њолат аст, ки рўзадор дигар на 
танњо аз хўрдану нўшидан ва њамхобагї бо 
њамсараш рўзона худдорї менамояд, балки аз 
бењудагўию зиштсуханї, сару садоњои бељо ва 
тамоми аъмоли љоњилона худдорї меварзад. Аз 
љангу хусуматњо, дурўѓу тўњматзанињо, 
ѓайбаткунињо ва корњои дигаре, ки хилофи 
моњияти рўза ва љойгоњи шахси рўзадоранд, ба 
куллї дурї мељўяд. 

Паёмбар (с) рўи ин нукта таъкид намуда, ме-
фармояд: «Ваќте касе аз шумо рўзадор бо-
шад, њаргиз сухани бењудаву зишт нагўяд ва 
доду фарёд накашад ва аз аъмоли љоњилона 
парњез намояд. Агар касе ба ў дашном дињад ё 
ба ситеза (љанљол) бархезад, ба вай бигўяд: 
Ман рўзадор њастам, ман рўзадор њастам».22 

Он Њазрат (с) боз мефармояд: «Касе, ки аз 
гуфтори ботил (дурўѓ ва бењуда) ва амали 
ба он даст барнадорад, Худо њељ ниёзе ба 
худдории вай аз хўрдану нўшиданаш надо-
рад».23 

   
22 Ќисмате аз њадиси муттафаќун алайњи: Куллу амали ибни 
одама лању…, мебошад, ки тањриљи он дар повараќии 19-ум 
гузашт. 
23 Сањењи Бухорї, 1903, 6057. Сунани Абудовуд, 2362. Сунани 
Тирмизї, 707. 

1. Пас аз тай намудани ин марњалањои инсон-
соз, рўзадор ба шахсияти нек ва хайрхоњи љомеъа 
табдил меёбад. Эњсону некї, тоъату ибодат ва та-
моми корњои хайре, ки дар моњи Рамазон анљом ме-
гиранд, ба хотири фазилате, ки ин моњ дар пешгоњи 
Худованд дорад, аз корњое, ки дар моњњои дигар 
анљом дода мешаванд, бартарї доранд. Паёмбари 
Ислом (с) мефармояд: «Бењтарин ва 
дўстдоштатарин амал, садаќа ва эњсон дар 
назди Худо он аст, ки дар дањаи ахири моњи 
Рамазон анљом гирад…».24 

Дар њадиси дигаре омадааст, ки он Њазрат (с) 
пурсида шуд: Пас аз Рамазон кадом рўза афзал 
аст? Фармуд: «Рўзаи моњи шаъбон, ки барои 
(омодабош ва) бузургдошти моњи Рамазон 
анљом мегирад». Боз пурсида шуд: «Кадом 
садаќа афзал аст? Фармуд: «Садаќае, ки дар 
моњи Рамазон анљом гирад».25 

Расули Худо (с) дар моњи мубораки Рамазон 
беш аз дигар моњњо ба бахшишу эњсон мепардохт 
ва дар моњи Рамазон, ваќте Љабраил (ъ) ба назди 
он Њазрат меомад, аз дигар рўзњо бештар некию 
эњсон мекард. 

2. Эњёи шабњои Рамазон: Паёмбар (с) ме-
фармояд: «Њар касе дар моњи Рамазон бар 
асоси имон ва ба умеди аљру савоб ба намоз 

   
24 Сањењи Бухорї, 969. Сунани Абудовуд, 2438. Сунани Тир-
мизї, 757. Дар идомаи њадис омадааст, ки: а-
сули Худо (с), њатто ва на љињоди дар роњи Худо (бо он ба-
робар аст)?! Фармуд: Ва на љињоди дар роњи Худо, магар ма-
рде бо нафс ва молаш хориљ шавад ва бо чизе аз онњо барна-
гардад». 
25 Сунани Тирмизї, 663. 

бархезад, гуноњони пешини ў бахшуда ша-
ванд».26 

3. Тиловати Ќуръон: Расули Худо (с) дар моњи 
мубораки Рамазон бештар ба тиловати Ќуръон ме-
пардохт. Ибни Аббос (р) дар бахше аз њадиси «Ра-
сули Худо (с) босахотарини мардум буд» ме-
фармояд: «Љабраил (ъ) дар моњи мубораки Ра-
мазон њар шаб барои мудораса ва такрори 
Ќуръон ба назди он Њазрат меомад».27 

Он Њазрат (с) мефармояд: «Рўза ва Ќуръон 
рўзи ќиёмат ба шафоати инсон (соњиби худ) 
бармехезанд. Рўза мегўяд: Парвардигоро! 
Рўзњо ман аз хўрдану нўшидани ў монеъ ме-
шудам. Ва Ќуръон мегўяд: Ман шабњо аз хоби 
ў монеъ мегардидам. Пас шафоати моро дар 
бораи ў бипазир».28  

4. Эътикоф: Аз Оиша (р) ривоят шудааст, ки: 
«Паёмбар (с) дањ рўзи охири моњи Рамазонро 
эътикоф менишаст, то он ки Худо ўро ќабз 
кард. Пас аз вай њамсаронаш низ он дањ рўзро 
эътикоф менишастанд».29  

5. Њаљљи умра: Дар моњи мубораки Рамазон 
ба зиёрати хонаи Худо рафтан дар муќоиса ба 
моњњои дигар аљру фазилати бештаре дорад. Ра-

   
26 Муттафаќун алайњ. Сањењи Бухорї, 37, 2008, 2009. Сањењи 
Муслим, 1776 (759)-173.  
27 Сањењи Бухорї, 6, 1902, 3220, 3554, 4997. Сањењи Муслим, 
5964 (2308)-50. Сунани Насої, 2094. 
28 Муснади Имом Ањмад, 6589, љ. 2, с. 366. Мустадраки 
Њоким, 2036, љ. 1, с. 740. Њоким онро сањењ ва бар шарти Му-
слим гуфтааст. Шуъабулимон, 1994, љ. 2, с. 346. 
29 Сањењи Бухорї, 2026. Сањењи Муслим, 2776 (1172)-5. Суна-
ни Абудовуд, 2462. 

сули Худо (с) мефармояд: «Умрае дар моњи Ра-
мазон баробари њаљље мебошад».30 

6. Ифтор додани рўзадорон: Њамчунин, ифтор 
додани рўзадорон дар моњи Рамазон савоби зиёде 
дорад. Расули Худо (с) мефармояд: «Касе 
рўзадореро ифтор дињад, барояш мисли шахси 
рўзадор аљр њосил мешавад, бе он ки аз аљру 
савоби рўзадор чизе коста шавад».31 

 
ДАР ДИНЊОИ ИЛОЊИИ  
ПЕШ АЗ ИСЛОМ НИЗ  

Р Ў З А  В У Љ У Д  Д О Ш Т 
 

Барномаи худопарастї ва ибодатњо реша дар 
таърихи зиндагонии инсон доранд ва њамзамон 
бо фитрати худоии ў барояш эњдо гардидаанд. 

Ин барномаи худопарастї ва ибодатњо дар 
динњои пешини илоњї низ вуљуд доштанд. Ба 
монанди фаризаи њаљ, ки ёдгории њазрати 
Иброњим (ъ) барои пайравони дини мубини 
Ислом мебошад. Намоз низ дар он динњои илоњї 
ба шакле вуљуд дошт. Ќуръон аз забони 
паёмбарони пешин барпо доштани намозро дар 
чандин мавзеъ наќл намудааст. Худованд дар 
бораи фаризаи рўза низ њаминро мегўяд, ки он 
дар динњои пешин њам вуљуд дошт, он љо, ки 
мефармояд:  

   
30 Муттафаќун алайњ. Сањењи Бухорї, 1782. Сањењи Муслим, 
3028 (1256)-221. Сунани Насої, 2109. Њадисро аз Ибни Аббос 
(р) ривоят кардаанд. 
31 Сунани Тирмизї, 807. Сунани Ибни Моља, 1746. Тирмизї 
онро њадиси њасан ва сањењ гуфтааст. 

                       

               

«Эй касоне, ки имон овардаед! Рўза бар 
шумо фарз гардонида шуд, чи тавре ки бар 
гузаштагони пеш аз шумо низ фарз шуда буд, 
то парњезгор ва ботаќво шавед».32 

Худованд дар ин оят бо сароњат мефармояд, 
ки рўза ибодатест, ки аз ќадимулайём роиљ 
мебошад ва Худованд онро бар пайравони 
динњои пешин низ фарз гардонида буд. 

Рўза ибодате мебошад, ки одамони диндор аз 
дергоњи таърих барои худсозї ва наздикї ба 
Худованд аз он бањра мегирифтанд. Њатто бутпа-
растон барои таќвияти љанбаи рўњї ва сафои 
фикрї ва зењнии худ аз он истифода мебурданд. 
Метавон гуфт, ки рўза ба миллат, гурўњ ва дине 
хос намебошад, балки он як ниёзи фитрии 
тамоми мав- људоти зинда мебошад, то гањ - гоње 
худро аз хўрдану нўшидан ва дигар корњо 
муддате нигоњ до- ранд. Вале шаклу мўњтавои он 
шояд аз фаризаи рўза дар шариъати Ислом фарќ 
намояд. Рўза ибодатест, ки бо таърихи фитрати 
инсон њамроњ мебошад. 
 

Н А Ќ Ш И  Р Ў З А  Д А Р  
ХУДСОЗИИ ИНСОН 

 
Ибодатњо, умуман, дар худсозї, худшиносї ва 

эњёи маънавии инсон василаи муассире 
мебошанд. Масалан, рўза ин танњо як навъи 

   
32 Сураи Баќара, 2: 183. 

гуруснанишинї нест, балки ибодатест, ки рўњи 
маънавиёт бар он соя афкандааст. Шахси 
рўзадор ба монанди намозгузор дар њолати 
ибодат аст, бо ин тафовут, ки дар ин ибодат 
сухан гуфтан, њаракат кардан ва… љоиз мебошад. 
Пас шахси рўзадор бояд рафтору гуфтор ва 
аъмоли зиндагии худро ба тавре анљом дињад, ки 
ба моњияти ибодат созгор бошанд ва он ибодат 
мафњуми воќеъии худро пайдо намояд. 

Рўза бояд бо зикру тиловат ва аъмоли нек 
њамроњ бошад, зеро некињо ва амалњои хуби 
инсон дар ин моњ арзиши бештаре дар пешгоњи 
Худованд пайдо мекунанд. Ваќте рўза соњиби 
худро дар љодаи некињо ќарор дод, нишонаи 
худсозї ва таъсири рўза дар рўњи ў ошкор 
мегардад. Аз Ибни Аббос (р) ривоят шудааст, ки: 
«Паёмбар (с) аз тамоми мардум каримтар 
(саховатманд ва љавонмард) буд. Саховату 
љавонмардии он Њазрат (с) дар моњи Рамазон, 
ваќте Љабраил (ъ) ба ў дидор мекард, бештар 
мегашт. Љабраил (ъ) дар моњи Рамазон њар 
шаб ба дидори ў меомад ва Ќуръонро бо ў 
мудораса мекард. Расули Худо (с), ваќте 
Љабраил ба дидори ў меомад, аз боди вазон 
њам дастбахайртар буд».33 

Пас агар рўза ба таври зинда, яъне бо рўњи 
имон ва бо маънои таќво ба љой оварда шавад, 
дар љавњари шахсияти рўзадор нињоли сабру 
бурдборї, устуворї ва эњсоси њузури Худовандро 
мекорад. 

   
33 Муттафаќун алайњ аст. Ин њадис дар повараќии 26-ум 
тахриљ шудааст.  

Рўзаи моњи Рамазон дар ботини инсон 
пойгоњи пурќуввате барои арзишњои волои 
инсонї ба вуљуд меоварад. Пас шахси рўзадор 
бояд аз шабњои моњи Рамазон низ хуб истифода 
намояд ва онњоро бо зикру ибодат, тиловати 
Ќуръон ва омўзиши илм ва бо дуъо зинда дорад. 
То он нуреро, ки рўзона бо доштани рўза дар за-
мири ў фурўзон гардидааст, бо хоби бисёр ва 
пурхўрии бисёр дубора хомўш насозад. 

 
НАЌШИ РЎЗА ДАР СОХТАНИ 

  ЉОМЕЪАИ НАМУНАВЇ 
 

Барои њама маълум аст, ки фард ва љомеъа 
дар якдигар таъсири мутаќобил мегузоранд. Аз 
афроди солим љомеъаи солим ба вуљуд меояд ва 
љомеъаи солим дар ташаккул ва такомули шах-
сияти инсон наќши асосї ва таъсири муњимме ме-
гузорад. Афрод хиштњои зербино ва ќисматњои 
тањдоби љомеъаро ташкил медињанд ва ба ман-
залаи њуљайрањои пайкари миллат мебошанд. 
Пас барои бунёди љомеъаи солим тарбияи афро-
ди солим зарурат дорад. 

Дар гузашта дидем, ки Ислом асоси тавсияњо 
ва бештарин ањком ва ибодатњои худро ба сохта-
ни фарди солим ва тарбияи дурусти њар як аъзои 
љомеъа равона намудааст. Ислом бо ин њама иб-
рози таваљљўњ ва эњтимом ба тарбияи дурусти 
шахсияти инсон мехоњад љомеъаи намунавиеро 
ба таври дилхоњ бино гузорад. Ба њар андозае 
афроди љомеъа тарбияи дурусти динї бинанд ва 
сатњи маърифатнокии имонии онњо боло бошад, 
ба њамон андоза арзишњои инсонї дар он љомеъа 
пойдор ва амалї мегарданд. Дар чунин љомеъа 

истеъдодњои худої ва нубуѓи инсонии одамони 
болаёќат ба камол расида, заминањои шукуфоии 
њамаљонибаи наслњои оянда фароњам мегарданд. 

Рўзаи бо рўњу маъно ќишрњои гуногуни 
љомеъаро ба сўи худсозиву худшиносї, отифаи 
нек ва эњсоси дардњои љомеъа њидоят менамояд. 
Гуруснагиву ташнагии рўза ќишри сарватманди 
љомеъаро ба ёди ранљњои камбаѓалони гурусна ва 
дармондагон меоварад. Замири бо таќво ва 
виљдони имонї дар ќалби онњо эњсоси њамдардї 
ва њимояи ќишри бенавои љомеъаро бедор месо-
зад. 

Дар ботини мардуми тангдасту бенаво нерўи 
сабру пойдорї дар муќобили сахтињоро парвариш 
медињад. Бо њамин, њамкориву њамдастї ва 
муњаббати якдигарро дар миёни ќишрњои гуногу-
ни љомеъа ба вуљуд меоварад. Тамоми ин 
њимоятњои дуљониба дар миёни ќишрњои гуногун 
дар натиљаи ангезањои имонї ва бо такя ба 
эътиќодоти динї анљом мегиранд ва њар яке аљри 
амали худро дар назди Худованд мењисобад. 

Њамин наќшофаринии барномаи ибодатњо 
дар ойини Ислом, аз љумла рўзаи моњи Рамазон, 
дар сохтани љомеъаи намунавї мебошанд, ки 
муњимтарин рўйдодњои таърихи Ислом дар моњи 
Рамазон ба вуќўъ пайвастаанд. Яъне љомеъае ба 
вуљуд омада буд, ки барои татбиќи ормонњои 
олии башарї ва њимояи арзишњои илоњии Ислом 
њамаљониба омода буд. Бинобар ин, тавонист 
муњимтарин рўйдодњои сарнавиштсозро дар 
таърих ба номи худ сабт намояд. 

Рўза соли дуюми њиљрї фарз гардидааст ва 
Паёмбар (с) нўњ сол рўзаи моњи мубораки Рама-
зонро гирифтааст. 

Ѓазои Бадр, ки ба пирўзии лашкари тавњид ва 
шикасти сипоњи куфру ширк хотима ёфт, 
њабдањуми моњи Рамазони њамон соли дуюми 
њиљрї дар рўзи љумъа ба вуќўъ пайвастааст. Ху-
дованд мефармояд: 

                        

 «Худованд, воќеъан њам, шуморо дар 
Бадр нусрат дод, дар њоле, ки нотавон будед. 
Пас таќвои Худоро дошта бошед, то шукри 
Ўро ба љой оваред».34  

Фатњи Макка низ рўзи бистум ва ё бистуякуми 
моњи Рамазони соли њаштуми њиљрї дар рўзи 
љумъа ба вуќўъ пайвастааст. Фатње, ки пойгоњи 
ширку бутпарастиро комилан аз байн бурд ва 
сарзамини Арабро аз лавси вуљуди бутњо пок сохт 
ва ба љои он ибодати Худои ягонаро  побарљой 
намуд. 

Ислом дар моњи Рамазони соли дањуми 
њиљрат дар сарзамини Яман интишор ёфт. Ѓайр 
аз инњо Худованд њаводиси таърихии зиёдеро 
дар ин моњ ба нафъи мусалмонон ба амал баро-
вардааст. Зеро нусрату кўмаки Худованд ба поки-
загиву сафои нафсњо сахт вобастагї доранд ва 
айёми мубораки моњи Рамазон фурсати полоиш 
ва сафобахшии нафси инсон мебошад, ки њатман 
насру пирўзї, хайру баракат ва навозишњои бе-
поёни илоњиро барои ў ба армуѓон меоварад. 
Лањзањои гуворое, ки дилњо ба сўи Парвардигори 
замину осмон ба тапиш дармеоянд ва њама чизро 
аз љониби Ў медонанд. 

   
34 Сураи Оли Имрон, 3: 123. 

 ...                     

 «Насру пирўзї танњо аз назди Худои таво-
нову њаким аст».35  
 

ДАР МОЊИ РАМАЗОН ДАРЊОИ БИЊИШТ  
БАРОИ РЎЗАДОРОН КУШОДА МЕШАВАНД 

 
Худованд ба бузургдошти ин моњи муборак 

онро ба љашнвора ва иде барои бандагони 
мўъминаш табдил дода, барои онњо як силсила 
имтиёзоти хос ва бахшишњо (осонињо)-и худого-
нае њадя намудааст. Агар кишварњо дар арафаи 
љашнњои бузурги худ базмњои идона ва афвњои 
шоњона намоянд, пас Худованд тамоми ин як 
моњро љашнвораи илоњї ва моњи гузаштњои худої 
эълон намудааст. Барои як мўъмини воќеъї чї 
љашне ва чї хурсандие болотар аз он аст, ки 
дарњои бињишт ба рўи ў кушуда гарданд ва наси-
ми форами он ба машомаш бирасад. Дар айни 
њол дарњои дўзах фурў баста шаванд ва дар тўли 
як моњ аз хавфи он эмин гардад. Њамчунин, дасту 
пои шайтонњои гумроњкунанда баста шаванд, то 
ба ў осебе нарасонанд. Паёмбар (с) мефармояд: 

«Ваќте моњи Рамазон фаро расад, дарњои 
бињишт кушода ва дарњои оташ фурў баста 
мешаванд ва шайтонњо дар занљир афканда 
мешаванд».36 

Пас бандаи мўъмин бояд худро аз ин 
навозишњои бепоёни илоњї дар моњи Рамазон 

   
35 Сураи Оли Имрон, 3: 126.  
36 Бухорї ва Муслим онро аз Абуњурайра (р) ривоят карда-
анд. Ин њадис дар повараќии 4-ум тахриљ шудааст. 

мањрум насозад ва дар зарфи ин як моњ сифатњои 
бињиштиёнро дар худ татбиќ намояд. Бибинед, 
тамоми дарњои бињишт кушода ва дар интизори 
бандаи рўзадор мебошанд. Аммо бандаи рўзадор 
дар пешгоњи Худованд манзилат ва љойгоње до-
рад, ки аз њар дари он ворид намегардад, балки 
аз дари махсусе, ки ба ифтихори онњо кушода 
шудааст, вориди бињишт мегардад. Ба он дар 
«Райён» (сероб) гуфта мешавад. Паёмбар (с) 
мефармояд: «Барои ањли њар амале яке аз 
дарњои бињишт махсус мебошад ва ў аз он 
дар нидо карда мешавад. Барои ањли сиём 
(рўза) бошад, дарест, ки ба он «райён» гуфта 
мешавад».37 

 
МАЪНОИ РАМАЗОН 

 

Калимаи Рамазон аз решаи «Рамз» ба 
маънои тафсондан ва ё тафсидан дар зери 
њарорати офтоб мебошад. Гудохта шудан ва сахт 
тафсидан дар зери њарорат ва гармии офтоб 
маънои луѓавии он мебошад. Албатта, робитаи 
даќиќе дар миёни моњияти истилоњии моњи Рама-
зон ва маънои луѓавии он ба чашм мехўрад. 

Ин моњ љисми инсонро дар кураи фаризаи 
илоњї ва коргоњи рўза ба сурате мегудозад ва 
љавњари шахсият ва одамияти ўро аз тамоми 
олудагињо пок месозад. Рўзаи бо рўњу маъно, ки 
бо алангањои гуруснагиву ташнагї њамроњ мебо-
шад, нафси инсонро аз тафтањои нафсонї пок 
мегардонад. Њамин аст, ки Худованд ду сўзиш ва 
ду њароратро бо њам љамъ намесозад. Сўзиши гу-
   
37. Мусаннафи Ибни Абушайба, љ. 2. с. 425. Дар дигар ки-
тобњои њадис бо дигар лафзњо ривоят гардидааст. 

руснагиву ташнагї дар моњи Рамазон ва сўзиши 
дар оташи дўзах. 

Ваќте вуљуди шахси рўзадор дар коргоњи моњи 
Рамазон гудохта мешавад ва аз тамоми палидињо 
пок мегардад, дигар њољате ба гудохтани дубораи 
ў дар оташи дўзах боќї намемонад. Оташи дўзах 
одамонеро месўзад ва дар худ мегудозад, ки дар 
дунё худро бо барномањои инсонсози ойини Ис-
лом, аз љумла, бо ин василаи муассири илоњї пок 
насохта бошанд. 

Паёмбар (с) рўзаи моњи Рамазонро сипар ва 
нигањдорандаи соњиби худ аз оташ номидааст.38 

 
ИБТИДОИ ФАРЗИЯТИ РЎЗА 

 

Дар ривоятњои зиёде омадааст, ки дар ибит-
дои фарзияти рўза ваќте ояти: «Ва бар касоне, 
ки рўзаро бо сахтї метавонанд бигиранд, ба 
андозаи таъоми як мискин фидя додан аст…» 
нозил шуд, њар касе аз гирифтани рўза эњсоси 
машаќќат ва сахтї мекард, хоњ пир бошад, хоњ 
љавон, ифтор  намуда, ба љои њар рўзи он як мис-
кинро таъом медод. Ин амр дар ибтидои фарзия-
ти рўза машрўъият дошт, вале ваќте ояти баъдї 
нозил шуд, њукми он танњо дар њаќќи пирамарди 
ољиз ва фонї (бемадор) боќї монда, барои дига-

   
38 Ишора ба њадисе мебошад, ки Паёмбар (с) дар он мефар-
мояд: Рўза сипаре аст. Пас касе аз шумо рўзадор бошад, 
фисќу бењудагї наварзад ва ба љањолат роњ надињад. Агар 
касе њам бо ў ситеза (љанг) намояд ва ё ўро дашном дињад, ду 
бор бигўяд: Ман рўзадор њастам…». Ин њадис дар 
повараќии 19-ум тахриљ шудааст.  

рон мансух гардидааст.39  
Аммо Бухорї дар ривояти дигаре аз Ибни Аб-

бос (р) овардааст, ки ин оят аслан, дар бораи мар-
ду зани солрафтае нозил шудааст, ки гирифтани 
рўза барояшон ба сахтї муяссар мегардад. Онњо 
ифтор намуда, ба љои њар рўзи он як мискинро 
таъом медињанд. Бинобар ин, он мансух нагашта-
аст.40  

Ба њар њол, њукми нињоии Ислом дар ин бора он 
аст, ки љавоне, ки аз гирифтани рўза эњсоси 
машаќќат ва сахтї менамояд, агар бемор ва ё дар 
сафар набошад, бояд рўзаашро тамом (пурра) на-
мояд, вале пирамарди бемадор метавонад бо 
тањаммули сахтї рўзаро бидорад ва ё ифтор наму-
да, ба љои њар рўзи он як мискинро таъом дињад.41 

 
РЎЗА БАРОИ ШАХСИ МУСОФИР 

 
Шахси мусофир дар гирифтан ва хўрдани 

рўзаи моњи Рамазон њарду ихтиёр дорад. Дар 
ривоятњо омадааст, ки ваќте асњоб њамроњи Па-
ёмбар (с) дар моњи Рамазон ба сафар мебарома-
данд, баъзе аз онњо рўзадор ва баъзе рўзахўр 
буданд. Онњо якдигарро, яъне на рўзадор 

   
39 Бухорї ва Муслим аз Оиша (р), Бухорї аз Ибни Умар (р) 
ва Ибни Масъуд (р) ва Муслим аз Салама ибни Акваъ (р) 
њадисњоеро ба њамин маъно ривоят намудаанд.39  
40 Сањењи Бухорї, 4235, 4237. Сунани Абудовуд, 2318. Сунани 

Куброи Насої, 1108. Мустадраки Њоким, 1606, љ. 1, с. 606. 
Њоким онро сањењ ва бар шарти Шайхайн гуфтааст. Суна-
ни Куброи Байњаќї, 8400, љ. 6, с. 331. Сунани Доруќутнї, 3, 
7, љ. 2, с. 205.  

41 Барои огоњии бештар хоњишмандон метавонанд ба тафси-
ри ояти 183-
Ќуръони карим», таълифи муаллиф мурољиъат намоянд. 

рўзахўрро ва на рўзахўр рўзадоро бар ин кор айб 
намегирифтанд,42 балки аз феъли Паёмбар (с) 
собит шудааст, ки ў дар чунин њолатњо рўзадор 
буд. Дар Сањењи Муслим аз Абуддардо (р) ривоят 
шудааст, ки: «Њамроњи Паёмбар (с) дар моњи 
Рамазон дар гармои сахте хориљ шудем ва аз 
шиддати гармї одамон даст бар сар 
менињоданд. Дар ин њолат дар байни мо ѓайр 
аз Паёмбар (с) ва Абдуллоњ ибни Равоња касе 
рўзадор набуд».43  

Дар ривоятњои дигаре дар Сањењайн ва ѓайри 
он омадааст: «Расули Худо (с) дар моњи Рама-
зон барои фатњи Макка хориљ гашт ва ваќте 
ба Кадид (ном мавзеъе) расид, ифтор кард ва 
мардумро фармуд ифтор намоянд».44 

   
42 Ишора ба њадисе мебошад, ки дар Сањењи Бухорї, 1845, 

Сањењи Муслим, 2610, 2612, 2613, 2614, 2615, Сунани Абу-
довуд, 2405, Сунани Тирмизї, 712, 713, Сунани Насої, 
2308, 2309, Сањењи Ибни Њиббон, 3558 ва Сањењи Ибни Ху-
займа, 2030 ривоят шудааст. Дар Сањењи Муслим аз Абу-
саъиди Худрї (р) омадааст, ки: 
дар моњи Рамазон ба ѓазо (ва муњориба) баромадем. 
Баъзеамон рўзадор ва баъзеамон рўзахўр будем. На 
рўзадор бар рўзахўр ва на рўзахўр бар рўзадор онро айб 
намегирифт. Назари онњо ин буд, ки касе дар худ ќуввати 
гирифтани рўзаро дошта бошад ва онро бигирад, чї хубе 
ва касе онро натавонад ва ифтор намояд, он низ (барояш) 
хуб аст». 

43 Сањењи Муслим, 2625, 2626. Сунани Абудовуд, 2409. 
сбоњи мунир», с. 132. Вале Ибни Касир онро дар 

Сањењайн гуфтааст.   
44 Сањењи Бухорї, 2794, 4026, 4027. Сањењи Муслим, 2599, 

Муваттаъи Имом Молик, 639, љ. 1, с. 294. Сунани Доримї, 
1660, љ. 1, с. 434. Сањењи Ибни Њиббон, 3555, љ. 8, с. 322, 
3563, 3564, љ. 8, с. 329, 330. Дар ривоятњои дигаре, ки дар 
Сањењи Бухорї, 1846, 1897, 4029, 4232, Сунани Насої, 2289, 

Аз маљмўъи ривоятњо дар ин бора бармеояд, 
ки гирифтан ва ё хўрдани рўза дар сафар ба њоли 
шахс вобастагї дорад. Агар барои ў рўза дар он 
њолат машаќќате ба бор наоварад, пас гирифтани 
он барояш бењтар аст, вале агар боъиси 
машаќќат гардад, хўрданаш бењтар мебошад.45 

Њамчунин аз маљмўъи ривоятњое, ки аз Паём-
бар (с) ва сањобагони киром дар бораи ќаср хонда-
ни намоз ва хўрдани рўза дар сафарњо омадаст, 
чунин бармеояд, ки ќаср намудани намозњои чорра-
каъата ва хўрдани рўзаи моњи Рамазон барои шах-
си мусофир ваќте аз шањру дењи худ хориљ шавад, 
љоиз мегардад, њарчанд њанўз биноњо ва боѓњои он 
љо намоён бошанд. Дар бозгашт аз сафар низ ин 
кор барояш љоиз мебошад.  Албатта, ин кор барои 
мусофире љоиз мебошад, ки ќасди масофаи са-
фарро дошта бошад.  

Убайд ибни Љубайр мегўяд: «Њамроњи Абу-
басраи Ѓифорї –яке аз асњоби Расули Худо (с) – 
дар моњи Рамазон дар киштии фустотие будам. 
Њамин ки киштї ба њаракат афтод, хўрокашро 
пеш кашид ва гуфт: Биё, наздик бинишин!. Гуф-
там: Магар хонањоро намебинї? (Абубасра) 
Гуфт: Оё аз суннати Расули Худо (с) рўй 
мегардонї!? Пас вай хўрд ва ман њам хўрдам».46 

Чи тавре мебинем, фањмиши ањли салаф дар 
бораи арзишњои олии Ислом ва тарзи рафтори 
онњо ба моњияти ин дин наздиктар буд ва он аз 
нашот, шўру дилбастагї ва рўњи зиндае 

    
2313, Сањењи Ибни Њиббон, 3566, Сањењи Ибни Хузайма, 
2036 ва… омадаанд, ба љои Кадид Асфон зикр гардидааст.   

45 Ин ќисмат аз тафсири ояти 185-уми сураи Баќара дар 
 

46 Сунани Абудовуд, 2412. 

бархўрдор буд, ки мо аз он хеле дур мондаем. 
 

ЭЉОДИ САБУКЇ ДАР  
ШАБЊОИ МОЊИ РАМАЗОН 

 
Дар ибтидои фарзияти рўза шахсони рўзадор 

танњо дар миёни шому хуфтан, яъне аз фурў 
рафтани офтоб то гузоштани намози хуфтан ва 
ба хоб рафтанашон фурсати баровардани 
ниёзњои љисмиашонро доштанд. Пас аз хуфтан 
рўзаи рўзи оянда шурўъ ва то шоми дигар идома 
меёфт. Ояти 187-уми сураи Баќара сароѓози 
фарзияти рўза ва њолати мусалмонони рўзадорро 
дар ибтидо ба хубї равшан месозад.  

Дар ривоятњои суннат тафсили бештаре доир 
ба љузъиёти мавзўъ ва њамчунин сабаби нузули 
ин оят омадааст. Ибни Аббос (р) мегўяд: «Дар 
ибтидои фарзияти рўза хўрдану нўшидан ва 
наздикї бо занон пас аз намози хуфтан то иф-
тори шаби дигар  барои рўзадорон мамнўъ буд. 
Баъзе мусалмонон, аз љумла, Умар ибни Хаттоб 
пас аз намози хуфтан таъом хўрданд ва ё бо 
занонашон омезиш намуданд. Ваќте воќеъаро 
дар пеши Паёмбар(с) арз намуданд, Худованд ин 
оятро нозил кард».47  

   
47 Тафсири Табарї, 2932.Тафсири Ибни Касир, љ. 1, с. 233. 

Дар ривояти дигар омадааст: 
Худо (с) (дар ибтидои фарзияти рўза) ваќте намози хуф-
танро мегузориданд, хўрдану нўшидан ва наздикї бо занон 
то шаби оянда бар эшон њаром мегашт. Ин амр боъиси 
машаќќати сахте бар онњо гашт ва марде аз онњо (ба он 
тоб наоварда) бар худ хиёнат кард ва пас аз намози хуфтан 
бо њамсараш наздикї намуд. Худованд пас аз он барои 
сабукї бар бандагонаш ояти: 
шумо (дар шабњои моњи Рамазон) бар худ хиёнат мекардед 

Њамчунин, аз Баро ибни Озиб (р) ривоят 
шудааст, ки: «Асњоби Паёмбар (с) дар моњи 
Рамазон чунин буданд, ки агар марди рўзадоре 
пеш аз ифтор мехобид, то шоми рўзи дигар 
чизе хўрда наметавонист. Ќайс ибни Сирмаи 
Ансорї дар яке аз рўзњои Рамазон то бегоњ дар 
заминаш кор кард ва бегоњ ваќте ба хонааш 
баргашт, чизе наёфт, ки ифтор намояд. 
Њамсараш гуфт: Њозир бароят таъоме 
меоварам ва ба љустуљўи таъом баромад. 
Ваќте ба хона баргашт, дид, ки Ќайс аз хастагї 
хобидааст. Дар нимањои рўзи дигар Ќайс аз 
шиддати гуруснагї ва хастагї бењуш гашт. 
Воќеъаро барои Паёмбар (с) наќл карданд, дар 
он њолат ин оят нозил шуд ва мусалмонон бисёр 
хушнуд гаштанд».48  

Хулоса, пас аз муддате Худованд бо эљоди ин 
сабукї барои мусалмонон тамоми мамнўъоти 
ќаблї дар шабњои моњи Рамазонро бекор намуда, 
хўрдану нўшидан ва омезиш бо занонро то 
дамидани субњ барояшон иљозат дод. «Дар 
шабњои моњи Рамазон омезиш бо занонатон 
барои шумо њалол гардонида шуд. Онњо либо-
се (оромиш ва пўшише) барои шумо ва шумо 

    
…»-ро нозил намуд». (Сунани Абудовуд, 2313. Сунани 
Кубро Байњаќї, 7993, љ. 6, с. 185. Фатњулборї, љ. 5, с. 626). 

48 Сањењи Бухорї, 1915. Сунани  Абудовуд, 2314. Сунани 
Тирмизї, 2968. Сунани Доримї, 1645, љ. 1, с. 430. Сањењи 
Ибни Њиббон, 3460, 3461, љ. 8, с. 240-241. Сањењи Ибни Ху-
займа, 1904, љ. 3, с. 200. Ва…  Дар ривояте омадааст, ки: 

о-
нон дар тамоми он моњ ба занонашон наздикї намекар-
данд. Дар натиља, баъзе аз онњо (тоб наоварда) бар худ 
хиёнат мекарданд. Дар чунин њолате ояти фавќ нозил гар-
дид». (Сањењи Бухорї, 4508). 

либосе барои онњо мебошед. Худованд до-
нист, ки шумо, дар њаќиќат, худро (дар шабњои 
Рамазон) хиёнат мекардед, пас бар шумо тав-
баатонро пазируфт ва шуморо афв намуд. 
Њоло бошад, бо онњо мубошират (ва омезиш) 
намоед ва он чизеро аз ин (кор) талаб намоед, 
ки Худо бароятон навиштааст ва то равшан 
шудани риштаи сафеди субњ бароятон аз риш-
таи сиёњ(и шаб) бихўред ва бинўшед. Пас аз 
он рўзаро то шаб ба итмом расонед».  
 

ПОЁНИ ВАЌТИ САЊАРХЎРЇ 
 
Дар ибтидои фарзияти рўза муайян сохтани 

поёни ваќти сањархўрї барои баъзе мусалмонон 
мушкилотеро эљод намуда буд. Барои осонтар 
сохтани сањархезї ва сањархўрї дар шабњои моњи 
Рамазон Паёмбар (с) ба гуфтани ду азон дастур 
дод: Яке барои бедор сохтани мардум ва дигаре 
барои муайян намудани дамидани субњ ва поёни 
ваќти сањархўрї. Аммо ин њолат низ баъзе му-
салмононро ба саросемагї водошт. Онњо бо шу-
нидани азони якум дигар сањархўриро бас мекар-
данд. Паёмбар (с) ба онњо гуфт, ки: «Бо шунида-
ни азони Билол аз сањархўрї даст накашед, 
зеро ў шаб (барои бедор сохтани хуфтагон) 
азон мегўяд ва ваќте азони Ибни Уммимак-
тумро шунидед, он гоњ хўрдан ва нўшиданро 
бас намоед, зеро вай бо дамидани субњ азон 
мегўяд».49 

   
49 Сањењи Бухорї, 597, 1819, 6821. Сањењи Муслим, 2531, 2532, 

2533, 2536, 2539, 2540, 2541, 2542. Сунани Абудовуд, 2346, 
2347. Сунани Тирмизї, 203, 706. Сунани Ибни Моља, 1696. 

 Ќисмати охири ояти 187-уми сураи Баќара 
њамин чизро барои мусалмонон равшан месозад, 
ки онњо то дамидани субњ ва равшан шудани 
риштаи сафеди субњ аз риштаи сиёњи шаб 
бихўранд ва бинўшанд ва њамин, ки дамидани 
субњ барои онњо маълум гашт, аз хўрдану 
нўшидан боз истанд. Ва то равшан шудани 
риштаи сафеди субњ аз риштаи сиёњ(и шаб) 
бихўред ва бинўшед ва пас аз он рўзаро то 
шаб (то фурў рафтани офтоб) ба итмом расо-
нед.50 
 

Ш А Б И  Ќ А Д Р 
 
Дар моњи Рамазон шабе њаст бо номи шаби 

Ќадр, ки дар назди Худованд аз њазор моњ бењтар 
ва боарзиштар аст. Шабе, ки дар миёни осмону 
замин ва башарият бо олами улвї ва фариштагон 
робитаи бевоситае барќарор гардид ва Ќуръони 
карим бар ќалби поки њазрати Муњаммад (с) нозил 
гардид. Шабе, ки љањони њастї бо шодмонии но-
такроре онро пешвоз гирифт ва њодисаеро бо он 
азамат ва шукўњ њаргиз надида буд. Дар он шаб 
нузули Ќуръон бар дили поки охирин паёмбари 
Худо оѓоз гардид. 

Донистани ќадру азамати он шаб барои 
хелењо муяссар намегардад. Дар он шаб фариш-
тагони Худованд ва њазрати Љабраил (ъ) барои 
њар коре бо амри Парвардигорашон фуруд меоянд 

    
Сунани Куброи Байњаќї, 1831, љ. 2, с. 122. Мусаннафи 
Абдурраззоќ, 1820, љ. 1, с. 472. 

50 Ин ду ќисмат низ аз тафсири ояти 187-уми сураи Баќара 
 



Fin
al

 41

ва то субњ дар он шаб нуру баракат ва салому 
осоиштагист. Худованд мефармояд: 

                     

                  

            

 

«Мо ин Ќуръонро дар шаби Ќадр нозил 
фармудем ва ту чї донї, ки шаби Ќадр чист? 
Шаби Ќадр, бешак, аз њазор моњ бењтар аст. 
Фариштагон(и Худованд) ва Љабраил дар он 
шаб барои њар коре ба амри Парвардигорашон 
фуруд меоянд. Он шаб то дамидани субњ са-
лому осоиш аст».51  

Ин сураи Ќуръон бо номи «Ќадр» номгузорї 
ва барои баёни фазилатњои шаби Ќадр нозил 
гардидааст. Шабе, ки алтофи бепоёни Парварди-
гори олам бар бандагони рўзадораш фуруд мео-
янд ва онњоро дар зери пўшиши лутфу 
навозишњои худ ќарор медињад.  

Дар ин сура ба чањор хусусият ва фазилати 
шаби Ќадр ишора шудааст: 1. Нузули Ќуръони 
карим дар њамин шаб оѓоз гардидааст; 2. Он шаб 
аз њазор моњ бењтар мебошад; 3. Фариштагон ва 
њазрати Љабраил (ъ) дар он шаб барои анљоми 
корњои муайяне бо амри Парвардигор ба замин 
меоянд; 4. Шабест, ки то сањар дар сар то сари 
олами офариниш садои салому дуруди офарида-
гони Худованд баланд мешавад ва дар он то субњ 
нуру баракат ва амну осоиш мебошад. Шабест, ки 

   
51 Сураи Ќадр, 97: 1-5. 

дар он љашни њамагонї дар сар то  сари олам 
баргузор мегардад. 

Худованд шаберо бо ин азамат дар ихтиёри 
рўзадорон ќарор медињад, то омилњои баќо ва 
љовидонагии номи нек ва саъодату растагории ду 
љањонро барои худ фароњам намоянд. Шабе, ки 
аз њазор моњ, яъне аз як умри одамї, ки бештар 
аз њаштоду се солро дар бар мегирад, бењтар ва 
боарзиштар мебошад. Пас агар рўзадоре дар ум-
ри худ чандин шаби Ќадрро бо тамоми маъно да-
рёбад, бегумон, хушбахттарин одам њамон кас 
аст.  

Шабе, ки баракоти он аз њаштоду се сол умри 
бо тоъату ибодат бењтар аст, чї расад ба умри 
бењудаву пуч. Одамоне, ки умреро дар бењудагї 
ва аз ќафои амалњои ботил гузаронидаанд, бояд 
бештар бикўшанд, то аз ин моњ ва ин шаб хуб ис-
тифода намоянд. Шояд гузаштаи худро дар зар-
фи як моњ ва ё дар як шаб ва як чашм пўшидан 
љуброн намоянд ва дар пеши Парвардигорашон 
сарбаланд гарданд. 

Оиша (р) мефармояд, ки «Паёмбар (с) дањ 
рўзи охири моњи Рамазонро (,ки шаби Ќадр 
дар яке аз шабњои тоќи он мебошад,) зинда 
медошт ва ањли худро низ бедор месохт ва 
аз наздикии заношавњарї канора мељўст. 52 

Шаби Ќадр дар яке аз шабњои тоќи дањ рўзи 
охири моњи Рамазон мебошад. Паёмбар (с) ме-
фармояд: «Онро дар шабњои тоќи дањ рўзи 

   
52 Муттафаќун алайњ аст. Сањењи Бухорї, 2024. Сањењи Мус-
лим, 2779 (1174)-7. Сунани Абудовуд, 1376. Сунани Насої, 
1638. Сунани Ибни Моља, 1768. 

охири моњи Рамазон биљўед».53 Њикмати ба 
таври даќиќ муайян нагаштани он шаб дар он аст, 
ки бандаи мўъмин тамоми он дањ шабро дар зик-
ру ибодат ба сар барад ва ба хотири он як шаб 
дањаи охирро пурра эњё намояд. Шояд яке аз 
њикматњои суннат будани эътикоф дар дањ рўзи 
охири моњи Рамазон низ љидду љањде барои эњёи 
дањаи охири он бошад. 

Вале ќавли рољењ дар назди донишмандон ин 
аст, ки дар шаби бистуњафтуми Рамазон будани 
шаби Ќадр ба яќин наздиктар аст. Ибни Њаљар 
дар «Фатњулборї» мегўяд: «Рољењтарини ќавлњо 
ин аст, ки «Шаби Ќадр» дар дањаи охири моњи 
Рамазон мебошад ва њар сол аз шаби тоќе ба 
шаби тоќи дигар интиќол меёбад». 

Вале Ибни Аббос (р), Убай ибни Ќаъб (р), Иб-
ни Масъуд (р) ва дигарон дар шаби бистуњафтум 
будани онро ба яќин наздиктар донистаанд.54 

Оиша (р) мефармояд, ки аз Расули Худо (с) 
пурсидам: «Эй Расули Худо (с), агар он шабро 
дарёфтам, чї бигўям? Фармуд: Бигў: Худован-

   
53 Муттафаќун алайњ аст. Сањењи Бухорї, 2017, 2019, 2020. 
Сањењи Муслим, (1165)-209. Сунани Тирмизї, 792. 
54 Зир ибни Њубайш мегўяд: Аз Убай ибни Каъб пурсидам, 
ки бародарат Абдуллоњ ибни Масъуд мегўяд: Касе тамоми 
сол ќиём намояд, шаби Ќадрро дармеёбад. Гуфт: Худо ўро 
рањмат кунад, хостааст мардум (дар талаби он) сустї наку-
нанд, вагарна вай хуб медонад, ки шаби Ќадр дар дањаи 
ахир дар бистуњафтуми моњи Рамазон мебошад. Он гоњ бе 
истисно савганд хўрд, ки шаби Ќадр шаби бистуњафтуми 
моњи Рамазон мебошад. Пурсидам: Бо чї далел инро мегўї, 
эй Абумунзир? Гуфт: Бо нишонае, ки Расули Худо (с) моро 
хабар дода буд: Субњи он шаб офтоб бе шўъо мебарояд». 
Сањењи Муслим, (762)-220, 221. Фиќњи исломї ва адиллатуњу, љ. 
3, с. 1624. 

до! Ту бахшандаї ва афву бахшишро њатман 
дўст медорї, пас маро мавриди афву бах-
шиши Худ ќарор дењ».55 

Паёмбар (с) дар ќисмати охири њадисе, ки 
фазилати моњи Рамазонро баён менамояд, ме-
фармояд: «Дар он моњ шаби Ќадр аст, ки аз 
њазор моњ бењтар аст. Касе, ки аз хайру (ба-
ракоти) он шаб мањрум гардад, мањруми 
(бадбахти) њаќиќї њамон кас аст».56 Оиша (р) 
мефармояд: «Расули Худо (с) дар дањаи охир 
ончунон кўшиш ва љидду љањд мекард, ки 
њаргиз дар дигар ваќтњо чунин намекард».57 

Дар шаби Ќадр сарнавишт ва ќисмати яксо-
лаи тамоми мављудот, аз љумла, инсон таќсим ва 
навишта мешавад. Худованд мефармояд: 

            

 

«Дар он шаб тамоми корњо (и бузург) 
таќсим ва аз њам људо сохта мешаванд».58 

Дар он шаб тамоми корњои њакимонае, ки ин-
сонро  ба саъодат бирасонад, аз сўи Худо баён 
ва муќаррар гардидааст ва дар он усул ва пояњои 
дини љањонии Ислом гузошта шудааст. Гузашта 
аз ин, дар ин шаб сарнавишти яксолаи афрод, 
миллатњо, давлатњо ва нажодњо муайян мегар-
дад, балки таќдири тамоми халоиќ ва њаќоиќ рех-
та мешавад.    
 

   
55 Сунани Тирмизї, 3513. Сунани Ибни Моља, 3850. Муснади 
Имом Ањмад, 
56 Мусаннафи Ибни Абушайба, љ.. 2, с. 419. 
57 Мусаннафи Ибни Абушайба, љ.. 2, с. 491. 
58 Сураи Духон, 44: 4. 

ИФТОРИ МОЊИ 
 Р А М А З О Н 

 
Яке аз суннатњои моњи Рамазон барваќт иф-

тор намудан аст. Паёмбар (с) мефармояд: «То 
замоне, ки мардум барваќт ифтор менамо-
янд, дар хайру хубї њастанд».59 

Таъљил намудан дар ифтор ва пеш аз намоз 
кушодани рўза аз суннатњои Расули Худо (с) ме-
бошад. Барои рўзадор хуб аст, ки бо хурмои тоза 
(рутаб) ва агар муяссар набошад, бо хурмои хушк 
(тамр) ифтор намояд. Агар он њам муяссар на-
гардад, бо об ва ё њар мева ва нўшобаи дигаре 
ифтор намояд. 

Аз Анас (р) ривоят шудааст, ки: «Расули Худо 
(с) пеш аз он ки намози шомро бихонад, бо чанд 
хурмои тозае ифтор мекард. Агар хурмои то-
зае пайдо намешуд, бо чанд хурмои хушк ва 
агар он њам пайдо намешуд, бо љуръаи обе иф-
тор мекард».60 Баробари фурў нишастани офтоб 
кушодани рўза мустањаб ва ба таъхир андохтани он 
макрўњ мебошад. 

Аз Паёмбар (с) тавсияњои зиёде дар таъљили 
ифтор ворид гардидааст. Сањобагони киром ва 
бузургони дин њама ба ин суннати Расули Худо 
(с) амал кардаанд. 

Умар (р) дар даврони хилофати худ ба ами-
рону коргузоронаш менавишт, ки: «Дар бораи 
ифторатон ба ифрот роњ надињед ва намоза-

   
59 Муттафаќун алайњ аст. Сањењи Бухорї, 1957. Сањењи Мус-
лим, 2555 (1098)-48. Сунани Тирмизї, 699. Сунани Ибни 
Моља, 1697. 
60 Сунани Абудовуд, 2356. Сунани Тирмизї, 696. 

тонро то чашмак задани ситорањо ба таъхир 
наандозед».61 

Муљоњид мегўяд: «Ман ваќте ифтори Ибни 
Умар (р)-ро меовардам, аз мардум шарм медош-
там ва рўи онро мепўшондам».62 Алї (р) ба Ибни 
Нубоњ мегуфт: Офтоб нишаст? Ў мегуфт: Ши-
тоб накун. Боз мепурсид: Офтоб нишаст? 
Њамин, ки мегуфт: Оре, дарњол ифтор мекард, 
он гоњ фаромада, намози шомро мегузошт.63 

 
Дуъои ифтор 

 

Аз Расули Худо (с) дуъоњое ба њангоми ифтор 
ривоят шудааст, ки шахси рўзадор хуб аст 
рўзаашро бо баракоти онњо пурбор намояд. Ибни 
Умар (р) мегўяд, ваќте Паёмбар (с) ифтор ме-
кард, мефармуд: «Зањабаззамаъу вабталлатил 
ъуруќ ва сабатал аљру ин шоаллоњ», (Ташнагї 
аз байн рафт, рагњо сероб шуданд ва ин 
шоаллоњ, аљр њам собит шуд).64 

Аз он Њазрат (с) боз ривоят шудааст, ки ме-
гуфт: «Дуъои рўзадор њангоми ифтор (рад 
карда намешавад): Аллоњумма иннї асъалука 
бирањматика-л-латї васиъат кулла шайъин ан 
таѓфира лї зунубї», (Худоё, Туро ба он 
рањматат, ки тамоми чизро фаро гирифта-
аст, мепурсам, ки гуноњонамро бароям 

   
61 Мусаннафи Ибни Абушайба, љ. 2, с. 429. 
62 Њамон сарчашма, љ. 2, с. 430. 
63 Њамон сарчашма, љ. .2, с. 430.  
64 Сунани Абудовуд, 2357. Мустадраки Њоким, 1576, љ. 2, с. 
52. Њоким онро сањењ ва бар шарти Шайхайн гуфтааст. 

маѓфират намої).65 Њамчунин ривоят шудааст, 
ки Паёмбар (с) њангоми ифтор мегуфт: 
«Аллоњумма лака сумту ва ъало ризќика аф-
тарту», (Худоё, барои Ту рўза доштам ва бар 
ризќи Ту ифтор менамоям).66 

Расули Худо (с) агар дар хонаи касе ифтор 
мекард, барои соњиби таъом ва ањли он хона 
дуъо мекард: «Афтара ъиндакуму-с-соимун ва 
акала таъомакумул аброр ва саллат ъалайку-
мул малоика», (Њамеша дар назди шумо 
рўзадорон ифтор намоянд, таъоматонро 
некон ва покон бихўранд ва бар шумо фа-
риштагон дуруд фиристанд).67 
 

ФАЗИЛАТИ САЊАРЇ 
 
Сањарї хўрдан низ дар моњи Рамазон яке аз 

суннатњои Расули Худо (с) мебошад. Паёмбар (с) 
мефармояд: «Сањарї бихўред, зеро дар сањарї 
хўрдан баракат аст»,68 

Њамчунин мефармояд: «Агар бо љуръаи обе 
њам бошад, сањархўрї намоед».69 

Агар рўзадор иштињои хўрок надошта бошад, 
чанд дона хурмо ё ягон мева ва ё ќадре об 
бинўшад, то савоби сањариро дарёбад. 

   
65 Сунани Ибни Моља, 1753. Мустадраки Њоким, 1575, љ. 2, с. 
52. Њадисро аз Абдуллоњ ибни Амр (р) ривоят кардаанд. 
66 Сунани Абудовуд, 2358. 
67 Сунани Абудовуд, 3854. 
68 Муттафаќун алайњ. Сањењи Бухорї, 1923. Сањењи Муслим, 
2544 (1095)-45. Сунани Тирмизї, 708. Сунани Насої, 2145. 
69 Сањењ: Сањењи Љомеъуссаѓир, 2945. Сањењи Ибни Њиббон, 
3476, љ. 8, с. 253. Муснади Абуяъло, 3340, љ. 6, с. 87. 

Сањариро њарчї дертар хўрдан бењтар аст, 
вале набояд он ќадар таъхир намояд, ки субњ да-
мидан гирад ва дар рўзааш шубњае пайдо шавад. 
То охирин лањзањое, ки субњи содиќ надамидааст, 
сањарї хўрдан љоиз мебошад. 

Њар чї дертар хўрдани сањарї нерўи 
љисмонии шахси рўзадорро рўзона бештар ме-
гардонад ва муддати замони гуруснагї ва ташна-
гии ўро камтар месозад. Бо њамин, як миќдор са-
букие барои ў њосил мешавад. Ислом аслан осон-
тарин роњњоро барои инсон њам дар анљоми 
ибодатњо ва њам дар таъмини заруратњои зиндагї 
пешкаш намудааст. Вале одамон дар натиљаи 
ноогоњї аз њадафњои ойини Ислом онро бар худ 
мушкил сохтаанд. 

Ѓайр аз ин сањар хестани рўзадор дар моњи 
Рамазон ва хўрдани сањарї дар он лањзањои охи-
ри шаб барои вай бењтарин неъматро ба њамроњ 
дорад. Он лањзањо бењтарин даќиќањои иљобати 
дуъо, ќабули аъмоли нек ва нузули баракоти Ху-
дованд мебошанд. Худованд ўро бо ин сањар хес-
тан дар љумлаи «истиѓфоркунандагони дар 
сањаргоњон» шомил месозад.70 

Дар замони Расули Худо (с) шабњои моњи Ра-
мазон ду азон дода мешуд. Яке барои бедор на-
мудани хуфтагон, то сањархўрї намоянд ва дига-
ре азони субњ барои намоз. Он Њазрат (с) фар-
муд: «Азони Билол шуморо аз сањарихўрї 
бознадорад, зеро вай шабона барои он азон 
мегўяд, ки хуфтаро бедор ва хестаро ба 

   
70 Худованд истиѓфоркунандагони дар сањаргоњонро аз 
љумлаи бандагони шоистаи худ дониста, ин сифати онњоро 
дар ояти 17-уми сураи Оли Имрон ситудааст.  

сањарихўрї баргардонад. Агар Ибни умми 
Мактум азони дуюмро дод, дигар вай барои 
субњ азон мегўяд».71 

Ривоят аст, ки «Њузайфа (р) баъзан барваќт 
сањарї мехўрд, то намозро њамроњи Расули Худо 
(с) дарёбад. Ин кори ў ба Паёмбар (с) расид. Па-
ёмбар (с) дигар ўро ба назди худ мехонд ва якљоя 
сањарихўрї намуда, њарду ба намоз меома-
данд».72 

То охирин лањзањое, ки субњи содиќ надами-
дааст, сањарї хўрдан љоиз аст. 

Паёмбари Худо (с) дер сањарї хўрданро 
таъкид менамояд. Дар њадисе мефармояд: 
«Ваќте касе аз шумо садои азони (субњ)-ро 
шунид ва дар дасташ зарфи обе буд, то ниё-
зи худро аз об бартараф нанамояд, зарфро 
ба замин нагузорад».73 

Агар хаёл кунад, ки њанўз шаб аст ва ба 
хўрдани сањарї машѓул гардад ва баъд маълум 
шавад, ки субњ муддатест дамида, ё хаёл кунад, 
ки офтоб ѓуруб намуда ва ифтор намояд ва сипас 
маълум шавад, ки њанўз офтоб ѓуруб накардааст, 
дар њарду сурат ба монанди дигар рўзадорон аз 
хўрдану нўшидан худдорї намояд. Ќазо бар вай 
вољиб ояд, на каффорат.  

Хўрдану нўшидан дар њолати иштибоњи 
(нафањмидан) тулўъ ё ѓуруб макрўњ аст. 
 
 
 
 
   
71 Ин њадис дар повараќии 47-ум тахриљ шудааст. 
72 Мусаннафи Ибни Абушайба, љ. 2, с. 428. 
73 Сунани Абудовуд, 2350. Мустадраки Њоким, (1/426). 

Бахши дуюм 
 
 
 

1. Моњияти намози таровињ  
 

2. Эътикоф ва ањкоми он 
 
 
 

«Касе (шабњои) моњи Рамазонро аз 
рўи имон ва ба умеди савоб барпо дорад, 
гуноњони гузаштааш омурзида меша-
ванд». (Њадиси шариф. Сањењи Бухорї, 37, 
2008. Сањењи Муслим, 1776 (759)-173). 

Н А М О З И   Т А Р О В И Њ 
 
Худованд мефармояд: 

                     

 

«Воќеъан њам, он мўъминоне растагор ва 
муваффаќ гардидаанд, ки дар намозашон хо-
шеъ ва фурўтан бошанд».74  

Хушўъ ва фурўтанї яке аз шартњои ќабули 
ибодат, ба хусус намоз мебошанд, балки хушўъи 
шахси намозгузор омили растагорї ва комёбии ў 
мебошад. Њамчунин намоз, ки муњимтарин василаи 
илоњї дар сохтани шахсияти инсон ва муассирта-
рин равиши полоиш ва тазкияи нафс ва рўњи ў ме-
бошад, ваќте натиљањои матлуби худро медињад, ки 
хушўъ љавњари онро ба вуљуд оварда бошад. 
Хушўъ бояд њам дар љаворињ ва аъзои бадани 
шахси намозгузор тањаќќуќ ёбад ва њам ботин ва 
ќалбашро фаро гирад. Хушўъ дар аъзо ваќте њосил 
мегардад, ки оромиши нисбие дар анљоми рукнњои 
намоз риъоя гардад, яъне намоз бояд на бо тезї 
ва суръати аз њад зиёд ба љой оварда шавад. 

Хушўъи ботинї дар намоз ба маънои ба ёд 
овардани азамату бузургии Худованд ва эњсос 
намудани њузури Ў дар ќалби худ мебошад. На-
мозгузор бояд эњсос намояд, ки вай дар пешгоњи 
Худованд ќарор гирифтааст ва бо Ў роз мегўяд ва 
аз Ў баровардани ниёзњои худро мехоњад. Ин 
маъно ваќте барои намозгузор њосил мегардад, 

   
74 Сураи Мўъминун, 23: 1, 2. 

ки оятњои Ќуръонро бо диќќату тааммул дар на-
моз тиловат намояд. 

Пас бояд шахси намозгузор барои њосил на-
мудан ва нигоњ доштани њузури ќалб ва маќоми 
олии намоз кўшиш намояд. 

Ваќте моњи Рамазон фаро мерасад, 
фурсатњои нотакроре дар ихтиёри бандаи 
мўъмин ќарор мегирад. Моње, ки ибодат ва аъмо-
ли нек дар он аз њар ваќти дигар бењтар ва боар-
зиштар аст. Бояд шахси намозгузор њузури ќалб 
ва њолати оромишро дар намозњояш дар ин 
фурсатњои гуворо ба сурати зебое тањаќќуќ бах-
шад ва баракоти он айёмро барои худаш дучан-
дон гардонад. 

Афсўс, ки имрўз намозгузори мусалмон намо-
зи таровињро бо суръат ва тезие ба љой меова-
рад, ки дар он на њузури ќалб њосил мегардад ва 
на оромиши нисбие дар анљоми рукнњои намоз 
риъоя мешавад. Балки њамчун бори сангине дар 
чанд даќиќа мехоњад аз он халос гардад. Агар 
бандаи мўъмин барпо доштани шабњои моњи Ра-
мазон ва истифода аз баракоти он моњро дар 
њамин гуна намоз хондан бинад, пас бидонад, ки 
Парвардигор ба чунин намозгузоре «вой» гуфта-
аст.  

                   

 

«Пас вой ба он намозгузороне, ки аз 
(маънои) намози худ ѓофиланд…».75  

Дар њадиси шариф низ омадааст, ки «Чунин 
намозе торику сиёњ ба сўи осмон боло мера-

   
75 Сураи Моъун, 107: 4, 5. 

вад ва ба намозгузор мегўяд: «Зайяъакаллоњу 
камо зайяътанї» (Худо туро зоеъ созад, 
њамон тавре, ки маро зоеъ гардондї). 

Намозе, ки бо хушўъ ва ба таври комил 
баргузор мегардад, сафеду нуронї ба осмон 
мебарояд ва ба соњибаш мегўяд: 
«Њафизакаллоњу камо њафизтанї»  (Худо туро 
њифз намояд, чї тавре маро њифз наму- дї).76   

Бандае, ки мавриди иноёти Худованд ќарор 
гирифта, ифтихори бандагии Ўро ба даст овар-
дааст, набояд бо намози берўњаш худро ба азобу 
сарзаниши Худованд рў ба рў созад. Балки бояд 
кўшиш намояд, то намози борўњу маъное ба 
пешгоњи Худованд арза дорад ва вуљудашро бо 
нури он зинда созад. 

 

Таърихчаи пайдоиши намози 
таровињ 

 
Дар ривоятњо омадааст, ки Расули Худо (с) 

мардумро ба ќиёми шабњои моњи Рамазон бо 
баёни аљру савоби он њавасманд мегардонд, вале 
онњоро ба таври њатмї ва муаккад ба он амр на-
мекард. Аз љумла, он Њазрат (с) мегуфт: «Касе 
шабњои моњи Рамазонро аз рўи имон ва ба 
умеди аљру савоб барпо дорад, тамоми 
гуноњони (хурди) гузаштааш бахшида меша-
ванд».77 Расули Худо (с) аз дунё гузашт ва кор ба 
њамин сурат боќї монд. Дар замони хилофати 

   
76 Шуъабулимони Байњаќї, 3140, љ. 3, с. 143. Мўъљамулавсат, 
3117, љ. 3, с. 387.  
77 Сањењи Бухорї, 37, 2008, 2009. 

њазрати Абубакр (р) ва ибтидои даврони Умар (р) 
низ њамин њолат њифз гардид.78 

Оиша (р) мефармояд: «Расули Худо (с) шабе 
(дар моњи Рамазон) нимашаб ба масљид рафт ва 
дар он љо намоз гузорид. Мардуме, ки дар он љо 
буданд, ба вай иќтидо намуда, намоз гузориданд. 
Ваќте субњ шуд, онњо дар бораи намози шабашон 
ба мардум хабар доданд. Шаби дигар одами 
бештаре љамъ шуда ва њамроњи он Њазрат (р) на-
моз гузоштанд. Боз субњ хабар ба мардуми беш-
таре расид ва дар шаби сеюм ањли масљид зиёд 
гардиданд. Расули Худо (с) ин шаб низ ба масљид 
рафт ва мардум њамроњаш намоз гузоштанд.  

Шаби чорум масљид дигар намозгузоронро 
набурд, (вале Расули Худо (с) он шаб ба назда-
шон набаромад, балки сањар) барои намози субњ 
баромад. Пас аз адои намози бомдод… ба мар-
дум гуфт: Њузури шумо бароям пўшида набуд, 
вале хавф бурдам, ки ин намоз низ бар шумо 
фарз гардад ва аз адои он ољиз гардед».79 

Чи тавре мебинем, Расули Худо (с) танњо се 
шаб намозро дар масљид бо љамоъат барпо дош-
тааст ва ба ин андеша, ки мабодо намози шаб 
дар моњи Рамазон бар умматаш фарз гардад ва 
онњо аз анљоми он ољиз оянд, дигар онро њамроњи 
мардум нагузоштааст.  

Бар асоси ривоятњои дигар Расули Худо (с) 
танњо дар се шаби тоќи дањаи охири моњи Рама-

   
78 Сањењи Бухорї, 2009. Сањењи Муслим, 1777 (759)-174. Су-
нани Абудовуд, 1371. Сунани Тирмизї, 808. Сунани Насої, 
2103, 2197. 
79 Сањењи Бухорї, 729, 924, 1129, 2011, 2012, 5861. Сањењи 
Муслим, 1780 (761)-177, 1781 (761)-178. Сунани Абудовуд, 
1373.  

зон намози таровињро дар масљид бо љамоъат 
барпо доштааст. Нўъмон ибни Башир аз болои 
минбари шањри Њумс фармуд: «Шаби бисту 
сеюми моњи Рамазон њамроњи Расули Худо (с) 
то як њиссаи шаб ба намоз истодем, дар ша-
би бисту панљум то нимаи шаб ва дар шаби 
бистуњафтум то љое ба намоз истодем, ки 
хавф бурдем сањарихўрї моро фавт мегар-
дад».80  

Дар ривояти Љубайр ибни Нуфайр аз Абузар 
низ њамин маъно бо дигар лафз таъкид гардида-
аст ва танњо ин илова дар он омадааст, ки: «Дар 
шаби бистуњафтум он Њазрат (с) ањли хона-
вода ва њамсаронашро низ љамъ намуд. Шаби 
бистучањорум ва бистушашум њамроњи мо 
таровињро нахонд. Пас аз бистуњафтум низ 
таровињро њамроњи мо барпо надошт».81 

Мардум дигар намози таровињро дар 
хонањояшон ва ё дар љамоъатњои пароканда дар 
гўшањои масљид мехонданд. Ин њолат дар замони 
хилофати њазрати Абубакр (р) ва ибтидои хило-
фати њазрати Умар (р) низ идома ёфт. Пас аз он 
њазрати Умар (р) мардумеро, ки дар гўшањои 
масљид танњо-танњо ва ё дар љамоъатњои паро-
канда намози таровињ мегузоштанд, ба як имом 
љамъ сохт.82 Аз он таърих ба баъд намози 
   
80 Мусаннафи Ибни Абушайба, љ. 2, с. 286. 
81 Сунани Абудовуд, 1375. Сунани Тирмизї, 806. Сунани 
Насої, 1364. Сунани Ибни Моља, 1327. Тирмизї ќайд меку-
над, ки дар ин боб аз Оиша, Нўъмон ибни Башир ва Ибни 
Аббос низ ривоят шудааст. 
82 аз шабњои 
моњи Рамазон њамроњи Умар ибни Хаттоб (р) ба масљид 
рафтем ва дидем, ки мардум ба таври пароканда, баъзе 
танњогузор ва гурўње ба намозгузоре иќтидо карда, намоз 

таровињ ва њамчунин намози витр дар моњи Ра-
мазон бо љамоъат барпо дошта мешаванд. 

Аз он рўзе, ки Умар (р) мардумро дар намози 
таровињ ба як имом љамъ намуд, дигар ба њамон 
њолат боќї мондааст.  

Таровињ љамъи тарвиња ба маънои андаке 
дам гирифтан дар миёни њар чањор ракаъати на-
моз мебошад. Дар садри Ислом намози 
таровињро мардум бо оњистагї, тааммул дар 
оятњо ва бо хушўъи комил ба љой меоварданд ва 
пас аз њар чањор ракаъати он андаке дам меги-
рифтанд. Имрўзњо низ намози таровињ суратан бо 
њамон меъёр ба љо оварда мешавад, вале ягона 
чизе, ки камтар ба он таваљљўњ мегардад, њамон 
оњистагии зарурї, њолати тааннї ва хушўъи дар 
намоз мебошад, ки рўњи намозро ташкил 
медињанд. 

 
Адади ракаъатњои намози таровињ 

 
Дар бораи адади ракаъатњои намози таровињ 

ривоятњои гуногуне ворид шудааст. Имом Молик 
(р) дар Муваттаъ аз Язид ибни Румон ривоят ме-
кунад, ки: «Мардум дар замони Умар ибни Хат-
тоб (р) ќиёми шабро бистусе ракаъат ба љо ме-
    
мехонанд. Умар (пас аз мушоњидаи ин вазъ) фармуд: Фикр 
мекунам, агар онњоро ба як ќорї (ва имом) љамъ намоям, 
бењтар аст. Он гоњ њамаро аз пушти Убай ибни Каъб љамъ 
намуд. Шаби дигар њамроњи ў хориљ шудам ва дидем, ки 
мардум аз пушти имомашон намоз мегузоранд. Умар фар-
муд: Чї бидъат (ва равиши) хуберо асос гузоштем. Ва намо-
зе, ки аз он хобашон мебарад, аз ин намозе, ки барпо медо-
ранд, бењтар аст. Манзураш намози охири шаб буд, мардум 
бошанд, дар аввали шаб ќиём мекарданд. (Сањењи Бухорї, 
2010).  

оварданд».83 Вай дар ин љо се ракаъати витрро 
низ дар назар доштааст. 

Аз Соиб ибни Язид низ ривоят шудааст, ки: 
«Дар замони Умар ибни Хаттоб мардум дар 
моњи Рамазон (намози шабро) бист ракаъат  
мегузоштанд».84 

Дар Сањењи Бухорї аз Оиша (р) ривоят шуда-
аст, ки : «Расули Худо на дар моњи Рамазон ва 
на дар ѓайри он аз ёздањ ракаъат зиёд наме-
гузошт. Аввал чор ракаъат мегузошт, ки аз 
њусну зебої ва дарозии онњо напурс, боз чор 
ракаъати дигар мегузошт, ки аз њусну зебої 
ва дарозии онњо напурс. Сипас се ракаъат 
мегузошт…».85 Манзур аз ёздањ ракаъат њашт 
ракаъат намози ќиёми шаб ва се ракаъат витр 
мебошад. 

Аммо бузургони мазњаби њанафї ва аксари 
ањли илм ин њадисро ба ќиёми шаби њамешагии 
он Њазрат (с), њам дар моњи Рамазон ва њам дар 
ѓайри он, марбут донистаанд, на ба ќиёми моњи 
Рамазон ва он намозе, ки бо номи таровињ ши-
нохта мешавад. Зеро ин њадис, агар ќиёми моњи 
Рамазон ва намози таровињро низ дар бар меги-
рифт, њељ гоњ сањобагони киром бар хилофи он 
амал ва иттифоќ намекарданд.  

Илова бар ин, ин кори онњо дар замоне сурат 
гирифта буд, ки Оиша (р) дар ќайди њаёт буд ва 
ба он мухолифате нишон надод. Пас маълум ме-
шавад, ки манзури љумњури сањобагон аз њадиси 

   
83 Муваттаъи Имом Молик, 252, љ. 1, с. 115. 
84 Сунани Куброи Байњаќї, 4393, љ. 2, с. 496. Нававї дар 

 
85 Сањењи Бухорї, 1147, 2013, 3569. 

Оиша (р) њамон намози њамешагии шаб аст, на 
ќиёми моњи Рамазон ва намози таровињ. 

Дар бораи хатми Ќуръони карим дар намози 
таровињ дар байни мактабњои фиќњї ду нуќтаи 
назар вуљуд дорад. Имом Молик (р) онро суннат 
намедонад. Дар назди љумњури бузургони њанафї 
намози таровињ суннати муаккада мебошад ва як 
бор хатм кардани Ќуръони карим дар моњи Рама-
зон дар намози таровињ низ суннат мебошад, ва-
ле ѓайри муаккада. 

Аммо миќдори оятњое, ки дар њар ракаъати 
намози таровињ хонда мешаванд, ба адади муай-
яне мањдуд гардонида нашудааст, балки он ба 
њоли намозгузорон вобаста мебошад. Агар имом 
дар њар ракаъат дањ ёздањ оят бихонад, Ќуръонро 
дар зарфи як моњи Рамазон ва ё чанд рўз камтар 
аз он хатм менамоянд. Дар китоби «Мудаввана» 
омадааст: Умар ибни Абдузъазиз ќорињоро амр 
кард, ки намози таровињро барпо доранд ва дар 
њар ракаъати он дањ оятї бихонанд».86 Имом 
Њасан аз Абуњанифа (р) низ хондани дањ оятро 
дар њар ракаъати намози таровињ ривоят карда-
аст.87 

Вале бењтар он аст, ки њар шаб дар бист ра-
каъат як пораи Ќуръонро хатм намоянд ва бо 
њамин дар зарфи як моњ як хатми комил анљом 
мегирад. Ин миќдор ба њоли њар гуна намозгузор 
мувофиќат мекунад. Аммо, агар намозгузороне 
тоќати бештар дошта бошанд ва ду бор ва ё се 

   
86 Мудаввана, љ. 1, с. 287. Эълоуссунан, љ. 3, бахши њафтум, с. 80. 
87 Бадоеъусаноеъ, љ. 1, с. 645. эълоуссунан, љ. 3, бахши 
њафтум, с. 80. 

бор Ќуръонро дар моњи Рамазон хатм намоянд, 
он низ љоиз мебошад. 

 
ЭЪТИКОФ ДАР МОЊИ  

Р А М А З О Н 
 

Эътикоф яке аз суннатњои Расули Худо (с) 
мебошад ва шахси рўзадор дар дањ рўзи охири 
моњи Рамазон худро барои ибодати Худо дар 
масљиде фориѓ месозад. 

Бандаи мўъмин бо фаро расидани моњи Ра-
мазон шомили иноёт ва баракоти Худованд ме-
гардад. Бо гузаштани ду дањаи аввал ва миёнаи 
он шахси рўзадор ба баландтарин ќуллаи сафои 
љисму љонаш мерасад. Аз сўи дигар, муборакта-
рин айём ва гуворотарин лањзањои навозиши Ху-
дованд, ки дар дањаи охири он моњ гузошта шу-
даанд, фаро мерасад. Олитарин фурсати даст 
ёфтан ба маќсуд барои ў муњайё мегардад. 

Расули акрам (с) барои фароѓати њарчи беш-
тар ва ба кор бурдани тамоми љидду љањди 
бандагї дар ин лањзањои нотакрор суннати эъти-
кофро барои умматонаш асос гузоштааст, то шах-
си рўзадор барои камоли бандагї ва розу ниёз бо 
Худованд ва њамзамон матрањ намудани тамоми 
орзуњои нек ва хостањои машрўъаш дар пешгоњи Ў 
комилан фароѓат ёбад. 

Бандаи мўъмин њар чанд гоње ба хилвату 
танњої, дар худ андешидан ва ба мунољоти Њаќ 
ниёз дорад, то фориѓ аз њар чизе ба нафси худ 
пардозад ва дар мањзари Худованд муддате ба 
парвариши он машѓул гардад. Муносибтарин 
фурсат барои ин кор њамон дањаи охири моњи 
Рамазон мебошад. Дањае, ки дар он шаби Ќадр 

аст ва инсон метавонад ба ќадру ќимати худ дар 
назди Худованд биафзояд. Њамин танњоиву хил-
ват ва ба ибодат пардохтани шахси рўзадорро 
дар истилоњи шаръ эътикоф мегўянд. 

Вале Ислом намехоњад, ки инсон дар он гўшаи 
хилват ва бо номи эътикоф дар њар гуна хаёлоти 
бемаъно ва васвасањои нафс фурў равад. 
Њамчунин, чандон рўи хуше ба инзивоталабї ва 
канорагирї аз љамъият надорад. Ислом дини зин-
дагонии иљтимоъист. Ин љост, ки ба танњоии мутлаќ 
ва гўшанишинї дар кўњу ѓорњо ва ё нишастан дар 
чилахонањои торику камнур амр накардааст. Балки 
барои эътикоф масљиди љомеъро, ки љои рафту ома-
ди мардум ва барпоии ибодатњост, афзал шумори-
дааст.  

Яъне Ислом хилват дар миёни љамъ, танњогї 
дар миёни мардум ва бо Худо, вале дар миёни 
халќи Худо буданро асоси худсозї ва мењвари зин-
дагии инсон ќарор додааст. Ба ин маъно, ки Ислом 
гўшанишинии мутлаќ ва ба сурате канора гирифтан 
аз мардумро, њатто дар ваќти эътикоф ва пардох-
тани ба ибодат дўст намедорад. Пас Ислом дини 
иљтимоъист ва аз њар гуна рањбоният (дайрнишинї) 
холї мебошад. Ќуръони карим рањбоният ва кано-
рагирии зоњидони насрониро мавриди накўњиш 
ќарор медињад, он љо, ки мефармояд: 

...               ... 

 

«Ва рањбонияте, ки (падарони рўњонї ва 
роњибон) аз пеши худ бароварда буданд. Мо 

онро бар эшон нанавишта (муќаррар насохта) 
будем…».88  

Аз ин рў, Ислом тамоми аъмоли фардиро 
љанбаи иљтимоъї бахшидааст. Эътикоф дар 
ѓайри масљид љоиз намебошад. 

Дар ривоятњо омадааст, ки Расули Худо (с) 
дањ рўзи охири моњи Рамазонро эътикоф мени-
шаст ва ањли хонаводаи худро низ ба он амр ме-
кард. Абдуллоњ ибни Умар, Анас ва Оиша (р) ри-
воят мекунанд, ки: «Паёмбар (с) аз замоне, ки 
ба Мадина омад, то рўзи вафоташ дар дањаи 
охири моњи Рамазон эътикоф менишаст».89 

Нофеъ аз Абдуллоњ ибни Умар (р) ривоят ме-
намояд, ки: «Расули Худо (с) дањ рўзи охири 
моњи Рамазонро эътикоф менишаст» ва Но-
феъ меафзояд: «Абдуллоњ он маконеро, ки Ра-
сули Худо (с) дар масљид дар он эътикоф ме-
нишаст, ба ман нишон дод».90 Нофеъ боз аз 
Ибни Умар (р) ривоят мекунад, ки: «Ваќте Па-
ёмбар (с) эътикоф менишаст, рахти хоб ва ё 
кати хоби ў дар пушти сутуни тавба гу-
зошта мешуд».91 

   
88 Сураи Њадид, 57: 27. 
89 
лафз ривоят шудааст. р (с) дар дањаи миёнаи моњи 
Рамазон эътикоф менишаст. Пас аз он дањаи охирро эътикоф 
нишаст ва онро то рўзи вафоташ идома дод. Њамсаронаш 
пас аз ў эътикофи дањаи охирро идома доданд» . (Сањењи 
Бухорї, 2026. Сањењи Муслим, 2776 (1172)-5. Сунани Абудо-
вуд, 2462. 
90 Сањењи Муслим, 2773 (1171)-2. Сунани Абудовуд, 2465. Су-
наи Ибни Моља, 1773 
91 Сунани Ибни Моља, 1774. Сутуни тавба яке аз су-
тунњои масљиди набавї мебошад, ки Абулубоба (р) ба-
рои пазируфта шудани тавбааш худро ба он баста буд. 

 62

 
Эътикоф барои дарёфтани шаби Ќадр 

 
Яке аз њикматњо ва маќсадњои эътикоф дар 

дањ рўзи охири моњи Рамазон дарёфтани шаби 
Ќадр мебошад, зеро шаби Ќадр дар яке аз 
шабњои тоќи дањаи ахири Рамазон мебошад. 
Ваќте шахси рўзадор тамоми он дањаи муборака-
ро эътикоф менишинад, њатман, шаби Ќадрро 
дар яке аз шабњои тоќи он дармеёбад. 

Аз Абусаъиди Худрї (р) ривоят шудааст, ки: 
«Расули Худо (с) (аввал) дар дањаи миёнаи моњи 
Рамазон эътикоф менишаст. Соле (дањаи миё-
наро) эътикоф нишаст ва њамин ки шаби бисту 
якум фаро расид, шабе, ки (њар сол) субњи он аз 
эътикоф хориљ мешуд, фармуд: Касе њамроњи 
ман эътикоф нишаста буд, дањаи охирро низ 
эътикоф бинишинад. Дар њаќиќат, он шаб 
(шаби Ќадр) ба ман нишон дода шуд, вале аз 
ёдам бароварда шуд. Худро дар сањари он 
шаб дидам, ки бар обу гил саљда мекунам. Пас 
онро дар шабњои тоќи дањаи ахир биљўед!.  

(Ровии њадис, Абусаъид мегўяд): Он шаб бо-
рон борид ва аз даруни масљид, ки аз шохњои 
хурмо бино гардида буд, об љорї гашт. Субњи он 
шаб (пас аз намоз) асари обу гилро бо чашмони 
худ дар пешонаи он Њазрат (с) дидам».92 

    
Он сутун ба сутуни Абулубоба низ машњур мебошад. 
Расули Худо (с) ваќте эътикоф менишаст, рахти хобаш-
ро дар пушти он мегузошт. Њоло бошад дар љои он су-
туне бо номи сутуни тахт бино гардидааст. (Масоил ва 
ањкоми эътикоф, Муњаммадтаќии Усмонї, с. 13). 
92 Сањењи Бухорї, 669, 2016, 2018, 2027, 2036, 2040. Сањењи 
Муслим, 2761 (1167)-213, 2762 (1167)-214, 2763 (1167)-215, 

Аз ин ривоятњо бармеояд, ки Расули Худо (с) 
аввал барои муайян намудани шаби Ќадр эъти-
коф менишинад ва пас аз он дар солњои баъдї 
низ бо маќсади дарёфтани аљру савоби он шаб 
ба суннати эътикоф идома дод. Њамчунин, аз ин 
ривоятњо бармеояд, ки шаби Ќадр дар он сол ба 
шаби бисту якуми моњи Рамазон рост омада буд. 

 
Тариќаи эътикоф нишастан 

 
Эътикоф дорои одобу мустањаббот, вољибот 

ва як силсила муќаррароте мебошад, ки бояд 
мавриди риъоя ќарор гиранд. Онњоро аз китоби 
«Фиќњи исломї» ба таври пурра зикр менамоем. 

Эътикоф иборат аст аз макс (нишастан) ва 
рўза гирифтан ба нияти ибодати Худованд дар 
масљиди љомеъ ва камтарин муддати он як рўз 
аст.  

Эътикоф дар њар замоне, ки рўза гирифтан 
дар он љоиз бошад, дуруст ва ќобили тањаќќуќ 
аст. Вале бењтарин замон барои эътикоф моњи 
мубораки Рамазон, махсусан, дањ рўзи охири ин 
моњ аст, ки дар он эътикоф суннати муаккада ме-
бошад, зеро Расули Худо (с) онро давом медо-
данд.  

Дар шаръи муќаддаси Ислом асли эътикоф 
мустањаб аст, аммо њар гоњ касе назр намояд, ки 
эътикоф менишинад, эътикоф бар ў вољиб мегар-
дад. 

    
2764 (1167)-216, 2765 (1167)-217, 2766 (1167)-218. дар риво-
ятњои дигари ин њадис омадааст, ки: е-
дидем. Он шаб њаворо абре фаро гирифт ва бороне борид, 
ки…».  

Њар гоњ назр намояд, ки чанд рўзи муайян 
эътикоф менишинад, лозим аст як љо ва пай дар 
пай онро ба љо оварад. 

Мубошират ва наздикї бо занон ба василаи 
љимоъ (њамбистарї), ламс (молиш) кардан ва ё 
бўсидани бо шањват барои шахси эътикофниша-
ста њаром аст. Дар шабњои эътикоф хўрдану 
нўшидан љоиз мебошад, вале њамбистарї ва 
наздикї бо занон мамнўъ аст. Худованд дар ин 
бора мефармояд: «Ва бо занони худ, дар 
њолате, ки дар масљид барои этикоф нишаста 
бошед, мубошират (ва наздикї) нанамоед».93 

Эътикоф бояд дар масљиди љомеъ ба таври 
доимї ва пайваста сурат бигирад ва агар шахси 
муътакиф бе зарурат як соат аз масљид хориљ 
шавад, эътикофи ў фосид мегардад. 

Агар дар масљиде эътикоф нишаст, ки дар он 
намози љумъа намехонанд, метавонад бо фаро 
расидани рўзи љумъа барои адои намози љумъа 
ба масљиди љомеъ рафта ва баъди хатми намоз 
ба љои эътикофи худ баргардад. 

Њамон гуна, ки аз гуфтањои боло бармеояд, 
дар эътикоф нишастан се чиз лозим аст: 1) 
Масљиди љомеъ, яъне масљиде, ки дар он намоз 
бо љамоъат баргузор мегардад; 2) Нияти эъти-
коф. Шахсе рўз то бегоњ дар масљид ба сар ба-
рад, вале чун нияти эътикоф накарда бошад, ба 
сар бурдани ўро дар масљид, эътикоф гуфта на-
мешавад; 3) Пок будан аз њайзу нифос ва 
љанобат. 

Эътикоф аз њама бењтар аст, ки дар 
«Масљидул њаром» (хонаи Каъба), баъд аз он дар 

   
93 Бахше аз ояти 187-уми сураи Баќара. 

Масљиди Набавї ва баъд аз он дар Масљидулаќсо 
(дар Байтулмуќаддас) бошад. Сипас дар масљиди 
љомеъ ва ба дунболи он масљиди мањалла ва њар 
масљиде, ки дар он љамоъат бештар бошад.  

 
Эътикоф бар се ќисм аст: 

 
1. Вољиб; 2. Суннат; 3. Мустањаб. 
а) Эътикофи вољиб он эътикофи назрист. 

Шахсе назр намояд, ки эътикоф менишинад, хоњ 
назри мутлаќ, хоњ назри вобаста ба шарте, эъти-
коф бар вай вољиб мегардад. Мисли ин ки бигўяд: 
Агар бародарам ба саломат аз сафар бозгардад, 
дањ рўз барои Худо эътикоф менишинам ё назр 
намояд, ки барои Худо дањ рўз эътикоф мениши-
нам. 

б) Эътикоф нишастан дар дањ рўзи охири 
моњи мубораки Рамазон суннати муаккада аст. 

в) Дар ѓайри ин ду њолат эътикоф нишастан 
мустањаб аст. 

Барои эътикофи вољиб рўза шарт аст. Бино-
бар ин, шахсе, ки эътикоф менишинад, рўза њам 
бояд бигирад. Ба њамин хотир, агар нияти эъти-
коф нишастан дар шабро кард, он ботил (бекор) 
аст. Ваќте нияти эътикофи рўзро намуд, шаб 
табъан дар он дохил мешавад ва бояд рўзро бо 
шабаш бинишинад. 

Вале, касе нияти танњо як рўз эътикоф ниша-
станро намояд, шабро дар бар намегирад.  

Дар эътикофи суннат бошад, дигар дањаи 
охири моњи Рамазон аст, рўза њатман њаст ва 
шарт донистани рўза дар он маъное надорад, зе-
ро онро бе рўза тасаввур кардан имкон надорад. 
Барои эътикофи мустањаб миќдоре муъайян на-

гардидааст. Метавонад як рўз, нисфи рўз, як 
соъат ва … бошад.  

Дар њолати эътикоф нишастан, чуноне зикр 
гардид, ду намуд кор њаром аст, яъне бо иртикоби 
(содир намудан) он корњо эътикофи вољиб ва сун-
нат фосид мегардад ва бояд ќазои он ба љо овар-
да шавад. Аммо эътикофи мустањаб хотима меё-
бад: 1. Аз љои эътикофи худ бе зарурат хориљ шу-
дан. 2. Муќорабат (њамбистарї) ва бўсу бозї кар-
дан бо зан. 

 
Заруратњо ва ниёзњо дар аснои эъти-

коф 
 
Заруратњое, ки шахси эътикофнишаста мета-

вонад барои онњо аз љои эътикофаш берун ояд ва 
эътикофаш низ фосид нагардад, бар ду ќисм аст: 

1.  Табиъї, монанди: а) ќазои њочат рафтан; 
б) рафъи љанобат намудан (ѓусл гирифтан); в) 
омода намудани хўрду хўрок, дар сурате, ки касе 
набошад, ки дар ин кор кўмакаш намояд. 

Корњои зерин низ аз љумлаи ниёзњои табиъии 
шахси мўътакиф буда, анљом додани онњо дар 
масљид барояш љоиз мебошад: 

Хўрдану нўшидан, 2. хоб рафтан, 3. шона ва 
тоза кардани мўи сар ва  риш, 4. бо мардум 
сўњбатњои шаръї кардан, 5. иваз кардани 
либосњо ва аз атру хушбўї истифода кардан, 6. 
агар бемор гардад, ўро муъолиља намудан, 7. 
таълим гирифтан ва таълим додани Ќуръон ва 
дигар илмњои шаръї, 8. шустан ва дўхтани 

либосњои чиркингашта ва дарида, 9. хориљ шуда-
ни бод аз шикамаш дар њолати зарурї ва…94 

Њамчунин шахси мўътакиф метавонад барои 
азон гуфтан аз масљид берун барояд ва пас аз 
азон фавран ба масљид баргардад, хоњ дар он 
масљид муаззини расмї бошад, хоњ не.95   

2.  Шаръї, монанди ба љо овардани намози 
љумъа. Њамчунин барои анљом додани ѓусли 
љанобат, агар дар дохили масљид имконоти ѓусл 
гирифтан мављуд набошад, метавонад ба беруни 
масљид барояд ва дар ѓуслгоњ ѓусл намояд. Агар 
дар атрофи масљид низ ѓуслгоњ ва ё имконоти 
ѓусл намудан мављуд набошад, метавонад ба хо-
нааш биравад ва пас аз ѓусл фавран ба масљид 
баргардад. Барои вузў низ метавонад аз масљид 
хориљ шавад ва собуну сарчоќ ва асбоби 
дандоншўияшро ба њамроњ бигирад.96 Вале агар 
барои ѓусли мустањабї ва суннатї, ба монанди 
ѓусли рўзи љумъа аз масљид хориљ шавад, эъти-
кофаш фосид мегардад. 

Пас аз бароварда сохтани заруратњо ва 
ниёзњо эътикофшинанда бояд фавран ба љои 
эътикофи худ баргардад. 

- Агар имоми панљваќтае эътикофро дар 
масљиди љомеъ (љумъахонї) гузаронад, бо 
кароњият љоиз бошад. 

- Агар дар сурати фаромўшї љои эътикофаш-
ро тарк намояд, эътикофаш фосид мегардад. 

- Тарк намудани љои эътикоф ба сабаби 
пешомадњое, ки ањёнан (гоње) воќеъ мешаванд, 

   
94 Масоил ва ањкоми эътикоф, Муњаммадтаќии Усмонї, с. 57. 
95 Сарчашмаи пешин, с. 47. 
96 Њамон сарчашма, с. 44, 45.  

хилофи мароми эътикоф мебошад ва эътикофро 
фосид мегардонад, масалан, ба аёдати беморе 
рафтан ё барои наљоти ѓарќшавандае ё барои 
хомўш кардани сўхторе ё аз тарси фурў рафтани 
саќфи боми масљид хориљ гаштан. Дар тамоми ин 
њолатњо хориљ шудан аз эътикоф гуноњ нест, бал-
ки барои наљот ва нигањдории љон лозим аст, ам-
мо эътикоф фосид мешавад. 

Аммо, агар эътикофнишастае барои барта-
раф намудани заруратњои табиъї ва ё шаръї аз 
љои эътикофаш берун шавад ва пеш ё баъд аз он 
ба аёдати беморе равад, он ишколе надорад. 

Барои адои намози љумъа бояд фурсатеро 
дар назар бигирад, ки дар он фурсат битавонад 
тањийяи масљид ва суннати љумъаро дар масљиди 
љомеъ бигузорад. Баъд аз гузоридани фарз мета-
вонад барои хондани суннат таваќќуф намояд.  

Ваќте ба таври маљбурї аз љои эътикофаш 
берун карда шавад, эътикофаш фосид мегардад. 
Масалан, бо иттињоми љинояте аз тарафи додгоњ 
дастгир ва аз масљид берун карда шавад, эъти-
кофаш фосид мегардад.  

Барои рафъи зарурати шаръї ва ё табиъие аз 
љои эътикофи худ берун гардад ва баъд аз он бе-
мор шавад ва ё пешомади дигаре рўй дињад, ки 
сабаби таъхири баргаштан ба љои эътикофаш 
гардад, эътикофаш фосид мегардад. 

Дар њолати эътикоф бе амри зарурат ба 
корњои дунявї машѓул гардидан макрўњ аст, мис-
ли тиљорат ва ѓайра. Вале бо сабаби зарурат бо-
ке надорад. Албатта, дар сурати раво будан низ 
набояд амволи тиљоратияшро ба масљид оварад. 

Дар ваќти эътикоф куллан хомўш нишастан 
макрўњи тањримї мебошад. Албатта, аз суханони 

зишту беманфиъат бояд парњез намояд, вале на-
бояд ба таври куллї хомўш нишинад, балки ба 
хондани Ќуръон, зикр кардан ва намоз гузоридан 
машѓул гардад. 

Агар дар натиљаи пешомад ва њодисае, ба 
монанди сўхтор ва… натавонад ба эътикофи худ 
дар он масљид идома дињад, дар он сурат љоиз 
аст ба масљиди дигаре гузарад ва эътикофи худ-
ро дар он љо ба поён расонад. 

 
Эътикофи занон 

 
Занон низ аз њуќуќи анљом додани ин барно-

маи худсозии ибодї бархўрдор мебошанд, вале 
онњо бояд дар хонањояшон дар љое, ки барои бар-
гузории намозњо ихтисос дорад, эътикоф бини-
шинанд. Дар масљиди умумї эътикоф нишастани 
онњо љоиз намебошад. Аммо агар ќисмате аз би-
нои масљид барои намозгузории занон људо гар-
дида бошад, онњо метавонанд дар он љо эътикоф 
нишинанд.  

Барои занон њамон љое, ки дар он эътикоф 
нишастаанд, њукми масљидро дорад. Пас бояд 
тамоми одоб ва муќаррароти эътикофро дар он 
љо риъоя намоянд. 

Занони шавњардор барои анљоми ин барно-
маи ибодї бояд аз шавњаронашон иљозат биги-
ранд. Агар зане пас аз шурўъи эътикоф узри 
моњона бинад, бояд аз эътикоф хориљ шавад ва 
пас аз поёни давраи њайзаш як рўз ќазои онро ба 
љой оварад. Ќазои эътикофро баъд аз моњи Ра-
мазон низ мешавад ба љой овард. Як рўз нияти 
рўза намуда, ба эътикоф менишинад, зеро дар 
эътикофи вољибї ва суннатї рўза шарт мебошад. 

Зан дар ваќти эътикоф бояд аз њайзу нифос 
пок бошад.97 
 

БА ИСТИЌБОЛИ 
И Д И  Р А М А З О Н 

 
Дар поёни моњи Рамазон рўзи якуми моњи 

Шаввол иди Фитр мебошад. Мусалмонони 
рўзадор бо шавќу шўри имонї барои истиќболи 
он рўз омода мегарданд. Аз вољиботи динї дар 
он рўз танњо ду чиз бар онњо боќї мондааст: 

Яке додани закоти (садаќаи) фитр ва дигаре 
баргузории намози бошукўњи ид. Мусалмонон бо 
анљом додани ин ду вољиби динї ба моњи шарифи 
Рамазон то соли оянда хайру хуш менамоянд. 

Пас аз он ба хонаи дўстону наздикон ва ба 
дидори якдигар мешитобанд. Дар ин 
дидорбинињо барои ќабули тоъоту ибодоти моњи 
мубораки Рамазон дар њаќќи якдигар дуъоњои нек 
ва орзуњои хайр менамоянд. Худованд дар 
њадиси ќудсие мефармояд: «Муњаббати Ман ба-
рои дўстикунандагони дар роњам, 
њамнишинони дар роњам, дидорбинандагони 
дар роњам ва сарфкунандагони дар роњам 
вољиб гардидааст».98 

Дар Ислом аслан ду ид: яке њамин иди Фитр 
ва дигаре иди Азњо (Ќурбон) вуљуд дорад. Худо-
ванд ин ду идро љойгузини тамоми идњо ва 
хурсандињо гардонидааст. Бандаи мўъмин ба 

   
97 Њамон сарчашма, с. 69, 70. 
98 Муваттаъи Имом Молик, 826, љ. 2, с. 953. Муснади Имом 
Ањмад, 21525, љ. 6, с. 307. Сањењи Ибни Њиббон, 575, љ. 2, с. 
335. Мустадраки Њоким, 7394, љ. 5, с. 235. Њоким исноди он-
ро сањењ ва бар шарти Шайхайн гуфтааст.  

онњо ифтихор менамояд, зеро онњо аз љониби ой-
ини муќаддаси Ислом муайян гардида ва дар зе-
ри пўшиши баракоти Худованд ќарор гирифта-
анд. 

Шахси рўзадор пас аз хотимаи моњи Рамазон 
бояд осори тарбиявї ва самароти неки онро дар 
бинои шахсият, раванди худсозї ва кору 
фаъолиятњои рўзмарраи худ мушоњида  намояд. 
Тањаввули мусбате дар роњу рафтор ва мазоњири 
зиндагии худ бибинад ва њаётро бо љунбу љўши 
дигар, бардоштњои имонї ва нигоњи тозае аз сар 
бигирад. Ин љост, ки бо рўњу маъно ва маќбули 
даргоњи Њаќ ќарор гирифтани рўзаи худро амалан 
дарк менамояд. 

Пас эй бародари мусалмон ва хоњари боимон, 
бикўш, то њарчи бештар аз самароти нек ва бара-
коти маънавии ин моњ бањравар гардї ва онро бо 
олитарин натоиљ ба  поён расонї! Рўза њам бара-
кати умр аст ва њам тўшаи охират!. 

Рўзае, ки дар ќалби шахс пойгоњи таќворо ус-
тувор гардонад, дар пешгоњи Худованд арзиши 
бузурге дорад ва чунин рўзадори ботаќво њамеша 
мавриди таъйид, навозиш ва  иноёти Худо мебо-
шад. Ќуръони карим дар ин бора мефармояд: 
«Худо њатман, њамроњи касоне мебошад, ки 
таќво намудаанд ва касоне, ки онњо 
некўкоранд».99 

 
 
 
 
 

   
99 Сураи Нањл, 16: 128. 

 72

 
 
 
 
 
 
 
 

Бахши сеюм 
 
 
 
 

Одоб ва ањкоми рўза 
 
 
 

«Тамоми амали фарзанди одам 
барои худи ўст, магар рўза, ки он ба-
рои Ман аст ва Ман ба он подош 
медињам. Рўза сипарест. Пас ваќте 
касе аз шумо рўзадор бошад, 
бењудагўї, бадрафторї ва сару садо 
накунад. Агар касе њам ўро дашном 
дињад ва ё бо вай ба љанг бархезад, 
ба ў бигўяд: Ман рўзадор њастам…».  
(Њадиси ќудсї. Сањењи Бухорї, 1894, 
1904, 5927. Сањењи Муслим, 2700 
(1151)-163).  

Н И Я Т И  Р Ў З А 

  
Рўза аз љумлаи муњимтарин ибодатњо аст ва 

бояд бо нияти анљоми фармони Худованди му-
таъол ба љо оварда шавад. Амалњои банда, ба 
хусус ибодатњо, бе ният дар назди Худо пазируф-
та намешаванд. Паёмбар (с) мефармояд: 
«Амалњо, бе њељ шакке, ба ниятњо вобаста-
анд (ва бар тибќи онњо пазируфта меша-
ванд)…».100 Нияти њамон ќасду ирода ва омода-
гии амалии инсон барои анљоми кор мебошанд, 
на ифодаи он бо забон.  

Дар рўзњои моњи мубораки Рамазон, назри 
муайян ва нафл метавонад дар њар шаб барои 
фардои он ният кунад. Вале агар шаб ният на-
карда, субњ гардид, то нимаи рўз метавонад ния-
ти рўза намояд. 

Аммо дар рўзањои ќазо ва назри мутлаќ ва 
каффоратњо бояд њар шаб барои фардои он ния-
ти рўза кунад ва бидуни он љоиз нест. 

Шарт нест, ки нияти рўзаро бо забон бигўяд, 
балки њамин ќадар ќасд кунад, ки барои анљоми 
дастури Худованди мутаъол аз тулўъи фаљр (да-
мидани субњ) то нишастани офтоб коре, ки рўзаро 
фосид мекунад, анљом намедињад, кофї аст. 

Дар рўзањои ќазо ва назри мутлаќ ва 
каффоратњо бояд навъи он дар ният таъйин ша-

   
100 Сањењи Бухорї, 1, 54, ва… Сањењи Муслим, 4904 (1907)-
156. Сунаи Абудовуд, 2201. Сунани Тирмизї, 1647. Сунани 
Насої, 75. Сунани Ибни Моља, 4227. 

вад, монанди он ки масалан, дар рўзањои ќазо 
ният кунад:  

«Ман ќазои фалон рўзаро мегирам». 
Аммо дар рўзањои моњи мубораки Рамазон ва 

назри муайян ва нафл шарт нест, ки навъи он дар 
ният таъйин гардад, зеро он табиъатан муайян 
мебошад. 

Агар шахсе тамоми рўз аз хўрдану нўшидан 
ва њамбистарї бозистад, локин нияти рўза на-
дошта бошад, рўзадор ба шумор намеравад. Зе-
ро ният, ки шарти дурустии аъмол аст, дар ин 
њолат тањаќќуќ наёфтааст. 

 Касе назр намояд, ки агар фалон корам ду-
руст шавад, барои Худо ду рўз рўза мегирам, 
баъд аз он кораш анљом гирифт ва дар моњи Ра-
мазон ба унвони вафои ба назр нияти рўзаи 
назрї намуд, рўзаи Рамазон адо меёбад, на он чи 
ният кардааст. 
 

МОЊИ МУБОРАКИ РАМАЗОН  
ЧЇ ГУНА СОБИТ МЕШАВАД? 

 
Расули Худо мефармояд: «Бо дидани моњи 

нави Рамазон рўза бигиред ва бо дидани моњи 
нави шаввол ифтор намоед (яъне моњи Ра-
мазонро ба поён расонед), вале агар он (ба 
сабаби абрнок будани осмон) бар шумо 
пўшида монд, моњи шаъбонро 30 рўз пурра 
созед».101  

Фаро расидани моњи мубораки Рамазон бар 
асоси њадиси боло ва дигар фармоишоти Расули 
   
101 Сањењи Бухорї, 1900, 1906, 1907. Сањењи Муслим, 2495 
(1080)-3, 2501 (1080)-8. Дар Сањењи Муслим илова бар инњо 
боз чанд њадиси дигаре дар ин бора омадааст.  

акрам (с) дар ин бора бо яке аз ду роњ муайян ме-
гардад: 

1. Дидани њилоли моњи Рамазон; 
2. Комил намудани сї рўзи моњи шаъбон. 
Яъне агар њилоли моњи Рамазон рўзи 29-уми 

моњи шаъбон рўзона ва ё шаб дида шавад, фар-
дои он рўз моњи Рамазон шурўъ мешавад. Вале 
агар њаво абрнок бошад ва ба њељ сурат моњи нав 
дида нашавад, моњи шаъбонро 30 рўз пурра ме-
созанд ва пас аз он моњи Рамазонро оѓоз мена-
моянд. Роњи якуми муайян намудани оѓози моњи 
Рамазон дар ояти 185-уми сураи Баќара низ ома-
дааст: 

...              ... 

«Пас њар касе њилоли моњи Рамазонро бу-
бинад, рўзаи онро бидорад». 

Бо дидани њилол (моњи нав)-и моњи мубораки 
Рамазон рўза шурўъ ва бо дидани њилоли моњи 
шаввол ба поён мерасад. 

Аз ин рў, лозим аст, ки мардум њангоми 
ѓуруби рўзи бисту нўњуми моњи шаъбон дар талаб 
ва љустуљўи моњи нав бароянд. 

Агар осмон абрнок буда, имкони дидани моњи 
нав мављуд набошад, сї рўз аз моњи шаъбонро 
пурра намуда, пас аз он рўза бигиранд. Дар чунин 
њолат рўза гирифтани рўзи сиюми шаъбон, ки ба 
рўзи шак маъруф аст, макрўњ мебошад. 

Њар гоњ осмон абрнок буда, имкони дидани 
моњи нав (њилол) вуљуд надошта бошад ва як на-
фар мусалмони одил (чї озод ё барда ва ё зан) 
гувоњї дод, ки дар рўзи бисту нўњи шаъбон моњи 
навро дидааст, шањодати ў пазируфта мешавад. 
Аз Ибни Аббос (р) ривоят шудааст, ки: «Аъробї 

(сањронишин)-е ба назди Паёмбар (с) омад ва 
гуфт: Ман њилол (и моњи Рамазон)-ро дидам. 
Паёмбар (с) аз вай пурсид: Оё ба ягонагии Ху-
дованд шањодат медињї? Гуфт: Оре. Боз 
пурсид: Оё ба ин ки Муњаммад фиристодаи 
Худост, шањодат медињї? Гуфт: Оре. Он гоњ 
Паёмбар (с) ба Билол дастур дод: Дар миёни 
мардум нидо кун, ки фардо  рўза доранд».102 

Агар осмон абрнок набуда, соф бошад, 
гувоњии як ё ду нафар дар мавриди дидани моњи 
нави моњи мубораки Рамазон пазируфта наме-
шавад, балки дар ин њолат бояд шумораи 
шоњидњо ба њадде бошад, ки бо хабари онњо илми 
яќинї (аниќи кор) дар бораи дидани моњи нав 
њосил шавад. 

Ва аммо дар мавриди субути моњи нави иди 
Фитр њангоми абрнок будани осмон, шањодати як 
нафар мусалмони одил кофї дониста нашуда, 
балки шањодати ду марди мусалмони одил ва ё 
ин, ки як марди мусалмони одил њамроњ бо ду за-
ни мусалмони одил мавриди ќабул аст ва 
њангоми соф будани осмон бояд шумораи 
шоњидњо ба њадде бошад, ки бо хабари онњо илми 
яќинї дар бораи дидани моњи нав њосил шавад. 
 

БАЁНИ БАЪЗЕ МАСОИЛИ  
Њ И Л О Л И  Р А М А З О Н 

 

1. Шахсе танњо моњи нави Рамазонро рўзи 
бисту нўњуми шаъбон дид, бар худи он шахс ло-
зим аст, ки рўза бигирад, на бар дигарон. Ваќте 
сї рўз тамом шуд ва њилоли моњи нави шаввол 

   
102 Сунани Абудовуд, 2340, 2341. Сунани Тирмизї, 691. Су-
нани Насої, 2111, 2112, 2113, 2114. Сунани Ибни Моља, 1652. 

барои ид дида нашуд, рўзи сиву якумро низ бояд 
рўза бигирад ва бо дигарон якљоя ид намояд. 

2. Агар шахсе њилоли идро дид, дар сурате, ки 
дигар њељ кас онро надида бошад, диданаш эъти-
боре надорад, бояд рўза бигирад. Албатта, ин ду 
њолат ба соф будани осмон иртибот доранд. 

3. Агар дар натиљаи абрнок будани осмон дар 
таърихи бисту нўњ (29)-уми шаъбон моњи нав ди-
да нашуд, рўзона то пеш аз завол чизе нахўранд 
ва нанўшанд, агар хабари дида шудани моњ ра-
сид, нияти рўза кунанд ва агар на, бихўранд. 

4. Агар дар таърихи 29-уми шаъбон њилоли 
моњи Рамазон дида нашуд, касе чунин фикр наку-
над: Њоло, ки моњ дида нашуд, рўзаи ќазої ё 
назрї мегирам, зеро дар ин рўз рўзаи ќазої ва 
назрї њам макрўњ аст. Бо вуљуди ин, агар нияти 
рўзаи ќазої ё назриро кард, баъд аз манбаъњои 
мўътабар хабари дидани моњ расид, рўзааш 
рўзаи моњи Рамазон ба шумор меравад. Ќазої ва 
назрро дар ваќти дигар бигирад. 

5. Агар дар ягон шањре ё сарзамине моњ дида 
шуд, барои тамоми шањрњо дидани моњ собит ме-
гардад, њарчанд миёни ин шањр ва баќияи шањрњо 
фосилањо дурї бошад. 

6. Агар дидани моњи нав дар аввали Рамазон 
бо шањодати ду нафар мусалмони дорои шароит 
собит шуд ва ба њамон њисоб сї рўз рўза гириф-
танд, аммо дар охир барои ид моњи нав дида на-
шуд, хоњ осмон соф бошад ё не, дар рўзи сиву 
якум ифтор кунанд ва он рўз рўзи аввали шаввол 
дониста мешавад. 

7. Агар дар рўзи сиюм моњи нав дида шуд, моњ 
аз шаби оянда њисоб мешавад, хоњ пеш аз завол 
(нисфирўзї) бошад ё баъд аз завол. 

 78

8. Касе, ки пойбанди меъёрњо ва арзишњои 
динї нест ва ба сурати ошкоро дар малаи ом ба 
гуноњу бебандуборињо роњ медињад, масалан, на-
моз намехонад, рўза намегирад, дурўѓ мегўяд ва 
… сухани ўро њељ эътиборе нест, њатто савганд 
њам ёд намояд ва чанд нафар њам бошанд, зеро 
ин ќабил мардум бинобар меъёрњои ахлоќї ва 
стандартњои арзёбии инсонияти шахс аз назари 
шариати Ислом адл дониста намешаванд ва по-
ёнтар аз маќоми шоистагї ба пазируфта шудани 
гувоњиашон дониста шудаанд. 
 

Рўзњое, ки рўза доштан дар онњо  
кароњият дорад ва ё манъ аст 

 
Рўза доштан дар рўзи шак макрўњ мебошад. 

Рўзи шак он рўзест, ки даромадани моњи Рамозан 
ба таври аниќ муайян нагаштааст. Аммор ибни 
Ёсир (р) мефармояд: «Касе рўзи шак рўза гирад, 
воќеъан њам, Абулќосим Муњаммад (с)-ро 
нофармонї кардааст».103 

Аз Абуњурайра (р) ривоят шудааст, ки Расули 
Худо (с) фармуд: «Рамазонро бо доштани як ё 
ду рўз рўза пешдастї нанамоед, магар касе, 
ки ќаблан рўзадор бошад, пас вай метавонад 
он рўзро рўза бигирад».104 

Бар њамин асос рўза доштани рўзи шак барои 
одамоне, ки ќаблан рўзадор бошанд, мамнўъияте 
надорад, вале барои ѓайри онњо макрўњ мебошад. 

   
103 Сунани Абудовуд, 2334. Сунани Тирмизї, 686. Сунани 
Насої, 2187. Сунани Ибни Моља, 1645. Бухорї онро дар  
Сањењи худ дар муќаддима (таълиќ)-и њадиси 1906 овардааст.  
104 Сањењи Бухорї, 1914. Сањењи Муслим, 2515 (1082)-21 . Су-
нани Абудовуд, 2335. Сунани Тирмизї, 685. 

Њамчунин рўза доштани рўзњои иди Рамазон 
ва Ќурбон ва рўзњои ташриќ манъ аст. Ривоят 
шудааст, ки Расули Худо (с): «Аз рўза доштани 
рўзњои иди Рамазон ва Ќурбон нањй намуд».105 
Расули Худо (с) дар бораи рўзњои ташриќ, яъне 
се рўзи дигари иди Ќурбон мефармояд: «Айёми 
ташриќ рўзњои хўрдану нўшидан ва зикри Ху-
дои таъоло мебошанд».106 

Паёмбар (с) њамчунин аз рўзаи висол нањй на-
мудааст. Рўзаи висол он аст, ки шахсе бе ифтор ва 
сањархўрї чанд рўз пайваста рўза бигирад. Паём-
бар (с) худаш рўзаи висол мегирифт ва баъзе 
сањобагон бо пайравї аз он Њазрат (с) рўзаи висол 
гирифтанд. Он Њазрат (с) онњоро манъ кард ва 
фармуд: «Рўзаи висол нагиред. Гуфтанд: Ту 
(худат) рўзаи висол мегирї!? Гуфт: Ман мисли 
шумо нестам, балки ба ман таъом ва шароб 
дода мешавад ва дар ривояте омадааст: Маро 
Парвардигорам мехўронад ва менўшонад».107 

Дар ривояти Абусаъид (р) омадааст: «… Агар 
касе аз шумо  рўзаи висол доштан бихоњад, 
пас то сањар висол намояд».108 Пас маълум 
мешавад, ки агар касе бихоњад, танњо то сањар 
метавонад рўзаи висол бигирад, яъне танњо бегоњ 
ифтор накунад. Вале рўзаи висол ба таври 
мутлаќ мамнўъ мебошад. Дар ривояти 
Абуњурайра (р) омадааст: «… Амалњоро ба ан-
   
105 Муттафаќун алайњ аст. Сањењи Бухорї, 1991. Сањењи Мус-
лим, 2669 (827)-140 . 
106 Сањењи Муслим, (1141)-144. Муснади Имом Ањмад, 20741, 
љ. 5, с. 75. 
107 Сањењи Бухорї, 1922, 1961, 1962, 1964, 1965, 1967. Ин њадис 
аз Анас (р), Абдуллоњ ибни Умар (р) ва Оиша (р) ривоят шу-
дааст. 
108 Сањењи Бухорї, 1963, 1967. 

дозаи ќувват ва тавоноии худ анљом 
дињед».109 Пас маълум мегардад, ки рўзаи висол 
аз тобу тавони шахс берун мебошад. 

 
М У Ф С И Д О Т И  Р Ў З А 

 
Њамон тавре, ки гуфтем, рўзадор бояд аз да-

мидани субњи содиќ то ѓуруби офтоб аз баъзе 
корњо бипарњезад ва агар яке аз онњоро анљом 
дињад, рўзааш фосид мешавад. Маљмўъаи ин 
корњоро муфсидоти рўза меноманд. 

Бархе аз «муфсидоти рўза» чунон њастанд, ки 
бо содир кардани онњо бояд њам ќазои онро ба љо 
оварад ва њам каффорат бар ў вољиб мегардад. 
Аз љумла: 

1. Љимоъ (алоќаи љинсї) кардан. 
2. Ќасдан хўрдан ё ошомидан. 
Дар баъзе дигар мавридњои «муфсидоти 

рўза» танњо ќазои онро ба љо меоварад ва каф-
форат надорад. Гуфтањои зерин аз љумлаи 
онњост: 

1. Бо бўса задан ё ламс (молидан) инзол (ба-
ромадани манї) анљом гирад; 

2. Сангреза ё оњан ё чизњое, ки маъмулан 
хўрда намешаванд ва ё донаи меваеро бибалъ-
ад, яъне фурў барад; 

3. Дар ѓайри фарљ (олати зан) љимоъ кунад ва 
инзол анљом гирад; 

4. Ба бинї ва ё гўши худ даво бичаконад; 
5. Давое ба димоѓаш бирасад; 

   
109 Сањењи Бухорї, 1966. 

6. Ба гумони ин, ки бомдод (субњ) њанўз нада-
мидааст, суњур (сањархўрї) намояд ва баъд 
маълум шавад, ки гумонаш дуруст набудааст; 

7. Ба гумони ин, ки офтоб ѓуруб кардааст, иф-
тор намояд ва баъд ошкор гардад, ки гумонаш 
хато будааст. Аз Асмо духтари Абубакр (р) риво-
ят шудааст, ки: «Дар замони Паёмбар (с)(дар 
моњи Рамазон) дар  рўзи абрие ифтор кардем, ки 
ногоњ офтоб баромад. Аз Њишом, ровии њадис 
пурсида шуд, ки: Оё ба ќазои он рўз амр шуданд? 
Гуфт: (Њатман), ќазо зарурї аст».110  

8. Ѓуборе ва ё њашаротеро ќасдан ба њалќаш 
фурў барад. 

9. Бо дањони пур ќай намояд. 
10.  Иљборан (бо маљбурї) бихўрад ё 

биёшомад. 
11.  Бо даст ва ё чизе истимно кардан. 

 12. Кандан ва ё дору кардани дандон дар 
рўзњои моњи Рамазон дар зарурат љоиз мебошад, 
вале бе зарурат кароњият дорад. Доруе, ки барои 
кандан ва ё таскини дард ба дандон мекунад ва 
њамчунин хуне, ки бо кандани дандон берун мео-
яд, ваќте бо оби дањон баробар бошад ва ё аз 
оби дањон бештар буда, бар он ѓолиб бошад, агар 
ба њалќаш фурў равад ва ба шикамаш бирасад, 
рўзаашро фосид мегардонад. Њамчунин, агар 
баробарї ва ё ѓалабаи онро нафањмад, вале маз-
заашро њис намояд, бо фурў рафтани он ба 
њалќаш рўзааш фосид мегардад ва бар вай ќазои 
он рўз вољиб мебошад. Худи он рўз низ бояд аз 
хўрдану нўшидан ва дигар мамнўъоти рўза 
худдорї намояд. 

   
110 Сањењи Бухорї, 1959. Сунани Абудовуд, 2359. 

Дар ѓайри њолатњои номбурда барои рўза њељ 
боке надорад. Дар њолатњои боло низ агар доруо-
ба ва хунобаи ба њалќаш фурў рафта ба андозае 
кам бошад, ки ба эњтимоли зиёд ба шикамаш на-
мерасад, рўзааш зараре намебинад. Ё шахси 
рўзадор дар њолате ќарор дошта бошад, ки аз 
фурў рафтани он ба њалќаш пешгирї карда ната-
вонад, ин њукми он ќайеро дорад, ки худ ба худ ва 
бе ихтиёри шахси рўзадор ба њалќаш рафтааст. 

13. Гузоштани дору ва марњам (маз) бар за-
хме, ки ба димоѓ (маѓзи сар) ва ё ба меъда раси-
да бошад, рўзаро мешиканад. Ин захмњо дар сар 
ва шикам мебошанд. Вале захмњое, ки дар сар ва 
шикам набошанд ва ё агар бошанд њам, чунин 
амиќ (љуќур) набошанд, бо гузоштани дору ва та-
бобат кардани онњо рўза намешиканад. 

Њамчунин гузаронидани баъзе амалиётњои 
тиббї, ваќте бевосита ба димоѓ (маѓзи сар) ва 
меъда сару кор надошта бошанд ва таъсири бе-
воситаи доруњои истифодашуда ба онњо нарасад, 
њељ гуна наќси шаръие ба рўза ворид намесозад. 

  
ТАЗРИЌИ СЎЗАНДОРУ  
ДАР МОЊИ РАМАЗОН 

 
Њар чизе, ки баёнгар ва бабороварандаи 

тандурустї, нашот ёфтан ва ќувват гирифтани ба-
дан бошад ва аз роњњои њаќиќї (табиъї), яъне 
њалќу бинї вориди меъда ё шикам ва маѓз (димоѓ) 
гардад, муфсиди (шиканандаи) рўза мебошад. Аз 
ин лињоз, доруву дармонњое, ки ба василаи 
сўзандору (укол) дар бадан тазриќ (ворид карда) 
мешаванд, албатта, бабороварандаи бењї ва шу-
куфоии бадан њастанд, вале чун аз роњи рагњо ва 

гўшт вориди бадан мешаванд, аввал ин ки дохили 
меъда ё маѓз намешаванд ва агар бишаванд њам, 
чун аз гузаргоњи аслї ворид нашудаанд, муфсиди 
рўза намебошанд.  

Вале баъзе донишмандон бо дар назардошти 
њамон шукуфої ва ќувват пайдо кардани бадан, ки 
њадафи якуминдараљаи таѓзия (тановули хўрок) 
низ њамин аст, тазриќи сўзандоруро шиканандаи 
рўза медонанд. 

Баъзењо дар ин масъала назари дигаре до-
ранд: Агар тазриќи сўзандору аз роњи рагњои хун-
гард ва умуман, барои ќувват гирифтан сурат би-
гирад ва ниёзи бадан ба об ва ѓизоро ба тавре 
бароварда созад, рўзаро мешиканад. Дар ѓайри 
ин сурат барои рўза њељ зараре надорад. Ин назар 
рољењтар мебошад. 

-Агар касе чизеро, ки дар миёни дандонњояш 
мондааст, фурў барад ва андозааш аз донаи 
нахўд хурдтар бошад, рўзааш фосид намешавад, 
магар ин ки онро аз дањонаш берун оварда, сипас 
аз нав фурў барад.  

 
Дар мавридњои зерин 

рўза фосид намешавад 
 

1. Аз рўи фаромўшї чизеро бихўрад ё биошо-
мад ва ё њамбистарї намояд, њарчанд ин аъмол 
борњо аз вай содир шаванд. Дар «Сањењайн» ри-
воят шудааст, ки Расули Худо (с) фармуд: «Шах-
си рўзадоре ба фаромўшї бихўрад ва ё био-
шомад, рўзаашро пурра намояд (яъне давом 
дињад), зеро Худованд (дар он њолат) ўро 

таъом ва шароб додааст…».111 Доруќутнї низ 
ба њамин маъно њадисе- ро аз Расули Худо (с) 
зикр намудааст: «Он ризќе мебошад, ки Худо-
ванд барои ў фиристодааст. Бар вай њељ гу-
на ќазое вољиб намегардад».112  

2.  Дар хоб эњтилом (љунуб) шавад.113 
3.  Ба хонумаш назар намояд ва инзол (баро-

мадани манї) шавад. 
4.  Ба баданаш равѓан бимолад. 
5.  Њиљомат (хунгирї) намояд. 
6. Ќай бар вай ѓолиб ояд. 
7.  Сурма бимолад ва ё мисвок намояд. 
8.  Бўса намояд ва инзол нашавад. 
9. Рўзона дар моњи Рамазон ѓусл ва оббозї 

намояд. Абубакр ибни Абдуррањмон аз яке аз 
ёрони Паёмбар (с) ривоят мекунад, ки: «Паёмбар 
(с)-ро дидам, ки аз шиддати ташнагї ва ё 
гармї бар сараш об мерехт, дар њоле, ки 
рўзадор буд».114 

10. Њамин тавр, агар шаб ба њамсараш 
њамбистар шавад ва њанўз ѓусл нокарда, ки субњ 
бидамад, ин њолат ба рўзаи вай њељ зараре наме-
расонад. Бояд ѓусл намояд ва рўзаашро давом 
дињад. 
   
111 Сањењи Бухорї, 1933, 6669. Сањењи Муслим, (1155)-171. 
Сунани Абудовуд, 2398. Сунани Тирмизї, 721, 722. Њадисро 
аз Абуњурайра (р) ривоят кардаанд. 
112 Сунани Доруќутнї, љ. 2, с. 178. 
113 Аз Ибни Аббос (р) ривоят шудааст, ки:  Худо (с) 
фармуд: Се чиз рўзаро намешиканад: ќай (и ѓолиб), њиљомат 
ва эњтилом». (Сунани Тирмизї, 719. Мўъљамулавсат, 4806, љ. 
5, с. 195. Сунани Куброи Байњаќї, 8124, љ. 6, с. 232. Муснади 
Баззор. Тирмизї њадисро аз Абусаъид (р) ривоят кардааст). 
114 Сунани Абудовуд, 2365. Муснади Имом Ањмад, 15944, љ. 
3, с. 475.  

Аз Оиша (р) ривоят шудааст, ки: «Паёмбар 
(с)-ро дар моњи Рамазон, дар њоле, ки ўро аз 
ѓайри эњтилом љанобат расида буд, субњ фа-
ро мерасид. Вай (њамон тавр) ѓусл намуда, 
рўза медошт».115 

11. Агар кўдаки ноболиѓе дар моњи Рамазон 
њамроњи калонсолон рўза бигирад, вале пеш аз 
ваќти ифтор онро ба ягон сурате бишиканад, њељ 
гуна ќазо ва каффорате бар вай вољиб намегар-
дад. Вале агар намозашро фосид намояд, бояд 
калонсолњо ўро роњнамої кунанд, то намозашро 
аз сар бихонад. Зеро дар иъодаи намоз њељ гуна 
машаќќате њосил намешавад, вале ќазо доштани 
рўза боъиси машаќќат ва сахтї мегардад. 

12. Истифодаи занон аз ќурсњо (таблеткањо) 
ва дигар доруњои маънкунандаи њайз дар моњи 
Рамазон, ба шарте ба саломатии онњо зараре 
надошта бошад, љоиз аст. Њарчанд аз назари Ис-
лом риъояи њолати табиъии њар чиз бењтар ме-
бошад. Яъне дар њолати покї рўзаро гирифтан ва 
дар рўзњои узри моњона онро нагирифтан ва пас 
аз поёни моњи Рамазон ќазои он рўзњоро ба љой 
овардани занон љараёни табиъии њолатњои љисмї 
(физиологї) ва мутобиќ бо хостањои шаръ мебо-
шанд. 

 
Анљоми ин корњо барои  

рўзадор макрўњ аст 
 

1. Чашидани таъми ашё. 

   
115 Сањењи Бухорї, 1930, 1931. Сањењи Муслим, 2585 (1109)-76. 
Дар ин бора њадиси дигаре аз Уммисалама (р) низ ривоят шуда-
аст. (Сањењи Бухорї, 1932. Сањењи Муслим, 2586 (1109)-77).  

2. Љавидан (хоидан)-и чўбе ба бањонаи мис-
вок; 

3. Бўса задан дар сурате, ки ба худ итминон 
надошта бошад. 

4. Њамон гуна, ки баён шуд, молидани равѓану 
сурма бар сару сурат (рўй) ва бўидани хушбўињо 
љоиз аст, агарчи баъд аз истеъмоли сурма ранги 
он њамроњ бо обе, ки аз чашм берун меояд, 
мушоњида шавад. 

5. Чи тавре зикр шуд, ба њалќи рўзадор фурў 
рафтани њашароте, мисли магас ва ё дуду ѓубор, 
агар ба ќасд сурат нагирифта бошад, рўзаро фо-
сид намесозад. 

6. Дуд кардани анбару ѓайра ва дар наздикии 
худ гузошта бўидани он, рўзаро фосид месозад. 
Њамчунин, кашидани чилим ва нос. 

7. Бо фурў бурдани оби дањон чи миќдоре бо-
шад, рўза фосид намешавад, вале љамъ карда 
фурў бурдани он кароњият дорад. 

8. Дар ваќти бо об шустани дањон (мазмаза), 
агар ба нохост њалќашро ѓарѓара кард ва миќдоре 
об ба њалќаш рафт, дар сурате, ки рўза дар ёдаш 
бошад, рўзааш фосид мешавад. Дар ин маврид 
танњо ќазо биёварад ва каффорате бар вай вољиб 
намегардад. 

9. Агар шахси рўзадорро беирода ќай омад, 
хоњ кам бошад, ё зиёд, рўзааш фосид намеша-
вад, вале агар ќасдан ќай кард, дар сурате, ки 
кам бошад, рўзааш фосид намешавад, вале агар 
ба миќдори пурии дањон бошад, рўзааш фосид 
мегардад ва ќазо лозим меояд, на каффорат, 
њамон гуна, ки дар ин бора гузашт. 

Расули Худо (с) мефармояд: «Касеро дар 
њолати рўза ќай бар вай ѓолиб ояд, бар вай 

ќазое (вољиб) нест ва аммо касе (бо зўрї) ќай 
намояд, бояд ќазо (и он рўзро) ба љой ова-
рад».116 

10. Рўзадоре рўзона нос кашад, ё дар гўшаш 
равѓани бодом резад ва ё дар маќъадаш шиёф 
(марњам ва дору) нињад, дар тамоми ин суратњо 
рўзааш фосид мешавад ва ќазо лозим меояд, на 
каффорат, њамон гуна, ки зикр шуд. Вале, агар 
дар гўшаш об дарояд, рўзааш фосид намешавад. 

11. Агар дањони рўзадор хун гирифту бо оби 
дањон њамроњ гашт, он гоњ онро фурў бурд, бини-
гарад: Агар хун ѓолиб аст ва маззаи онро 
фањмид, рўзааш фосид мешавад. Бояд ќазои он-
ро ба љо оварад. Вале агар хун ѓолиб набошад ва 
маззаи онро низ эњсос накард, рўзааш фосид на-
мегардад. 
 12. Чашидани таъми хўрок бе фурў бурдани 
он, рўзаро фосид намекунад, вале бе зарурат 
макрўњ мебошад. 
 13. Бо дањон хоида нарм (мањлул) кардани 
хўрок барои тифл дар њолати зарурат љоиз аст ва 
бе зарурат ва узре макрўњ мебошад. 
 14. Бо мисвоки табиъї мисвок кардани 
дандонњо, агарчи талхии он маълум шавад њам, 
љоиз аст, вале њангоми бо мисвоки маснуъї (щет-
ка) мисвок намудан дар истифодаи хамираи 
дандоншўї бояд эњтиёт намояд. Агар аз хамираи 
дандоншўї (паста) чизе ба њалќ фурў равад, рўза 
фосид мегардад ва ќазо лозим меояд. 
 Мисвок кардан яке аз суннатњои Расули Худо (с) 
мебошад. Он Њазрат (с) њам дар њолати рўзадорї 
   
116 Сунани Абудовуд, 2380. Сунани Ибни Моља, 1676. Мус-
тадраки Њоким, 1597, љ. 2, с. 60. Њадисро аз Абуњурайра (р) 
ривоят кардаанд. 

ва њам берун аз он њамеша дањони худро мисвок 
мекард ва дар таъкиди он мефармояд: «Мисвок 
муљиби покизагии дањон ва хушнудии Парвар-
дигор аст».117 Њамчунин мефармояд: «Агар бар 
умматам машаќќат намешуд, онњоро дар 
ваќти њар намоз ба мисвок кардан амр мекар-
дам».118 Њатто дар њадисе омадааст: «Мисвок 
бењтарин хислати рўзадор аст».119  
 Аммо дар истифодаи хамири дандоншўї 
эњтиёт кардан бењтар аст, то чизе аз он ба њалќи 
рўзадор фурў наравад. Бењтар аст, ки пас аз иф-
тор ва ё ќабл аз дамидани субњ аз он истифода 
намояд. 
 15. Рўзадоре ба фаромўшї рўзаашро хўрд ва 
бо фикри он ки дигар рўзааш фосид шудааст, 
ќасдан таъом хўрд, бар вай ќазо вољиб аст, на 
каффорат. Агар пас аз ќай кардан низ чунин ку-
над, њамин њукмро дорад. 
 16. Рўзадоре ба чашмаш сурма кашад ё раг 
занад (хун гирад) ва ё бар сару сурати худ равѓан 
молад ва бо гумони ин ки дигар рўзааш шикаста-
аст, ќасдан бихўрд ё бинўшид, ќазову каффорат 
њар ду бар вай лозим мегардад. 
 17. Дар моњи Рамазон агар иттифоќан рўза 
фосид шавад њам, баќияи он рўз бояд аз хўрдану 
нўшидан ва амалњои хилофи рўза худдорї намо-
яд. 
   
117 Сањењи Бухорї, муќаддимаи њадиси 1934. Сунани Насої, 
5. Сунани Ибни Моља, 289. Сунани Доримї, 688, љ. 1, с. 285. 
Муснади Имом Ањмад, 7, љ. 1, с. 7, 23683, 24404, љ. 7, с. 71, 187. 
118 Сањењи Бухорї, 887. Сањењи Муслим, 589 (252)-42. Сунани 
Абудовуд, 46, 47. Сунани Тирмизї, 22, 23.  
119 Сунани Ибни Моља, 1677. Сунани Доруќутнї, љ. 2, с. 203. 
Сунани Куброи Байњаќї, 8110, љ. 4, с. 446. Муснади Баззор, 
3813, љ. 9, с. 269. Њадисро аз Оиша (р) ривоят кардаанд. 



Fin
al

 89

 18. Шахсе дар моњи Рамазон нияти рўза на-
карду хўрд, бар вай танњо ќазо вољиб мешавад, 
вале агар нияти рўза карду хўрд, ќазову каффо-
рат њар ду бар вай вољиб мешавад. 
 19. Рўзадоре худ ба худ ќай кунад, ё эњтилом 
шавад ва ё бо дидани зан инзол шавад, вале аз 
љињати надонистани масъала, ки рўзааш дар ин 
њолатњо зараре намебинад, хаёл кунад, ки 
рўзааш фосид гаштааст ва ба он пиндор ќасдан 
бихўрад ё бинўшад, ќазо бар вай лозим мегар-
дад, на каффорат. Вале, агар масъала барояш 
маълум бошад, ки рўза дар чунин њолатњо фосид 
намешавад ва бо ин вуљуд боз бихўрад ё 
бинўшад, ќазову каффорат њар ду бар вай вољиб 
мешавад. 
 20. Агар дар сўрохи мардии худ доруе рехт, аз 
сабаби нарасидани он дору ба шикам, рўзааш 
фосид намешавад. 
 21. Агар бо њайвоне расида инзол шавад, ё за-
нашро бўсида инзол шавад, рўзааш фосид ва 
танњо ќазо бар вай вољиб мешавад. 

Дар бораи бозї ва бўсу канор кардан бо зан 
дар аснои рўза аз Расули Худо (с) тавсияњои гу-
ногун ва муфиде ривоят шудааст. Аз љумла, ри-
воят шудааст, ки: «Марде Паёмбар (с)-ро дар 
бораи мубоширати шахси рўзадор пурсид, он 
Њазрат (с) ўро иљозат дод. Марди дигаре 
омад ва дар ин бора савол кард, ўро аз ин кор 
нањй кард. Он касе, ки барояш иљозат дод, 
пирамарди солрафтае буд ва аммо он касе, 
ки ўро аз ин кор нањй намуд, љавоне буд».120 

   
120 Сунани Абудовуд, 2387. Сунани куброи Байњаќї, 7872, љ. 
4, с. 231. Њадисро аз Абуњурайра (р ) ривоят кардаанд. 

Аз Оиша (р) ривоят шудааст, ки: «Расули Ху-
до (с) маро дар њоле, ки рўзадор буд, бўса ме-
кард ва кадоми шумо, ба монанди Расули Ху-
до (с), ниёзи (љинсии) худро молик мебо-
шад?».121 

Аз маљмўъи ин њадисњо бармеояд, ки бўсу ка-
нор ва бозї кардан бо зан дар аснои рўза барои 
касоне, ки њолати шањвонии худро идора (кон-
трол) карда наметавонанд, ба хусус љавонон, 
кароњият дорад.   
 22. Агар бо зўр ба зане муљомаъат 
(њамбистарї) кунад ё дар њолати хоб ва ё 
девонагї чунин кунад, рўзаи зан фосид мешавад 
ва бар вай ќазо лозим аст, на каффорат. Агар 
мард њам рўзадор бошад, бар вай ќазову каффо-
рат њар ду лозим мегардад. 
 23. Шахсе бо кашидани чилим одат дошта ва 
аз рўи одат дар моњи Рамазон чилим кашад, 
рўзааш фосид ва ќазову каффорат њар ду бар 
вай лозим мегардад. 
 24. Агар шахси муќиме баъд аз нияти рўза му-
софир гардад ва пас аз миќдоре роњ рафтан ба 
ёдаш биояд, ки чизе аз васоили сафарашро 
фаромўш кардааст, ваќте барои гирифтани он ба 
хона баргардад ва дар хона рўзаашро хўрад, 
ќазову каффорат њарду бар вай вољиб мешаванд. 
 

Нагирифтани рўзаи моњи Рамазон 
 барои чї касоне иљозат аст 
 

   
121 Сањењи Муслим, (1106)-64. Дар Сањењи Бухорї низ ба 
њамин маъно њадисе (р) ривоят шудааст. (Сањењи Бухорї, 
1927, 1928). 

 Мусофире, ки намозњои чањорракаъатаро дар 
сафар ду ракаъат мехонад, дар он сафар наги-
рифтани рўза низ барояш иљозат аст, вале бояд 
ќазои онро ба љо оварад ва мусофире, ки намо-
зашро тамом мехонад, монанди касе, ки кори ў 
сафар аст, бояд дар сафар рўза бигирад. Вале 
дар сафаре, ки рўза боъиси машаќќат нагардад, 
гирифтани рўза бењтар аст. 

Беморе, ки бим дорад, ки бо рўза гирифтан 
беморияш зиёд мешавад, рўза нагирад, вале пас 
аз бењбудиаш ќазои онро ба љо оварад. Вале, 
агар рўза гирифтан ба бемории ў зарар надошта 
бошад, бењтар аст, ки рўза бигирад. 

Занони њомила ва ширдињанда агар аз 
њалокати худ ё тифлонашон бим дошта бошанд, 
љоиз аст дар моњи мубораки Рамазон рўза наги-
ранд, вале бояд ќазои онро ба љо оваранд. Ибни 
Аббос (р) дар тафсири ояти: «Ва бар касоне, ки 
рўзаро бо сахтї ва машаќќат тањаммул мена-
моянд, ба андозаи таъоми як мискин фидя 
додан аст» мефармояд: «Ин барои пирамарди 
солрафта ва зани пир, ки ба зўр метавонистанд 
рўза бигиранд ва њамин тавр, барои зани бордор 
ва ширдењ, ваќте бар (њалокати худ ва ё тифлаш) 
хафв барад, рухсате аст. Онњо ифтор карда, ба љои 
њар рўз мискинеро таъом медињанд».122  

Дар њолати њайзу нифос рўза гирифтани за-
нон љоиз нест, вале пас аз пок гаштан бояд ќазои 
он рўзњоро ба љо оваранд.  

Касе, ки ба сабаби пирї наметавонад рўза би-
гирад ва баъд аз моњи мубораки Рамазон њам 
наметавонад ќазои онро ба љой оварад ва низ 

   
122 Сунани Абудовуд, 2318. 

беморе, ки то охири умр ба саломатиаш умеде 
нест, метавонанд дар моњи мубораки Рамазон 
рўза нагиранд, вале бояд барои њар рўзаш фидя 
дињанд. Фидя он аст, ки њар рўз як мискинро 
таъом дињанд. 

Њар гоњ дар рўзи моњи мубораки Рамазон 
тифле болиѓ гардад ё кофире мусалмон шавад, 
лозим аст дар рўзњои боќимонда рўза бигирад. 
 

К А Ф Ф О Р А Т И  Р Ў З А 
 
 Каффорат њамон љаримаест, ки барои 

љуброни рўзаи фосидшуда муайян шудааст ва он 
бо дарназардошти њолатњои молї ва љисмии 
шахси рўзадор ба се навъ таќсим мешавад: 

1. Озод кардани як ѓулом; 
2. Агар ба озод кардани як ѓулом ќодир набо-

шад, ду моњ пай дар пай рўза бигирад; 
3. Агар ќудрати рўза гирифтан њам надошта 

бошад, ба шаст мискин барои субњу шом таъом 
дињад. 
 

Тафсили масоиле дар  
бораи каффорат  

  

 1. Агар бо сабабњои дигаре ѓайр аз 
њамбистарї бар рўзадор каффорате вољиб гар-
дад ва њанўз он каффоратро напардохта, ки 
каффорати дигаре бар вай вољиб гашт, барои њар 
ду додани як каффорат кифоя аст, агарчи дар ду 
рамазон иттифоќ афтанд. Аммо, агар ба воситаи 
њамбистарї бар вай чанд каффорат вољиб гашта 
бошад, агар њама дар як Рамазон бошанд, дода-
ни як каффорат барои њама кифоят мебошад, ва-
ле агар дар ду Рамазон ба вуљуд омада бошанд, 

як каффорат барои онњо кифоят намекунад, бояд 
ду каффорат дињад. 
 2. Агар касе ќасдан як рўзи Рамазон бе њељ 
гуна беморї ва узрњои шаръї рўзаашро бихўрад, 
бояд ќазо ва каффорати онро ба љо оварад. Дар 
сурате, ки барои адои каффорат рўзаро ихтиёр 
намояд, бояд ду моњро паёпай рўза бигирад. Ба 
шарте дар миёни он ду моњ як- ду рўзро бихўрад, 
бояд аз сари нав ду моњ рўза бигирад. Албатта, 
рўзњои њайз барои занон муоф (бахшида) аст. 
Агар зане дар миёни ду моњи рўзаи каффораташ 
њайз бинад, баќияи онро пас аз пок гаштанаш 
идома дињад. 
 3. Агар ба сабаби нифос аз паёпай гирифта-
ни рўза бозмонад, пас аз покї бояд аз нав ду 
моњро паёпай рўза бигирад. Нифос њарчанд узри 
шаръї њам бошад, дар ваќтњои дигар метавонад 
паёпай ду моњ рўза бигирад, вале дар њолати 
њайз чунин имконро надорад. Барои њамин дар 
миёни он ду њолат фарќ гузошта шудааст. 
  4. Барои каффорат, агар таъом додани шаст 
мискин ба њолаш мувофиќ бошад, пас барои 
субњу шом онњоро то хуб сер шудан таъом 
бидињад. 
  5. Агар нони гандуми холис бошад њам, ки-
фоя мекунад ва агар ѓайри нони гандум бошад, 
бояд онро бо хўрише њамроњ намояд. 
 6. Дар сурате, ки барои шаст мискин ба љои 
таъом гандум дињад, љоиз аст ва ба њар яке ба 
миќдори садаќаи фитр - ним соъ - дода шавад. До-
дани ќимати гандум, хурмо ва ѓайра низ љоиз ме-
бошад. 
 7. Касеро аз љониби худаш барои додани каф-
форат вакил гардонад ва ў низ ба навбати худ 

каффоратро бипардозад, љоиз аст, вале агар касе 
бидуни ваколат каффорати шахсеро бидињад, љоиз 
намешавад. 
 8. Метавонад ба љои шаст мискин як нафар 
мискинро шаст рўз таъом дињад. 
 9. Дар таъом додан пай дар пай будани хўрок 
шарт нест. Бинобар ин, агар мискинеро чанд рўз 
таъом дињад ва чанд рўзи дигар таътил намояд, 
вале саранљом, шаст рўзро комил гардонад, дуруст 
аст. 
 10. Агар миќдори каффорати шастрўза ё 
ќимати онро якбора ба мискине бидињад, љоиз 
нест. 
 11. Агар аз миќдори садаќаи фитр камтар 
бидињад, низ љоиз нест. 

  
Р Ў З А И  Ќ А З О 

 
Агар касе рўзаро дар ваќташ нагирад, бояд 

рўзњои дигаре ба љои он рўза бигирад. Он рўзае, 
ки баъд аз ваќташ ба љо оварда мешавад, «рўзаи 
ќазо» ном дорад.  

Ќазои рўза ба ду навъ аст: ќазои шаръї ва 
ќазои амдї. Манзур аз ќазои шаръї он аст, ки ша-
риъати Ислом дар њолатњои махсусе ба хўрдани 
рўза иљозат додааст ва пас аз бартараф гардидани 
он њолатњо ќазои онро вољиб гардонидааст. Ин кор 
танњо барои шаш гурўњи одамон: а) беморон, б) му-
софирон, в) пирамардони бемадор, г) пиразанони 
нотавон, д) занони бордор ва ж) занони ширдењ 
шаръан иљозат дода шудааст ва онњо бо хўрдани 
рўза дар он њолатњо гуноње намегиранд, балки хи-
лофи он гуноњ аст. 

Ќуръони карим дар ин бора мефармояд: «Ва 
касе аз шумо бемор ва ё дар сафар бошад, 

(рўзаро ифтор намояд ва ба љои он) чанд рўзи 
дигарро (пас аз барќарор шудани саломатї ва 
баргаштан аз сафар) рўза бидорад. Худо барои 
шумо осониро мехоњад ва душвориро дар њаќќи 
шумо раво намебинад».123 Њамчунин мефармояд: 
«Ва бар касоне, ки рўзаро бо сахтї дошта мета-
вонанд, ба андозаи таъоми як мискин фидя до-
дан аст».124 Ин оят бинобар ривояти Ибни Аббос 
(р) чор гурўњи ахирро дар бар мегирад. 

Дар ѓайри ин суратњо, агар касе дидаву дони-
ста ва ё аз рўи сањлангорї ва бе њељ гуна узре 
рўзаро бихўрад, он гуноњи кабира ба шумор ме-
равад. Бояд аз ин кораш тавбаву истиѓфор намо-
яд ва њарчи зудтар ќазои онро ба љой оварад. Ин-
ро ќазои амдї мегўянд.  

Дар рўзаи ќазо пай дар пай рўза гирифтан 
шарт нест. Агар бихоњад пай дар пай онро ба љо 
оварад ва агар бихоњад људо - људо рўза бигирад. 
Вале, бе узре ба таъхир андохтани он гуноњ аст 
ва бояд њарчи зудтар ба љо оварда шавад. 

Дар сурате рўзаи ќазоро то моњи мубораки 
Рамазони соли баъдї ба таъхир андохт, аввал 
бояд рўзаи моњи мубораки Рамазонро гирифта, 
баъд аз он рўзаи ќазои соли гузаштаашро ба љо 
оварад. Барои ин кор бар вай фидя лозим наме-
гардад. 

Касе њанўз рўзаи ќазоро ба љо наёварда, мар-
гаш фаро расад, аз Худованд талаби омурзиш 
намуда, барои валии (соњиб ва вориси) хеш васият 
кунад, то барои њар рўзаш як мискинро таъом 
дињад. 

   
123 Сураи Баќара, 2: 185. 
124 Сураи Баќара, 2: 184 

Барои гирифтани рўзањои ќазої таърихи му-
айяне нест, вале агар ќазои ду Рамазон бар зим-
мааш бошад, дар ин сурат муайян намудани солу 
моњ лозим аст. 

Дар рўзаи ќазої ният аз шаб шарт аст. Агар 
баъд аз дамидани субњ ният кунад, рўзааш нафл 
њисоб мешавад ва каффоратро низ њамин њукм 
аст. 

Агар чанд рўз рўзаро ќазо карда бошад, ихти-
ёр дорад, ки ќазои он чанд рўзро пай дар пай би-
гирад ё људо. 

Шахсе дар моњи Рамазон нияти рўза карда 
бењуш гардад ва ин њолати вай аз се рўз бештар 
идома пайдо намояд, њамагї ду рўзро бояд ќазої 
бигирад. Агар дар шаб бењуш шавад, низ ду рўз 
ќазо бигирад. Магар ин, ки дар шаб нияти рўза на-
карда бошад ё субњ ба њалќаш дору рехта бошанд, 
дар ин сурат њар се рўзро ќазої бигирад. Агар та-
моми моњро њамчунон бењуш монад, бояд њамаи 
моњро ќазо ба љо оварад.125 Аммо, агар девона ша-
вад, муддати девонагї ба њар андозае бошад, 
ќазої надорад. 

Занњое, ки дар моњи Рамазон ќурсњои (таб-
летка) манъи њамл (зидди бордорї) мехўранд ва 
тамоми моњи Рамазон њайз намебинанд, рўзаи 
тамоми он моњи онњо дуруст аст. 
 

Баёни њолатњое, ки шикастани рўза  

   
125 Рўза бо ният баљо меояд. Ваќте дар рўзи аввал хоњ аз шаб 
хоњ аз сањарї нияти рўза намуда ва бо њамин бењуш гашта 
бошад ва то бегоњ ба њамон њол боќї монда, рўзаи он рўзаш 
дуруст мегардад. Аммо дар ду рўзи дигар ў бењуш буд, то 
нияти рўза намояд. Бинобар ин, њамон ду рўзи баъдиро ќазо 
меоварад. 

ё нагирифтани рўза дар онњо љоиз аст 
 
1. Рўзадоре ногањон бемор гардад, ки агар 

нахўрад ва ё нанўшад, бими њалокат ё зиёдшавии 
беморї ва ё таъхире дар барќароршавии танду-
рустиаш вуљуд дорад, дар ин њолатњо шикастани 
(хўрдан) рўза барояш љоиз аст. 

2. Ташнагї то љое рўзадорро бењол намояд, ки 
агар об нанўшад, шояд бимирад, шикастани рўза 
барояш љоиз аст. 

3. Зани бордор ваќте хавфи њалокати худ ё 
тифлашро эњсос намояд, хўрдани рўза барояш 
љоиз аст. Дар ду њолати номбурда (беморї ва 
бордорї) агар њанўз барои рўза ният накарда бо-
шад, метавонад рўзаро нагирад. Локин барои бе-
мор ба мањзи тахмину хаёл ин кор љоиз нест, бал-
ки бояд табиби њозиќ (донишманд) ва бодиёнате 
ин њолатро таъйид намояд. 

4. Табиб чизе нагуфт, вале аз таљриба ва 
нишонањои дигар донист, ки ба сабаби рўза бе-
морияш шиддат пайдо мекунад ва ё дар 
барќароршавии саломатиаш таъхир меафтад, 
дар ин сурат низ љоиз аст рўза нагирад. 

5. Агар бемор солим гашта, вале њанўз бема-
дор бошад ва ѓолиби гумон ин аст, ки бо рўза ги-
рифтан мумкин аст дубора бемор шавад, рўза на-
гирад. 

6. Шахси бемор ва ё мусофире, ки дар њолати 
беморї ва ё сафар даргузаштаанд, барои рўзаи 
хўрдаашон дар охират бозхост намешаванд. 

7. Шахсе муддати дањ рўз бемор буд ва панљ 
рўз бењтар шуд, вале дар ин муддат ќазоии дав-
рони беморияшро нагирифт ва баъд аз он даргу-

зашт, панљ рўзи даврони беморияш муоф буда, 
барои панљ рўзи дигараш бозхост хоњад шуд. 

8. Дар мусофират рўзаро нагирифт ва чун ба 
хона баргашт, аз дунё гузашт, ба андозаи њамон 
чанд рўзе, ки дар хона буда ва ќазои рўзаашро ба 
љой наовардааст, бозхост мешавад. Барои чунин 
шахс муносиб аст васият намояд, то ворисон фи-
дяи рўзњои ќазо наёвардаашро пардохт намоянд. 
Фидяи рўза барои њар рўз ним соъ гандум аст. 

9. Мусофире, ки барои камтарин муддати 
иќомат (15 рўз) ё бештар аз он нияти иќомат намо-
яд, хўрдани рўза барояш љоиз нест. Агар аз он 
миќдор камтар нияти иќомат намояд, њар ду тарафи 
кор барояш яксон аст. Бубинад, агар хўрдан баро-
яш муносибтар бошад, бихўрад ва агар рўза дош-
тан бењтар бошад ва машаќќате барояш ба вуљуд 
намеояд, рўза бигирад. 

10. Кофире дар миёнањои рўз мусалмон шуд ва 
ё хурдсоле ба балоѓат расид, бозмондаи он рўзро 
аз хўрдану нўшидан худдорї намоянд ва агар 
бихўранд њам, ќазое бар онњо лозим нест. 

11. Шахсе дар мусофират ќасди нагирифтани 
рўзаро дошт, вале пеш аз нисфирўзї (завол) ба 
хонааш баргашта, муќим шуд ва ё дар як чунин 
ваќте нияти иќомат намуд ва то њол чизе нахўрда 
ва нанўшидааст, метавонад аз њамон ваќт барои 
рўза ният бандад. 

12. Шахси пиру нотавон ваќте барнову тавоно 
гашт ва ё бемори барљомондае бар асари 
кўшиши табибон саломатияш дубора барќарор 
гашт, бояд ќазои рўзаашро ба љой оварад, зеро 
дар ин сурат фидя наметавонад љойгузини рўза 
гардад. 

13. Бар зиммаи шахсе чанд рўз рўзаи ќазої буд 
ва дар ваќти мурдан ба додани фидя васият 
кард, он (васият) пас аз кафан ва дафн аз як 
сеюми молаш бароварда мешавад. Бе васият аз 
моли ба ирс гузоштааш фидя додан љоиз нест. 

14. Агар миќдори фидяе, ки бояд дода шавад, 
аз як сеюми моли даргузашта зиёдтар бошад, бо 
вуљуди васият, бе ризояти ворисон баровардани 
миќдори зиёдатии фидя љоиз нест. 

15. Васият барои додани фидя дар ивази 
намозњои ќазо кардааш низ њамин њукмро дорад. 

16. Бар зиммаи шахсе закоти молаш монда бо-
шад ва ба њангоми марг ба додани он васият намо-
яд, дар ин њолат низ бар ворисон вољиб аст, ки 
баъд аз кафан, дафн ва адои ќарз аз як сеюми мо-
лаш закотро бидињанд. 

17. Аз тарафи шахси даргузашта намоз хондан 
ва рўза гирифтани каси дигаре љоиз нест ва чизе 
аз зиммааш соќит намешавад. 

18. Бе узр хўрдани рўзаи моњи мубораки Рама-
зон гуноњи кабира (гуноњи бузург) аст. Набояд 
бандаи мўъмин ин фикри хаторо дар сар бипар-
варонад, ки њоло, ки ваќт аст, мехўрам ва чун ум-
рам ба љое расид, рўза мегирам ва ќазоњои гу-
заштаро ба љо меоварам, зеро дар њадис аст, ки 
агар тамоми умрро рўза бигирад, бо як рўзи рўзаи 
моњи Рамазон баробар намешавад.126 Дигар ин ки 

   
126 Ишора ба њадисе мебошад, ки Расули Худо (с) дар он ме-
фармояд» а-
зонро бихўрад, агар тамоми дањр рўза бидорад, ќазои онро 
ба љой оварда наметавонад». (Сањењи Бухорї, муќаддимаи 
њадиси 1935). Вале зоњиран барои соќит намудани фарз ба 
љои он як рўз ќазої мегирад. 

шояд аљал ўро фурсат надињад, то умраш ба љое 
бирасад. 

19. Љавони њанўз ба балоѓат нарасида агар 
рўза гирифт ва сипас онро хўрд, ќазое бар вай 
вољиб намегардад, вале агар намозро ният кард 
ва шикаст, бояд онро аз сар бихонад. 
 

Ќ У Р Б О Н Ї 
(у з њ и я) 

 
Ќурбонї кардан савоби бисёре дорад. Паёмба-

ри бузург (с) фармудаанд, ки: «Дар рўзи иди 
Ќурбон (пас аз ибодатњои фарз) њељ ибодате 
ба даргоњи илоњї ба андозаи рехтани хуне 
(ќурбонї кардан) маќбулу писандида нест…».127 
Пеш аз расидани ќатрањои хуни њайвони забњгашта 
ба замин, ќурбонии шумо маќбули даргоњи Парвар-
дигор мегардад. Аз ин рў, бандаи мўъмин бояд бо 
дили пургунљоиш (кушода) ва шавќи некї ќурбонї 
намояд. Паёмбари бузург (с) низ фармудаанд: 
«Ќурбоникунанда ба андозаи мўйњои њайвони 
забњгашта савоб дода мешавад».128 Пас барои 
ба даст овардани чунин савобе шахсе, ки њанўз 
ќурбонї бар вай вољиб нагаштааст, агар ќурбонї 
кунад, корест бас накў. Ќурбоникунанда њангоми 
забњ ин дуъоро бихонад: 

«Иннї ваљљањту ваљњия лиллазї фатара-с-
са- мовоти вал арза њанифан ва мо ана минал 

   
127 Сунани Тирмизї, 1493. Сунани Ибни Моља, 3126. Дар 
идомаи њадис омадааст: 
њамроњи шохњо, пашмњо ва сумњояш дар њисоби некињои 
шахс бармеояд. Хуни ќурбонї пеш аз он ки ба замин бире-
зад, дар љойгоње дар пеши Худованд ќарор мегирад. Пас бо 
хотири шод ќурбонї намоед». 
128 Сунани Тирмизї, 1493. Сунани Ибни Моља, 3127. 

мушрикин. Инна салотї ва нусукї ва мањёя ва 
мамотї лиллоњи раббил ъоламин. Ло шарика 
лању ва бизолика умирту. Ва ана минал мусли-
мин. Аллоњумма минка ва лака». 

(Ба тањќиќ, ман рўи хешро ба сўи он Зоте 
намудам, ки осмонњо ва заминро биофарид, 
покона (аз тамоми динњои ботилу бе бунёд ба 
сўи њаќ рўй оваранда) ва ман аз љумлаи 
мушрикон нестам. Њаќќо, ки намозу парастишњо 
ва зиндагониву маргам њама барои Худо, он 
Парвардигори љањониён аст, ки шарике онро 
набошад. Ва ба њамин асл амр шудаам ва ман аз 
љумлаи бандагони мусалмони Худо њастам. Бор 
Худоё! Ин ќурбонї аз Ту ва барои ризои Ту 
мебошад).129 

Он гоњ «Бисмиллоњ ва аллоњу акбар» гуфта, 
онро забњ намояд.130 Пас аз забњ ин дуъоро бихо-
над: «Аллоњумма таќаббалњу миннї, камо 
таќаббалта мин њабибика Муњаммадин (с) ва ха-
лилика Иброњима (ъ)». (Бор Худоё! Ин 
ќурбониро аз ман бо њамон дастуре, ки аз 
дўстдошта ва дўсти Худ њазрати Муњаммад 
(с) ва њазрати Иброњим (ъ) ќабул фармудї, 
ќабул бифармо). 

Бар шахсоне, ки садаќаи фитр вољиб буд, 
ќурбонї низ вољиб аст. Шахсе, ки бар вай ќурбонї 

   
129 Сунани Абудовуд, 2795. Дар Сунани Абудовуд омадааст, 
ки: рбон ду ќўљќоре… забњ 
кард ва ваќте онњоро рўй ба ќибла хобонд, ин дуъоро хонд». 
130 Аз Љобир ибни Абдуллоњ (р) ривоят шудааст, ки: 
Худо (с) њангоми забњи ќурбонї гуфт: Бисмиллоњи валлоњу 
акбар. Ин аз љониби худам ва њар касе аз умматам, ки 
ќурбонї накардааст». Сунани Абудовуд, 2810. Сунани 
Тирмизї, 1521. 

вољиб нагаштааст, агар ќурбонї кунад, кори накў 
ва аљри бењисобе касб менамояд. 

 
Ваќти ќурбонї кардан 

 
Дар моњи зулњиљља аз аввали бомдоди рўзи 

дањум (рўзи ид) то шоми рўзи дувоздањум ќурбонї 
кардан љоиз аст, хоњ шаб бошад ё рўз. Вале, агар 
рўзи дањум бошад, ки аввали ваќт аст, бењтар аст.  

Дар љойњое, ки хондани намози ид вољиб ме-
бошад, дар мазњаби Абуњанифа (р) пас аз баргу-
зории маросими намози ид ќурбонї кардан афзал 
мебошад ва дар љойњое, ки намози ид вољиб нест, 
ба монанди дењањои хурду дурдаст ва рустоњои 
камодам, пас аз дамидани субњи рўзи дањум 
ќурбонї кардан љоиз аст.  

Шахсе дар шањр зиндагї мекунад ва ќурбонии 
худро ба рустое (ќишлоќе) мефиристад, то пас аз 
дамидани субњ ба тариќи ваколат аз тарафаш 
ќурбонї кунанд, љоиз аст. 

Дар рўзи дувоздањуми зулњиљља то замоне, ки 
офтоб ѓуруб накарда бошад, ќурбонї љоиз аст. 
Пас аз ѓуруб дигар љоиз намегардад.  

Шахсе дар рўзи дањум ва ёздањуми зулњиљља 
мусофир буд ва рўзи дувоздањум муќим гашт, ё 
дар рўзи аввал мискин буд ва дар рўзи сеюм сар-
ватманд гашт, ќурбонї бар онњо вољиб мегардад. 

Шахсе, ки метавонад худаш забњ намояд, 
бењтар аст ќурбонии худро шахсан худаш забњ 
намояд. Вале, агар худ наметавонад, каси дигаре 
дар њузури худаш онро забњ намояд. 

Ќурбонї танњо аз тарафи худаш вољиб аст, на 
аз тарафи фарзандон ва ё шахси дигаре. 

  Чањорпоёне, ки ќурбонии 

онњо љоиз аст 
 

1. Њайвоноти ќурбонї буз, гўсфанд, шутур, гов 
ва говмеш мебошанд. Зикри васфњо ва 
хусусиятњои чањорпое, ки барои ќурбонї пешбинї 
мешавад, дар фасли ќурбонии китоби њаљ меояд, 
вале дар ин љо низ ба суратњое аз он ишора ме-
намоем.  

2. Дар шутур ва гов чи гунае, ки ширкати њафт 
нафар дуруст аст, агар панљ нафар ва камтар аз 
он њам бо њамон шартњои зикршуда шарик гар-
данд, љоиз аст.  

3. Чањорпое, ки барои ќурбонї омода намуда 
буд, ногањон гум шуд ва ба љои он њайвони дигаре 
харид, дар њамин ваќт њайвони якум низ пайдо 
шуд, агар шахс сарватманд бошад, ќурбонї кар-
дани яке аз онњо бар вай вољиб мебошад, вале 
агар фаќир бошад, ќурбонї кардани њар ду вољиб 
мебошад.131 

4. Шахс метавонад гўшти ќурбониро њам худ 
бихўрад ва њам ба хешону њамсоягони худ 
миќдоре бидињад.  
   
131 Аз назари Ислом ќурбонї бар шахси сарватманд вољиб 
аст, на ба фаќир. Бинобар ин, шахси сарватманд чанд 
гўсфанде њам барои ќурбонї омода намояд, њамон як 
ќурбонї бар вай вољиб мебошад ва аз ин бештарро Ислом 
маљбуран аз вай нахостааст. Аммо агар бо майли худ бештар 
аз он таклиф ва вазифаи динии худ, њайвони дигаре низ забњ 
намояд, ин отифаи болои љавонмардї ва њисси неки динии 
ўро нишон медињад. Вале ќурбонї барои шахси фаќир ва 
камбизоат амри мустањаб ва нафл мебошад. Ваќте вай дар 
њарду гўсфанд нияти ќурбонї намудааст, куштани њарду 
гўсфанд бар вай вољиб мегардад. 

5. Пўсти ќурбонї ё ќимати онро хайр намояд 
ва ё онро худаш истифода намояд. Аз пули гўшт 
ё пули ќурбонї таъмир намудани масљид ва ё ди-
гар маконњои хайрия љоиз нест. 

6. Шахси ќурбоникунанда метавонад пўстро 
ба масрафи худ бирасонад, ба монанди ин ки аз 
он машк ё фарш бисозад.  

7. Музди забњкунандаро аз пўсту гўшти 
ќурбонї надињад. 

8. Чизњое, ки ба њайвони забњшуда тааллуќ 
доранд, аз ќабили ресмон, нўхта ва ѓайра, бояд 
њамаро хайр намояд. 

9. Шахсе, ки ќурбонї бар вай вољиб нагашта-
аст, агар ба нияти ќурбонї гўсфанде харид, пас 
аз харидорї ќурбонї кардан бар вай вољиб ме-
гардад. 

10. Бар касе, ки ќурбонї вољиб мебошад, агар 
дар рўзњои муайян ќурбонї накард, бояд дар 
рўзњои баъдї ќимати гўсфанд ё худи гўсфандро 
агар харидорї шудааст, хайр намояд. 

11. Шахсе назр кард, ки агар фалон корам 
амалї шавад, барои Худо гўсфанде хайр хоњам 
кард, пас аз амалї гардидани маромаш, назр бар 
зиммааш вољиб мегардад. Бояд ба он вафо на-
мояд ва гўшти њайвони назршударо ба фаќирону 
бечорагон бидињад. Барои худи шахси назрку-
нанда хўрдан аз гўшти ќурбонии назриаш њалол 
ва љоиз нест. Забњи њайвони назргашта, агар онро 
ба рўзи ид марбут ва махсус нагардонида бошад, 
яъне рўзашро муайян насохта бошад, пас аз 
амалї гардидани маромаш дар њар рўзе сурат 
гирад, љоиз мебошад.  

12. Шахсе бо майлу раѓбати худ љињати ризои 
Худо барои расидани савобе ба гузаштагонаш 

гўсфандеро ќурбонї кард, аз гўшти он бою 
камбаѓал метавонанд бихўранд, вале агар бино ба 
васияти худи даргузашта ин корро карда бошад, 
бояд танњо фаќирону бечорагон аз гўшти он 
бихўранд. 

13. Бе иљозат аз тарафи касе ќурбонї кардан 
љоиз нест ва њамчунин, ширкати ѓоиб бе иљозати 
худи он сањењ намебошад. 

14. Њайвонотеро барои насловарї ва 
фарбењсозї ба дасти касе ба сурати муносафа 
(нисф дар нисф) ва ѓайра супорид, чунин 
ќарордод љоиз нест ва он шахс коргари бо музд 
(дањмарда) гуфта мешавад. Бинобар ин, харида-
ни њайвоне аз чунин чўпонњо барои ќурбонї бе 
иљозати соњибаш љоиз нест. 

15. Чанд нафаре дар гов ё шутур бо њам шарик 
гаштанд, метавонанд тамоми гўшти онро хом ё 
пухта хайр намоянд. Дар ваќти људо намудани 
њиссаи њар як шарик њатман бояд ба тарозу 
таќсим шавад. Гўшти ќурбониро ба кофирон низ 
метавон таќсим намуд. 
 Ќурбонї кардани њайвони бордор љоиз аст, 
вале њайвони бе њамл бењтар аст. Пас агар барра 
ё бузѓола ва ѓайра пас аз забњи модар зинда мо-
над, онро низ бояд ќурбонї намояд.132 

  
 
 
 
 
 

   
132 а-
рдидааст. Хоњишмандон метавонанд ба он мурољиъат намо-
янд. 

Бахши чорум 
 
 
 

 

Рўза ва бењдошт 
 

 
Вуљуди тавозун дар байни   
 барномањои амалии дини  

Ислом 
 
 
 
Оё дар оятњои Ќуръон намеандешанд?. 

Агар он аз назди ѓайри Худо мебуд, њатман, 
дар он ихтилоф ва ноњамгунии бисёре ме-
ёфтанд. (Сураи Нисо, 82). 

Рўза комилтарин  
барномаи бењдоштї аст  

 
Рўза илова бар тазкияи нафс, парвариши 

рўњиёт ва дигар фоидањои амиќи маънавие, ки 
дар бинои шахсият ва пурбор намудани раванди 
худсозии инсон дорад ва илова бар аљру савобе, 
ки барои банда аз он њосил мешавад, њамчунин 
бењтарин барномаи бењдоштї ва нусхаи (ретсеп-
ти) саломатии шахс низ ба шумор меравад. Зеро 
дар натиљаи пурхўрї ва пайвастахўрї дар љисм 
(организм)-и инсон пасмондањои ѓизої ва русубо-
ти њазмногаштае боќї мемонанд, ки љисм ва 
дастгоњњои полоишии бадан аз коркард, њазм ва 
ифроз (берун кардан)-и онњо аз бадан аксаран 
ољиз меоянд.  

Ин пасмондањои ѓизої ва русуботи 
њазмногашта пас аз муддатњо ба сурати чарбињо, 
холестерин, намакњо, ќандњо ва дигар зањрњо дар 
таркиби хун ва дигар мавзеъњои бадан зиёд гаш-
та, аз меъёри зарурї боло мераванд. Дар натиља 
љисм короямї ва ќобилияти фаъолиятро то андо-
зае аз даст медињад. Ваќте ќобилияти кории љисм 
поён рафт, рўњ низ то андозае боландагии худро 
гум мекунад. Њамин тавр андак – андак љисм пас 
аз муддатњо муќовимат ва аз даст додани 

тавоноињои кории худ ба беморињои гуногуне ги-
рифтор мегардад. 

Илми тиб имрўз исбот намудааст, ки аксари 
беморињо дар натиљаи пурхўрии доимї ва 
камтањаррукии љисмонї ба вуљуд меоянд ва 
гуруснагї муваффаќтарин роњи дармони онњо 
мебошад. Имрўзњо на танњо барои беморињои 
рўњї гуруснагї ва ё навъњои парњезро пешбинї 
менамоянд, балки барои беморињои љисмї низ, 
ба монанди баланд шудани сатњи холестерини 
хун, ќанд, чарбињо ва… ин дармонро муассирта-
рин равиши (методи) табобатї медонанд. Ин 
љост, ки фоидаи рўза њамчун барномаи комили 
бењдоштї ва нусхаи пешгирикунанда аз 
беморињои зиёде собит мегардад. 

Зеро ваќте одам рўза медорад ва муддате аз 
хўрдану нўшидан худдорї менамояд, ба љисми 
худ имконият ва фурсат медињад, ки ба коркард, 
њазм ва ифрози он пасмондањои ѓизої ва русубо-
ти зиёдатї дар бадан пардозад ва баданро то 
андозае аз онњо пок ва тасфия намояд. 

Дар китоби «Рўњи дини исломї) дар бораи 
фоидањои бењдоштии рўза омадааст, ки ба васи-
лаи рўза метавон беморињои зеринро муъолиља 
ва њамчунин аз гирифтор шудан ба онњо пешгирї 
намуд: 

1. Рўза дар муъолиљаи ташаннуљот ва 
нороњатии меъда ва рўдањо, ки њамроњ бо турш-
шавии тарашшўњоти зери меъда бошад, бисёр 
муфид аст. 

2. Рўза аз фарбењии зиёд ва афзоиши вазн 
љилавгирї мекунад. 

3. Рўза  аз фишори хун, ки дар натиљаи изти-
роботи рўњї ва пурхўрии зиёд ба вуљуд омада 

бошад, пешгирї менамояд. Рўзаи моњи Рамазон 
барои ба эътидол даровардани фишори хун 
неъмат ва баракати бузурге аст, ба хусус, ваќте 
инсон аз њад зиёд фарбењ шуда бошад. 

4. Рўза аз боло рафтани ќанднокии таркиби 
хун ва пешоб низ љилавгирї менамояд. Зеро 
ваќте чарбињои бадан кам шаванд, ќанди он њам 
поён меояд. …Рўза њатто баъд аз кашфи инсулин 
њам яке аз бењтарин равишњои муъолиљаи бемо-
рии ќанд мебошад. 

5. Рўза нороњатињои тунд ва барљомонда 
(музмин)-и гурдањоро, ки бо варам ва тарашшўњ 
њамроњ бошанд, муъолиља менамояд. 

6. Рўза барои беморињои дил ва њамроњи ва-
рам бисёр фоида дорад. 

7. Рўза нороњатї ва дарди барљомондаи 
пайвандњоро аз байн мебарад, ба хусус, ваќте ин 
дард дар натиљаи фарбењї ва зиёд шудани 
чарбињои бадан ба вуљуд омада бошад. Аксари 
занон пас аз синни чилсолагї ва зиёд гаштани 
чарбии баданашон ба дарди пайвандњо гирифтор 
мешаванд.133  

Бар њамин асос, дини Ислом дўст медорад, ки 
пайравонаш дар ѓайри моњи Рамазон низ чанд 
рўзеро аз њар моњ ва ё ба муносибатњое рўза би-
доранд ва љисман ва рўњан аз бањрањои нек ва 
баракоти ин барномаи худсозї ва бењдоштї ис-
тифода намоянд. Шахси рўзадор, воќеъан њам, 
худро пас аз поёни моњи Рамазон то муддате са-
бук, солим ва болида њис мекунад. Ваќте чанд 
рўзеро аз њар моњ рўза медорад, бори дигар чу-

   
133 Рўњи дини исломї, Афиф Абдулфаттоњ Таббора 
(тарљимаи форсї, Абубакри Њасанзода), с. 764, 765. 

нин фурсатњои муносиб ва имкониятро барои 
љисму рўњаш фароњам месозад. яъне ба парва-
риш ва бењдошти худ мепардозад. 

Дар зарфи як моње, ки бар асоси барномаи 
моњи Рамазон зиндагї мекунад ва хўрду хўрок ва 
фаъолиятњои љисмии худро ба танзим меоварад, 
кори тамоми бадан, дастгоњи гувориш (меъда), 
дил љигар ва… дигар мешавад. Њаљми дастгоњи 
гувориш то андозае ба меъёри табиъии худ бар-
мегардад. Бинобар ин, пас аз поёни моњи Рама-
зон бояд меъёри муайянеро дар хўрду хўроки худ 
риъоя намояд. Зеро истифодаи аз андоза зиёди 
маводи ѓизої дар ин њолат ба дастгоњи гувориш 
осебњои сахте ворид менамояд. 

 
Шаш рўзе аз моњи шаввол 

 
Барои пешгирї аз чунин пешомаде Паёмбар 

(с) ба рўза доштани шаш рўзи моњи шаввол низ 
тавсия намудааст. Албатта, рўза доштани он 
фарз ва њатмї намебошад, вале барои инсон 
аљру савоб ва фоидањои фаровонеро ба њамроњ 
дорад. Расули Худо (с) мефармояд: «Касе моњи 
Рамазонро рўза дорад ва пас аз он шаш рўзи 
шавволро низ ба он тобеъ намояд, он ба 
мисли рўзаи дањр (тамоми умр) мебошад».134 

Вале шарт нест, ки он шаш рўз дар аввали 
моњ ва бевосита пас аз рўзи ид рўза дошта ша-
вад, балки доираи амал ба он васеъ мебошад. 
Дар баъзе кишварњо рўзњои аввали моњ ба 
муносибатњо, барномањо ва мањфилњои идона 

   
134 Сањењи Муслим, 2750 (1164)-204. Сунани Абудовуд, 2433. 
Сунани Тирмизї, 759. Сунани Ибни Моља, 1716. 

бахшида мешаванд. Пас метавонад баъдтар низ 
шаш рўзе аз он моњро рўза бидорад. 

 
Се рўзе аз њар моњ 

 
Расули Худо ба рўза доштани се рўз аз њар 

моњ низ тавсияњои зиёде намудааст ва хуб меша-
вад, ки он се рўз рўзњои сафед, яъне рўзњое бо-
шанд, ки моњ пур мегардад. Он рўзњо сездањум, 
чордањум ва понздањуми њар моњ мебошанд. 
Абуњурайра (р) мефармояд: «Паёмбар (с) се 
чизро ба ман ањд нињод: Ин ки намози витрро 
нохонда нахобам, се рўзе аз њар моњро рўза 
дорам ва намози чоштро бигузорам».135 

Абузар (р) мегўяд: Расули Худо (с) фармуд: 
«Эй Абузар, агар њар моње се рўз рўза 
гирифтї, пас рўзњои сездањум, чордањум ва 
понздањумро рўза бидор».136 Вале шарт нест, 
ки он се рўз айнан њамон рўзњои миёнаи моњ бо-
шанд, балки дар дигар ваќтњо низ љоиз мебошад. 
Муъозаи Адавї аз Оиша (р) пурсид, ки: «Оё Ра-
сули Худо (с) њар моњ се рўз рўза медошт? 
Гуфт: Оре. Боз пурсид, ки: Кадом рўзњои 
моњро рўза медошт? Гуфт: Фарќе намекард, 
ки кадом рўзњояшро рўза медошт».137 

 
Рўза дар ваќтњои дигар 

 
Њамчунин Расули Худо (с) ба рўза доштан дар 

моњи муњаррам низ тавсия намудааст, он љо, ки 
   
135 Сунани Тирмизї, 760. 
136 Сунани Тирмизї, 761. Сунани Насої, 2421. 
137 Сањењи Муслим, 2736 (1160)-194. Сунани Абудовуд, 2453. 
Сунани Тирмизї, 763. Сунани Ибни Моља, 1709. 

мефармояд: «Бењтарин рўза пас аз моњи Ра-
мазон моњи муњаррам (муќаддас)-и Худо 
аст».138 Агар он ба рўзњои нўњум ва дањуми моњи 
муњаррам мутобиќ ояд, бењтар мебошад, зеро 
Паёмбар (с) дар ин рўзњо рўза медошт. Рўзи 
дањуми муњаррамро рўзи ошуро мегўянд. 

Он Њазрат (с) рўза доштани рўзњои душанбе 
ва панљшанберо низ бисёр дўст медошт. Аз Оиша 
(р) ривоят шудааст, ки: «Паёмбар (с) рўзаи 
рўзњои душанбе ва панљшанберо ихтиёр ме-
кард».139 Дар ривояти дигаре омадааст, ки «Ра-
сули Худо (с) фармуд: «Аъмоли бандагон 
рўзњои душанбе ва панљшанде арза (ва ба 
њисоб) гирифта мешаванд. Пас дўст медо-
рам, ки дар ваќти арзи аъмолам рўзадор бо-
шам».140 

Аз Оиша (р) ривоят шудааст, ки: «Расули Ху-
до (с) дар њељ моње бештар аз шаъбон рўза 
намедошт»141 ва дар ривояти дигар омадааст: 
«… Тамоми моњи шаъбонро рўза медошт».142 

 
Барномаи ѓизої ва тарбияи  

љисмї дар Ислом 
 

   
138 Сањењи Муслим, 2747 (1163)-202, 2748 (1163)-203. Сунани 
Абудовуд, 2429. Сунани Тирмизї, 438, 740. Сунани Насої, 
1612, 1613. Сунани Ибни Моља, 1742. 
139 Сунани Тирмизї, 745. Сунани Насої, 2186, 2360. Сунани 
Ибни Моља, 1649, 1739. 
140 Сунани Тирмизї, 747. Сунани Ибни Моља, 1740. 
141 Сањењи Бухорї, 1969. Сањењи Муслим, 2714 (1156)-175. Су-
нани Абудовуд, 2434. 
142 Сањењи Бухорї, 1970. Сањењи Муслим, 2716 (1156)-177. Дар 
баъзе ривоятњои дигар омадааст, ки: ..Аксари моњи 
шаъбонро рўза медошт». Сањењи Муслим, 2715 (1156)- 176. 

Дар баробари ин њама бањрањои маънавї, ба-
ракоти рўњї ва фоидањои бењдоштие, ки рўза ба-
рои шахси рўзадор ба бор меоварад, њамчунин 
Ислом барномаи фарогири ѓизої ва тарбияи со-
лими љисмониро низ аз партави таълимоти худ 
дур нагузоштааст. Ислом бо вуљуди он ки ба рўза 
доштани рўзњои башуморе аз њар моњ тавсия на-
мудааст, вале њаргиз иљозат надодааст, ки бан-
даи мўъмин дар натиљаи доштани рўзаи пайваста 
ва аз њад зиёд худро нотавон (бемадор) ва аз 
анљоми вазифањои шаръї ва масъулиятњои 
иљтимоъии худ ољиз гардонад. Балки дар бароба-
ри он барномаи комили ибодї ва нусхаи 
бењдоштї боз ба тарбияи солими љисмї ва низо-
ми дурусти ѓизої тавсия намудааст. 

Оиша (р) дар идомаи њадиси: «Расули Худо 
(с) аксари моњи шаъбон ва ё тамоми онро 
рўза медошт», мефармояд: Вале ба мардум ме-
гуфт: «Аз аъмол ба андозаи тобу тавони худ 
баргиред, зеро Худо (аз ќабули аъмоли шумо) 
хаста намегардад, вале шумо (аз идомаи 
анљоми он) хаста мегардед». Њамчунин ме-
фармуд: «Дўстдоштатарин амал ба сўи Худо 
он корест, ки соњибаш бар он мудовамат 
варзад, њарчанд кам њам бошад».143 

Ривоят шудааст, ки Абдуллоњ ибни Амр (р) 
рўзњо пайваста рўза медошт ва шабњо ќиём ме-
кард. Ваќте ин хабар ба Расули Худо (с) расид, 
ўро фаро хонд ва гуфт: «Эй Абдуллоњ, ба ман 
хабар расид, ки рўзњо пайваста рўза медорї 
ва шабњо ќиём менамої! Гуфтам: Оре, эй Ра-
сули Худо. Фармуд: (Эй Абдуллоњ,) чунин на-

   
143 Сањењи Бухорї, 1970. Сањењи Муслим, 2716 (1156)-177. 

кун, балки рўза бигир ва ифтор њам кун, 
шабњо ба ибодат бархез ва хоб њам кун. Зеро 
љисмат бар ту њаќ дорад, чашмонат бар ту 
њаќ доранд, њамсарат бар ту њаќ дорад ва 
мењмонњоят бар ту њаќ доранд (ва бояд та-
моми ин њуќуќњоро ба љой оварї). Њамин ќадар 
туро кифоя аст, ки њар моњ се рўз рўза дорї. 
Барои ту дар њар некї дањ баробар аљр дода 
мешавад. Њамин се рўз рўзаи тамоми дањр 
(умр) ба шумор меравад».  

(Абдуллоњ дар идома мегўяд): Вале ман бар 
худ сахт гирифтам ва дар нињоят ин кор бар ман 
сахт тамом шуд. Гуфтам: Эй Расули Худо, ман 
бештар аз ин ќувват дорам!? Фармуд: «Пас рўзаи 
паёмбари Худо Довудро бидор ва бар он на-
афзо». Пурсидам: Рўзаи паёмбари Худо Довуд 
(ъ) чї гуна буд? Гуфт: «Рўзаи нисфи дањр 
(умр)». Абдуллоњ пас аз он ки пир гашта буд, ме-
гуфт: Эй кош, рухсат ва насињати Паёмбар (р)-ро 
ќабул мекардам.144 

Дар ривояте омадааст, ки: «Расули Худо (с) 
дар яке аз сафарњо дид, ки мардум дар атро-
фи марде издињом доранд ва болояш соя со-

   
144 Сањењи Бухорї, 1974, 1975. Сањењи Муслим, 2722 (1159)-
182. 2723 (1159)- 181. Дар дигар ривоятњо омадааст: фтам: 
Ман аз ин бештар ќувват дорам. Фармуд: Пас як рўз рўза 
бигир ва ду рўз ифтор кун. Боз гуфтам: Ман аз ин бештар 
тоќат мекунам. Фармуд: Набошад, як рўз рўза бигир ва як 
рўз ифтор кун. Ин рўзаи Довуд (ъ) мебошад ва бењтарин рўза 
аст. Гуфтам: Аз ин њам бештар ќувват дорам. Фармуд: Аз ин 
бењтар намешавад». (Сањењи Бухорї, 1976. Сањењи Муслим, 
2721 (1159)-181, 182, 183, 184. Дар яке аз ривоятњои Муслим 
омадааст: озе бинї». Дар 
яке аз ривоятњои Муслим омадааст: зандонат бар ту њаќ 
доранд».   

хта шудааст. Гуфт: Ўро чї шудааст? Гуф-
танд: Марди рўзадоре аст. Фармуд: Рўза 
доштан дар сафар хуб нест».145 

Чи тавре мебинем, Расули Худо (с) дар ин љо 
рўза доштан дар сафарро кори хубе надониста-
аст. Зеро дар чунин мавридњо доштани нерўи 
љимонї барои анљоми масъулиятњои дар пеши-
стода аз рўза доштан бењтар аст. Вале баъзе 
одамон аз рўи ноогоњї бо доштани рўза ва ё 
машѓул гаштан ба баъзе ибодатњои дигар на 
танњо худро амалан аз анљоми масъулиятњои 
иљтимоъї ва вазифањои љамъияти динии Ислом 
ољиз ва нотавон месозанд, балки чанд одами ди-
гарро барои парастории худ овора месозанд. 

Бар њамин асос, мо ваќте метавонем зебої, 
пўёї ва осонии дини Худоро амалан ламс намо-
ем, ки арзишњои Исломро ба сурати тарњи куллї 
ва вањдат (комплекс)-и таљзиянопазир мавриди 
баррасї ќарор дињем ва дар бораи онњо шинохти 
фарогире њосил намоем. Ќуръони карим дар 
ќисмате аз ояти 185-уми сураи Баќара пас аз 
баёни њукми рўзаи бемор ва мусофир мефармо-
яд: «Худо барои шумо осониро мехоњад ва 
душвориро дар њаќќи шумо раво намебинад». 

 
Вуљуди тавозун ва њамоњангї  

дар барномањои Ислом 
 

Ислом дар миёни тамоми барномањои ибодї 
иљтимоъї, иќтисодї, ѓизої, парваришї ва…-и худ 
тавозуни зебоеро барќарор намудааст ва њељ 

   
145 Сањењи Бухорї, 1946. Сањењи Муслим, 2607 (1114)-90. Су-
нани Абудовуд, 2407. 

якеро бар њисоби дигаре такмил накардааст. Ва 
аз пайравони мўъминаш бо љиддият хостааст, ки 
дар анљоми онњо њамон тавозун ва эътидолро 
риъоя намоянд. Шахсият ва њаёти инсон ваќте 
солим ва њамаљониба рушд меёбад, ки дар тамо-
ми абъоди такомулї ва њамаи љанбањои зиндагии 
худ тавозун ва њадди эътидолро риъоя намояд. 
Ваќте дар як љанба зиёдаравї намояд, тавозуни 
дилхоњро дар бинои солими шахсият ва рушди 
дуруст ва њамаљонибаи њаёти худ аз даст 
медињад. 

Яке аз омилњои вазъи асафбор ва мушкилоти 
њалнопазири њаёти мусалмонон њамин номавзунї 
ва якљониба будани барномањои амалї, зиёдаравї 
дар љанбае ва рањо кардани самтњои дигари 
зиндагї мебошад. Онњо ё танњо ба анљоми 
ибодатњои берўњ ва зўњднамоии хушк дода меша-
ванд ва дигар вазифањои шаръї, масъулиятњои 
иљтимоъї ва талаботи имонии худро канор мегузо-
ранд ва ё ба дунёпарастї, танпарварї ва андўхтани 
пулу мол фурў мераванд ва дину маънавиётро ба 
тамом тарк менамоянд. 

Дар њоле, ки Ислом дар њамоњангї ва 
њамгунии зебое дар миёни тамоми барномањои 
худ эъмори зиндагї ва пардохтан ба тамоми 
љанбањои њаётро аз онњо хостааст. 

Ислом ба љавонон дар синну соли балоѓат, 
ваќте дар ављи шукуфоии љисмї, бедоршавии 
майлњои љинсї ва бархостани кашишњои шањвонї 
ќарор доранд, тавсия менамояд, ки агар имконоти 
хонадор шуданро дошта бошанд, пас издивољ 
намоянд. Зеро ниёзњои фитрї ва ѓаризаи љинсї 
дар инсон ба василаи издивољ бароварда меша-
ванд ва ба ин тамоюли табиъии ў ба сурати 

машрўъ посух дода мешавад. Пас издивољ 
бењтарин васила барои мањфуз ва покиза нигањ 
доштани чашм ва фарљ мебошад, фазои 
љомеъаро низ поку муаттар нигоњ медорад ва 
њамзамон аз парокандагии фикрї ва барњадар 
рафтани нерўњо ва зарфиятњои зењнии шахс 
пешгирї менамояд. 

Вале, агар касе имконияти барпо намудани 
хонавода ва зан гирифтанро надошта бошад, ба 
вай тавсия менамояд, ки барои костан аз 
майлњои шањвонї ва тасаллут бар ѓаризаи љинсї 
рўза бидорад. Рўза дар чунин њолат аз фишори 
ниёзи шањвонї ва ѓаризаи љинсї бар љисму рўњ ва 
асабњои шахс мекоњад ва ўро аз афтодан дар 
њалокатгоњи чашмчаронї, тамошои серинопазири 
љинси муќобил ва амали зино нигањ медорад. 

Расули Худо (с) мефармояд: «Эй гурўњи 
љавонон, издивољ намоед, зеро он бењтарин 
роњ барои кўтоњ намудани нигоњ ва пок дош-
тани фарљ мебошад. Аммо агар касе, аз шумо 
издивољ карда натавонад, пас рўза бидорад. 
Рўза дар воќеъ, нигањдорандаи ў мебошад».146 

Дар айни њол занон, ба хусус љавондухтарони 
нав шавњаркардаро, аз гирифтани рўзаи нафлї, 
ваќте шавњаронашон дар хона њузур дошта бо-
шанд, боз медорад. Зеро дар чунин њолат гирифта-
ни рўзањои нафлї аз баровардани ниёзњои ѓаризї 
ва майлњои љинсии онњо аз роњи машрўъ монеъ ме-
гардад, ба эътидоли тамоюлоти шањвониашон осе-
би равонї мерасонад ва ќудрати контроли асабњо 

   
146 Сањењи Бухорї, 1905, 5065, 5066. Сањењи Муслим, 3384 
(1400)-1. Сунани Абудовуд, 2046. Сунани Тирмизї, 1081. 
Њадисро аз Абдуллоњ ибни Масъуд (р) ривоят кардаанд. 

ва тасаллут бар худро аз онњо мерабояд, ки ин кор 
ба манфиъати онњо нест. 

Расули Худо (с) мефармояд: «Зан ваќте 
шавњараш њузур дошта бошад, ѓайр аз рўзаи 
моњи Рамазонро намедорад, магар бо иљозати 
ў…».147 

 

Чанд нуктаи дигар дар бораи рўзаи 
нафлї  

 

Аз назари Ислом, ваќте ба хонаи шахси 
рўзадор мењмоне ояд, вай метавонад ба 
эњтироми мењмон рўзаи нафлиашро њамроњи 
мењмон бихўрад ва пас аз он дар фурсати муно-
сибе ќазои онро ба љой оварад. Зеро Расули Худо 
(с) мефармояд: «Рўзадори мутатаввеъ 
(нафлї) амин ва ё амири нафси худ мебошад, 
агар хоњад, рўза медорад ва агар хоњад, иф-
тор менамояд».148 

Њамчунин ваќте ба мењмонї даъват шавад, бо-
яд онро иљобат намояд. Агар ифтор накунад, пас 
дар њаќќи онњо дуъо намояд ва бигўяд, ки: Ман 
рўзадор мебошам. Расули Худо мефармояд: 
«Ваќте касе аз шумо даъват шавад, бояд онро 
иљобат намояд. Агар рўзахўр бошад, (аз таъо-
машон) бихўрад ва агар рўзадор бошад, пас 

   
147 Сањењи Муслим, (1026)-84. Сунани Абудовуд, 2458. Сунани 
Тирмизї, 782. Њадисро аз Абуњурайра (р) ривоят кардаанд. 
148 Сунани Тирмизї, 732. Уммињониъ (р), ровии њадис ме-
фармояд: е хост. 
Пас аз нўшидан онро ба ман дод ва ман низ (аз фазли он) 
нўшидам. Он гоњ гуфтам: Эй Расули Худо (с) ман рўзадор 
будам. Расули Худо (с) дар љавоб фармуд: Рўзадори мута-
таввеъ…».  

(дар њаќќашон) дуъо намояд».149 Њамчунин ме-
фармояд: «Ваќте касе аз шумо ба таъоме 
даъват шавад, агар рўзадор бошад, бигўяд: 
Ман рўзадор мебошам».150 

Њамчунин аз он Њазрат (с) ривоят шудааст, ки 
ваќте ба хонаи яке аз њамсаронаш мерафт, ме-
пурсид: Оё ягон хўрдание њаст? Агар мегуфтанд, 
чизе нест, мефармуд: Набошад, ман рўза гириф-
там.151 Бинобар ин, фаќењон ва донишмандон 
мегўянд, агар шахсе то ќабл аз завол (нисфирўзї) 
чизе нахўрда бошад, метавонад аз њамон ваќт 
ният кунад ва рўзаи нафлї бигирад.   
 

 
 
 
 

Иловањо 
 

Тасбењи таровињ 
 

   
149 Сунани Абудовуд, 2460. Сунани Тирмизї, 780. Њадисро аз 
Абуњурайра (р) ривоят кардаанд.  
150 Сањењи Муслим, 2696 (1150)-159. Сунани Абудовуд, 2461. 
Сунани Тирмизї, 781. Њадисро аз Абуњурайра (р) ривоят 
кардаанд. 
151 Ишора ба њадисе мебошад, ки Оиша (р) дар он мефармо-
яд: 
хўрдание њаст? Агар мегуфтам: Не, мегуфт: Набошад ман 
рўза гирифтам. Рўзе ба наздам омад. Гуфтам: Таъоме ба мо 
њадя шудааст. Пурсид: Чист? Гуфтам: Њайс (номи таъоме) 
мебошад. Фармуд: Ман имрўз рўза гирифта будам. Он гоњ 
(аз он таъом) хўрд». (Сањењи Муслим, 2707 (1154)-169. Суна-
ни Абудовуд, 2455. Сунани Тирмизї, 733, 734.    

 120

Дар манобеъ ва сарчашмањои шаръ: Ќуръон 
ва суннат дар бораи он чизе, ки имрўз бо номи 
тасбењи таровињ шинохта мешавад, ривояте со-
бит нашудааст. Аз амалкарди сањобагони киром 
танњо њамин кадар бармеояд, ки онњо пас аз њар 
чор ракаъат намоз, ки бо ду салом баргузор ме-
гардид, таваќќуфи нисбие менамуданд. Зеро 
онњо намози таровињро низ хеле дароз ва бо та-
аммул мехондаанд. Дар Муваттаъи Имом Молик 
ривоят шудааст, ки: «Ќорї  сураи Баќарарро дар 
њашт ракаъат (и намози таровињ) мехонд. Агар 
онро дар дувоздањ ракаъат мехонд, мардум онро 
сабук мепиндоштанд».152 Бинобар ин, онњо пас 
аз њар чор ракаъат каме дам мегирифтанд ва њар 
кас дар нафси худ такбир, тасбењ, тањлил ва са-
лавот мегуфт.  

Баъдњо њамон такбиру тасбењ ва тањлили 
онњо ба сурати тасбењи таровињ даромадааст, ки 
имрўз дар сарзамини мо навъи хоссе аз он 
маъмул мебошад. Ба њар њол, ваќте он бо садои 
дилангези ќориён бо овози баланд хонда меша-
вад, рўњу ќалби намозгузоронро њаловат мебах-
шад ва дар онњо таассуроти маънавї ва рўњиёти 
некеро ба вуљуд меоварад. Тасбењи таровиње, ки 
дар сарзамини мо маъмул мебошад, чунин аст: 

«Субњона зил мулки вал малакут, субњона 
зил иззати вал азамати вал ќудрати вал киб-
риёи вал љабарут, субњонал маликил њаййи-л-
лазї ло яному ва ло ямут. Суббуњун, ќуддусун 
раббуно ва раббул малоикати ва-р-рўњ. Ло 
илоња иллаллоњу, настаѓфируллоњ ва насъа-
лукал љанната ва наъузу бики мина-н-нор». 

   
152 Эълоуссунан, љ. 3, бахши сеюм, с. 90. 

Тасбењи таровињи дањаи ахири  
моњи Рамазон 

 
Мардум дар дањаи ахир ва ё чанд шаби охири 

моњи Рамазон бо сўзу гудоз ва бо шавќу шўри 
имонї ба ин моњи баракат ва њамчунин бо намози 
таровињ ва барномаи хатми Ќуръони карим дар 
ин моњ хайру хуш менамоянд. Тасбењи таровињ 
дар дањаи ахир: 

«Субњонал њаннонил маннон, субњонал 
малики-д-дайён, алмаъруфу бил эњсон вал 
мавсуфу бил ѓуфрон. Алвадоъ, алвадоъ ё 
шањра Рамазон, алвадоъ, алвадоъ ё шањрал 
баракати вал эњсон. Алфироќ, алфироќ ё 
шањра-т-таровињи ва-т-тасобињи ва хатмил 
Ќуръон. Аввалуњу рањматун ва авсатуњу 
маѓфиратун ва охируњу ъитќун мина-н-нирон. 
Ло илоња иллаллоњу настаѓфируллоња ва на-
съалукал љанната ва наъузу бика мина-н-нор».  

 

Нияти рўза 
 
Дар шариъати Ислом барои дуруст гардидан 

ва пазируфта шудани аъмол ва ибодатњои шахс 
ният шарти асосї дониста шудааст ва тамоми 
фаъолиятњои ў бар асоси нияташ бањо дода ме-
шаванд. Паёмбари Худо (с) мефармояд: 
«Амалњо њатман, ба ниятњо вобаста мебо-
шанд. ...».153  

   
153 Сањењи Бухорї, 1, 54, 2529. ва… Сањењи Муслим, 4904 
(1907)-156. Сунани Абудовуд, 2201. 

Ният ба маънои ќасди ботинї ва омодагии 
ќалбии инсон барои анљом додани коре мебошад. 
Дар бораи ифода намудани нияти ботинї ва 
ќасди ќалбї бо забон дар сарчашмањои шаръ чи-
зе наомадааст, вале оммаи мардум барои таак-
куди бештари нияти ќалбї онро ба забон ифода 
менамоянд. Нияти рўзаи моњи Рамазон: 

«Ва лисавми ѓадин мин шањри Рамазона 
фаризатан навайту». «Ният кардам рўзаи 
фарзии фардои моњи Рамазонро ба љой ова-
рам». 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Манобеъ ва сарчашмањои корї 

1. Ќуръони карим. 
2. Сањењи Бухорї. Имом Абуабдуллоњ Муњаммад 

ибни Исмоъили Бухорї, Бейрут - Дорул-
маърифат. 2004. 

3. Сањењи Муслим. Имом Абулњусайн Муслим иб-
ни Њаљљољи Нишопурї, Бейрут - Дорулмаъри-
фат. 

4. Сунани Абудовуд. Абудовуд Сулаймон ибни 
Ашъаси Сиљистонї, Бейрут – Дорулфикр. 2005. 

5. Сунани Тирмизї. Абуъисо Муњаммад ибни 
Исои Тирмизї, Бейрут – Дорулмаърифат. 2002. 

Шуъайби Насої, Бейрут.  

10. Мустадраки Њоким. Абуабдуллоњ Муњаммад 
ибни Абдуллоњи Нишопурї, Бейрут – Дорул-
маърифат. 2006. 

11. Мусаннафи Ибни Абушайба. Абдуллоњ ибни 
Муњаммад ибни Абушайба, Бейрут - Дорул-
фикр. 

12. Мусаннафи Абдурраззоќ. Абдурраззоќ ибни 
Њумом, Абуяълои Санъонї. 

13. Эълоуссунан. Мавлоно Зафарањмад Усмонии 
Тањонавї, Бейрут - Дорул кутубил илмия. 1997. 

14. Адиллатул њанафия минал ањодиси аннаба-
вия. Муњаммад Абдуллоњ ибни Муслими 
Бањлавї, Димишќ – Дорулќалам. 2007.    

